
NATIONAL ASSEMBLY OF 
SEYCHELLES 

 
Wednesday 25th November,   

2020 
 

The Assembly met at 09am 
 

National Anthem 
 

Moment of Reflection 
 

Mr Speaker in the Chair 
 
MR SPEAKER   
Bonzour tou bann Manm 
Onorab. Bonzour tou 
telespektater e byenveni pou 
nou sesyon ozordi le 25 
Novanm 2020. 

Pou komanse mon ti ava 
kontan akord nou moman 
Kominikasyon pour 
Chairperson group madanm 
dan Lasanble Onorab Regina 
Esparon pou prezant nou en 
mesaz lo vyolans kot baze lo 
gender base violence pou mark 
kanpanny Activism kont 
Gender-Based Violence. Onorab 
Esparon.  
 
HON REGINA ESPARON  
Mersi Mr Speaker. Bonzour tou 
Manm Onorab e tou dimoun a 
lekout. Mon pran laparol 
bomaten lo non Caucus bann 
Madanm Lasanble Nasyonal 
koman son Chairperson pou dir 

de pti mo a lokazyon sa 16 zour 
ki ganny dedye par Nasyon Zini 
pou mark kanpanny kont 
Vyolans Domestik. Sa i depi le 
25 Novanm ki ozordi ki mark 
komansman sa lazournen, 
Zournen Enternasyonal pou 
Eliminasyon Vyolans Kont 
bann Madanm e Fiy.   

E i ale ziska le 10 Desanm 
ki mark Lazournen Drwa Imen. 
E se sa kouler oranz ki nou pe 
ilistre ozordi, ki ganny servi an 
solidarite ek bann viktim pou 
mark sa bann zour. 

  Mr Speaker, bokou pei 
enkli Sesel i selebre sa 16 Days 
Activism against Gender-Based 
Violence, avek lobzektif ini tou 
partner dan sa lalit pou met 
lafen ek vyolans kont bann 
madanm e bann fiy. E tenm ki 
Nasyon Zini i servi se “Unite and 
orange the world.” E sa lannen, 
enn zot bann lobzektif se pou 
demande ki nou montre respe 
anver nou bann madanm e 
anpes labi kontinyen. 

 E se pou sa rezon ki zot 
pe lans lapel, pou ki plis fon i 
ganny met a dispozisyon bann 
lorganizasyon ki pe travay pou 
promouvwar lentere bann 
madanm. 

  Parey nou'n kapab 
konstate, ki vyolans domestik i 
en size ki tous tou dimoun. Me 
dan bokou ka se bann madanm 
e zanfan ki ganny plis afekte 

par lefe ki zot pli vilnerab. Me sa 
pa vedir ki bann garson ek 
msye   pa viktim.  Me konpare 
ek bann madanm zot ganny 
mwens afekte.  E dan sa long 
deba ki nou ti annan boner sa 
lannen, otour sa Lalwa kont 
Vyolans Domestik e sa ti ganny 
fer resorti.  E statistik ti prouve 
ki Sesel 26 a 29 poursan msye i 
viktim vyolans domestik. 

Mr Speaker, sa size 
vyolans ki nou pe adrese i pa zis 
vyolans fizik e verbal, parey 
bate e kriye. Me osi enkli bann 
akt malisye, manipilasyon, 
entimidasyon e déprivation 
laliberte e osi labi seksyel.  

Sa bann keksoz i ariv 
partou e toulezour, me i annan 
bokou ka ki ganny les pase 
oubyen ganny konpromi ant le 
de parti.  E i pa ganny raporte. 
I menm annan de fwa ki sa 
viktim i sitan abitye ek sa 
sityasyon, e i war sa koman en 
konportman normal vizavi son 
partner.   

E i pa konsider sa bann 
akt koman vyolans ou labi 
domestik. Kont annefe tousala i 
form par dan sa serk vyolans, 
kot i komans pti a pti e pli tar 
eskale e vin pli grav. 

Mr Speaker   larealite i vre 
ki bokou ka labi pa pe ganny 
raporte. Me   i annan osi ki 
ganny raporte e ganny toufe, 
akoz laont e personn pa fer 

nanryen pou diferan rezon. Swa 
sa dimoun i o plase dan 
sosyete, oubyen i en lenfliyans 
zot avek larzan pou tir case.  

E sa statistik ki ganny 
anmase sak lannen lo bann ka 
ki vin devan, i pa vreman sa 
levidans konkret lo vre 
sityasyon labi ki pe pase dan 
bann fanmir e dan bann fwaye. 

E sa lannen ziska Oktob in 
annan 61 ka ki'n ganny raporte 
par bann viktim e 31 ka ki'n 
ganny detekte par Tribinal 
Lafanmir. E fodre fer resorti ki i 
pa ka vyolans zis ant bann 
koup, me i annan bann dimoun 
aze, bann vye paran ki sibir labi 
e vyolans.  E yer nou'n tann 
Tannie dir ki menm annan 
zanfan ek dezabilite, ki ganny 
abize kot zot lakour. E tou lezot 
ki pa ariv devan lotorite.  

Sa i anmenn bokou defi 
dan travay ki pe ganny fer dan 
enplimantasyon Lalwa oubyen 
osi met an plas bann pli bon 
servis, oubyen striktir pou ed 
bann viktim.  

E toudmenm i annan 
viktim sirtou madanm ki dir ou 
si i raporte e apre i napa en 
landrwa pou li al abrite, i pou 
bezwen retourn lanmenm kot 
sa abizer.   

I pou sibir plis labi ankor 
alor pa vo lapenn. Sa i anmenn 
mwan direk la sa zafer shelter 
pour viktim vyolans domestik.  

En size ki a plizyer repriz nou’n 
diskite isi dan Lasanble, dan 
Lasanble   presedan, e 
Gouvernman sortan pa'n war li 
neseser pou bouz dan sa 
direksyon e met an plas striktir 
neseser pou ed bann viktim 
sirtou madanm.  

Detrwa lannen pase en 
dimoun prive in anbark lo en 
proze shelter, me i pa 
spesifikman pou viktim vyolans 
domestik.  Dan ka pou bann 
msye i touzour annan Night 
Shelter North East Point kot zot 
kapab ganny en rekour pou 
detrwa zour.  

E pour bann zanfan 
parfwa, Sosyal i tire i met Vilaz 
Prezidan.  Be pou bann 
madanm, napa.  I vreman napa 
rekour.  Ler nou Manm 
Lasanble nou ganny en call dan 
lannwit, poudir en manman ek 
en zanfan ki'n ganny bate e 
ganny pouse dan lannwit i anba 
bus stop, kote ou abrit li,  
Kantmenm zis pou en lannwit? 
Napa landrwa. 

 Malgre ki annan bokou 
zefor ki pe ganny fer lo nivo 
Nasyonal e enternasyonal pou 
regle Lalwa, e met plis zefor pou 
elimin vyolans domestik,  i reste 
ki i annan bokou baryer e 
lobstak pou sirmonte. 

 A mwen ki i annan en 
sanzman latitid e en change of 
mindset, unless ki sosyete i pare 

pou sanz fason panse anver sa 
asize, i pou toultan touzour 
annan touzour difisil pou trouv 
meyer solisyon.  

Antretan nou kontinyen 
sansibiliz dimoun e sosyete an 
zeneral lo nesesite, elimin 
vyolans domestik. E sak lannen 
e tou lokazyon donnen nou pa 
mank sa lokazyon pou adres sa 
size vyolans domestik.  Ki swa 
lo nivo lokal ou enternasyonal i 
touzour en size ki nou pe port 
bokou latansyon lo la. 

  Zis pou fer zot rapel ki 
apre en kantite lannen ki nou'n 
espere e bokou presyon sorti 
kot bann lorganizasyon 
enternasyonal ki Sesel in afilye 
avek, sa lannen Sesel in 
finalman ganny son Lalwa Kont 
Vyolans Domestik.  Ki ti ganny 
debat dan sizyenm Lasanble le 
26 Me e ganny assent le 9 Zen 
sanmenm sa lannen. 

 Sa i selman en pa dan sa 
lalit pou elimin vyolans 
domestik. Me pli gro latas se 
son enplimantasyon.  Akoz par 
leksperyans nou konstate ki 
Sesel en pei ki annan en kantite 
bon Lalwa, me parwa i reste 
dormi lo letazer kot i anmas 
lapousyer e i pa zanmen ganny 
enplimante. 

  Lo non nou Caucus   
Madanm dan sa setyenm 
Lasanble nou pe fer lapel ek 
Gouvernman ki nou ti ava 

kontan vwar ki sa Lalwa i ganny 
enplimante, pou asire ki bann 
viktim vyolans domestik i 
ganny tou proteksyon neseser, 
parey zot merite. 

Mr Speaker mon pa pou 
fer zistis si mon pa fer resorti ki 
bann msye osi i santi ki malgre 
i annan Lalwa i viz plis ver bann 
madanm. E zot bann zonm ki 
pe sibir labi e vyolans ek zot 
madanm zot souvan pa ganny 
regarde koman viktim me plito 
agreser, malgre ki zot annan zot 
rezon. 

Enn i rakont mwan ki ler 
son madanm ti pe trangle li, i 
call lapolis zot dir napa 
transpor.  Me ler sa madanm i 
call gard i vin an grap!   

Sa dan li menm i montre 
nou ki malgre ki Lalwa i la, me 
sa zefor pou enplimant li i pa 
ase.  Wi nou bezwen Lalwa, me 
ki mannyer nou met li an pratik 
i osi enportan.  Nou pa devret 
pe diskrimin personn.  Mon 
poudir ki menm slogan ki 
Nasyon Zini i servi i get zis en 
kote. Akoz i dir protez madanm 
ek fiy.   

E zot koman bann zonm ki 
pe sibir labi, zot santi zot ganny 
kit deryer.  Me avek sa mon’n ki 
pe evolye Mr Speaker, kot 
oriyantasyon bann relasyon i 
sanze, kot ozordi en koup pa 
neseserman zonm ek fanm.  I   
kapab de zonm, i kapab de 

fanm pou kapab pe favoriz zis 
en kote, nou bezwen sanz sa 
mindset e get keksoz parey i ete. 

Nou bezwen vin pli 
proactive sirtou dan sa moman 
pandemik, ki'n anmenn bokou 
loportinite pou labi.  COVID -19 
i anmenn bokou stress 
ekonomik e sosyal pou lemonn 
e osi nou pti pei Sesel ki fer ki 
pandan sa pandemik vyolans 
domestik, in manifeste lo en pli 
gran lanpler pou diferan rezon. 

Mr Speaker pou konklir, 
mon poudir ki premyerman enn 
bann size ki nou bezwen 
kontinyen pouse, se pou enplor 
Gouvernman pou konstrir sa 
Halfway Home e met an plas 

bann bon progranm 
reabilitasyon pou bann viktim e 
osi bann agreser.   

Dezyenmman, avek bann 
defi ekonomik bann lenstitisyon 
tel parey lapolis, Lasante Piblik, 
Probasyon i fer fas avek bokou 
presyon. Zot menm ki bezwen 
fer sir ki bann mezir lasante pe 
ganny pratike e respekte.  I fer 
ki zot resours i limite pou 
deservi bann viktim vyolans 
domestik, parey zot ti ava swete 
fer. I osi i annan sa mank 
lekspertiz pou deal ek bann tel 
ka ou mank kapasite.  Sa osi i 
bann defi ki sosyete i bezwen 
adrese, si vreman nou oule en 
progranm konpreansiv.   

Me nou bezwen re-
konnekte ki osi annan o nivo 
Nasyonal e enternasyonal bann 
Lorganizasyon Non-
Gouvernmantal e bann group ki 
siport bann madanm e ki pran 
sa size vyolans domestik a ker.  
E pour sa nou salye zot zefor. 

Nou bezwen fer remarke ki 
i annan bokou zefor ki zot in fer, 
pou pouse ki pei i met an plas 
Lalwa ek Policy ki ranforsi bann 
Konvansyon e Trete ki pei i 
sinyen.  Oubyen onor bann 
langazman ki nou fer. E la mon 
mazin bann Lorganizasyon 
parey WASO, ASFF, Soroptimist 
e lezot. 

E nou ankouraz zot pou 
kontinyen dan sa lalit e nou 
konnen ki sa Caucus bann 
Madanm nou kapab vin devan 
pou donn en koudmen, pou ed 
zot. Nou osi rekonnet ki malgre 
i annan sa bann groupman ou 
lenstitisyon, pa tou dimoun ki 
santi zot alez pou tap laport.   

Viktim i kontinyen viv dan 
lafreyer e soufer an silans.  Sa i 
anmenn bann lefe permanant lo 
zot lasante, lasante zot fanmir e 
lasante kominote.  An retour i 
afekte nou sosyete an antye.   

Mr Speaker nou bezwen 
kontinyen regard vyolans 
domestik koman labi drwa 
imen, e sanz sa persepsyon ki 
zafer zonm ek fanm i en zafer 
prive.  

Nou bi se pou kler en 
lalimyer lo sitasyon aktyel dan 
pei e lemonn antye.  Esey met 
lanmen ansanm pou trouv 
meyer solisyon. Isi dan sa 
setyenm Lasanble nou pou met 
zefor pou ranforsi bann Polisi ki 
kapab premyerman protez drwa 
e lasante bann viktim vyolans 
domestik.  

Avek sa nou pou asir bann 
viktim ki nou pou fer nou mye 
pou donn bann lenstitisyon ki 
konsernen ek Lasante Piblik e 
Lasante Sosyal, bann zouti 
neseser pou konbat kont 
vyolans domestik. 

Premyerman nou bezwen 
asire ki sa bann profesyonnel 
kalifye ki pe deal se bann 
profesyonnel kalifye, ki pe deal 
avek sa bann ka. Ki annan 
bann bon sistenm follow-up lo 
bann ka ki ganny raporte e 
personn pa ganny kit deryer, e 
ki Lalwa i aplik pou tou 
dimoun. 

 Nou bezwen annan en 
bon progranm reabilitasyon, ki 
ler bann agreser i retourn dan 
lasosyete zot in sanze. Mon 
lapel pou bann ki ankor per, 
avans devan e vin rod led avan 
i tro tar. 

  Mr Speaker les mwan 
termin mon lentervansyon par 
sa de mo. Madanm i pilye nou 
sosyete e non pa en tanbour.  
Madanm i ede fer zanfan grandi 

kot lakour e non pa en nennen. 
Madanm i sipoze en trezor e 
non pa en lesklav.  

Annou protez lentegrite 
nou bann madanm, pou en 
meyer lavenir e pou plis 
prosperite dan sosyete.  Ou ki 
pe soufer an silans, ou pa 
tousel.  Ansanm nou kapab briz 
sa silans e ed ou pou bouz 
devan.  Mersi Mr Speaker.  
 

(APPLAUSE) 
 
MR SPEAKER          
Mersi Onorab Esparon pou sa 
mesaz.  E mersi group madanm 
dan Lasanble pou angaz nou 
dan sa kanpanny Activism kont 
vyolans domestik.  Mon angaz 
mon sipor personnel pou sa 
kanpanny e mersi bann 
madanm pou zot zoli rozet ki zot 
in prezant nou avek ozordi. 

Mon ti ava kontan akord le 
de Leader Lasanble enn pti 
parol petet ki zot ti ava kontan 
eksprimen an sipor. Onorab 
Leader Lopozisyon. 
 
HON SEBASTIEN PILLAY  
Mersi Mr Speaker.  Bonzour tou 
koleg Onorab e bonzour tou 
dimoun ki a lekout.  Mr Speaker 
ozordi i en zour tre enportan 
pou mwan pou de rezon. 

Enn bann rezon se akoz 
ozordi, se zour ki ti mon 
manman personnelman ti 

passed away e Onorab Esparon 
i konn mon listwar tre byen.  E 
i konnen akoz mon pe koz lo sa 
size ozordi bomaten.   

I en size ki tre pros pou 
mwan, akoz mon’n en dimoun 
ki'n toultan krwar poudir i 
annan en kantite keksoz ki pe 
pase la an deor ki nou pa 
konnen.  E ki ler sa bann 
keksoz i arive, souvandfwa nou 
vwar ler tou keksoz in fini pase, 
nou vwar son si oule nou vwar 
difikilte ki sa i kapab anmennen 
pou bann fanmir. 

 E yer nou ti ganny 
reminded par sa zenn fiy ki ti 
vin dan Lasanble ki i annan en 
kantite dimoun pe soufer an 
silans.   

Malgre ki nou koz lo sa 
size plizyer fwa, bokou nou koz 
lo la me apre ler sa zour in fini 
pase oubyen nou pri ek nou 
bann keksoz lavi toulezour, i pa 
neseserman reste lo nou lespri 
oubyen i pa reste neseserman lo 
forefront bann keksoz ki nou 
oule azir lo la. 

E sa i en keksoz ki 
enportan.  Akoz souvandfwa 
enn bann rezilta direk si oule sa 
serk visye se ki bann dimoun ki 
sibir oubyen vwar sa ki pe pase 
zot end up osi zot menm zot vin 
bann agreser oubyen bann 
abizer.   

E koman en ansenyan 
mon’n vwar sa mon vwar sa 



Verbatim Report  NAS Sitting  Wednesday 25th November 2020 
 

pg. 7 
 

arive kot bokou zenn ki sorti 
dan bann lakour kot i annan sa 
bann keksoz pe arive i vwar zot 
apre, ou vwar konportman apre 
i anmenn zot ver en tandans 
pou zot repet sa serk visye li 
menm.  

Me ozordi bomaten mon le 
dir avek tou dimoun ki malgre 
ki ou lanvironnman i kontribye 
en kantite pou fer ou sa ki ou 
ete pa neseserman ki ou 
succumb tou sa ki ou 
lanvironnman, i fors lo ou.   

Sanzman i depan en 
kantite lo ou lekor, e ou, ou 
kapab deside pou ou briz sa 
silans e sorti dan sa serk visye 
si ou pran li lo ou menm pou fer 
li.   

E ozordi bomaten keksoz 
ki nou bezwen remind nou 
lekor, se ki koman en sosyete 
nou devret vin en sosyete pli 
toleran, pli alert e pli vizilan. E 
pou nou kapab fer sa nou pou 
bezwen kapab fer li ansanm.  E 
nou annan en kapasite enorm 
koman en pep nou Seselwa pou 
nou kapab fer li. 

  Mr Speaker i 
ekstrememan enportan, ki 
ozordi ki nou Lasanble pe 
konsider oubyen pe koz lo sa 
size.  Nou osi pran lefe e mon 
krwar Onorab Esparon in dir sa 
dan son ladres bomaten, ki nou 
pei pe pas dan en moman 
finansyel, en difikilte finansyel 

enorm e ki sa pou annan en 
pwa direk oubyen en lenpak 
direk lo bokou lakour.   

E   sa pou fer ki dan sa 
bann lakour fristrasyon, 
tansyon pou leve.  E ler sa 
tansyon pou leve, i pou annan 
en reaksyon direk e sa reaksyon 
nou pa ti ava kontan i ava en 
reaksyon ki anmenn nou pou 
vwar ki nou vwar plis ka labi, 
oubyen plis ka lagresyon dan 
bann lakour.   

Mr Speaker i enportan 
koman imen nou rod tou fason 
posib, pou nou servi tou fakilte 
ki nou annan pou protez lezot, 
pou respekte lezot.  

Sa i ava fer ki nou vin en 
sosyete parey mon dir pli 
toleran, me sa i ava fer osi ki 
nou vin bann pli bon imen dan 
lafason ki nou konport nou e 
lafason ki nou viv. 

  Ozordi bomaten Mr 
Speaker mon krwar ki Lasanble 
nou devret pe lans en mesaz 
kler. Ki koman en Lasanble nou 
pou reste ferm lo en konviksyon 
ki nou poudir non a labi, non a 
lagresyon e nou pou ferm lo 
bann ki deside pou pran bann 
tel ko aksyon.  E pou fer sir ki i 
ava annan zistis, lazistis ki 
ganny donnen avek bann ki 
sibir sa bann tel aksyon.   

Me pa zis sa, ki ava annan 
osi en fason pou ede konsey 
donn counselling bann dimoun 

ki perpetuate sa bann aksyon.  
Pou ki nou pa ava vwar nou 
bann fanmir desire, e ki lenpak 
ki sa i ava annan lo nou sosyete 
lo nou zenerasyon ki pe grandi, 
i ava ganny minimize.   
 Mr Speaker mon remersi 
ou ozordi bomaten, pou donn 
mwan loportinite poudir sa de 
pti mo lo sa size. E mon ti ava 
kontan swet tou dimoun ki pe 
travay, pou asire ki sa vyolans 
domestik, agresyon li menm e 
sa labi i arete. Mon konnen i en 
latas difisil, me i en latas tre 
nob.  E mon garanti zot ki mon 
pou toultan donn zot tou mon 
sipor. Mersi Mr Speaker.  
 

(APPLAUSE)   
 
MR SPEAKER          
Mersi Onorab Pillay.  Onorab 
Georges. 
 
HON BERNARD GEORGES  
Mersi Mr Speaker.  Bonzour Mr 
Speaker.  Bonzour tou bann 
Manm Onorab e tou dimoun ki 
pe ekout nou dan lakour. Mersi 
Mr Speaker pou donn mwan sa 
loportinite lo behalf bann 
Manm ki asiz lo sa kote latab, 
pou adres sa size delika, 
enportan. 

  Mr Speaker nou viv dan 
en pei ki annan de figir.  Ler nou 
regard nou pei dan en fason 
siperfisyel, nou vwar enn bann 

pli zoli pei dan lemonn avek en 
pep ki pe viv byen a en bon nivo 
lavi e dan en larmoni dan miks 
rasyal egzanpler.  

Me nou tou konnen e 
sirtou nou isi dan sa lasanble ki 
viv dan nou kominote e ki 
travay dan nou kominote 
koman bann politisyen, nou 
konnen ki i annan en dezyenm 
figir avek nou sosyete.   

E sa dezyenm figir se enn 
ki vilenn, e i pa en keksoz k fer 
nou proud ditou.   E mon krwar 
ozordi i en loportinite ankor enn 
fwa parey yer ti en loportinite 
ler Tannie ti devan nou isi dan 
sa Lasanble.   E  ler pou annan 
ankor lezot loportinite ki pou 
vini, pou nou regard sa ki anba 
sa zoli pei ki nou vwar dan en 
fason siperfisyel ler nou regard 
li.   

E labi e vyolans domestik 
kont bann madanm ek bann fiy, 
dan en fason swa vyolan, swa 
seksyel, set enn sa bann figir ki 
fodre nou eliminen dan nou pei, 
si nou pou aspire pou vin sa 
nouvo Sesel ki zenerasyon apre 
zenerasyon, Gouvernman apre 
Gouvernman, Prezidan apre 
Prezidan, i aspire pou ki nou 
vini. 

  Mr Speaker mon en 
Avoka, e pandan 40an ki mon’n 
pratik sa profesyon dan sa pei 
mon’n vwar tou sord kalite 

vyolans ek labi ki nou pe koz lo 
la.  

Mon privilezye ki mon 
MNA en distrik ki annan en 
problenm sosyal enorm.  E mon 
dir mon privilezye, akoz mon 
privilezye pou vwar ki mannyer 
en lot konponan nou lavi i 
bezwen viv dan en fason 
kotidyen.  

E se sa ki en problenm ki 
en problenm a la baz sosyal ki 
fodre nou met ledwa lo la.  E ki 
sa loportinite ki nou gannyen 
ozordi, i permet nou pou 
konsidere e pou anmenn en 
sipor. 

  Dan mon biro, mon 
annan en Avoka ki travay depi 
Lendi 8er bomaten ziska 
Vandredi 4er, zis pou deal avek 
bann problenm ki i annan pou 
fer avek lafanmir avek Tribinal 
Lafanmir avek problenm bann 
koup, divors eksetera.   

En Avoka ki travay a plen 
tan zis pe fer sa.  E mon konnen 
i annan lezot osi.  E donk Mr 
Speaker nou vwar ki sa 
problenm ki i en problenm ki 
enorm. E nou bezwen parey 
nou'n ganny demande ozordi 
par Onorab Esparon ek parey 
nou kontinyelman ganny 
demande par Caucus bann 
Madanm isi dan sa Lasanble.   

Pou nou pa zis fer en 
diskour toulezan e apre fer 
krwar ki nou’n fer nou travay e 

nou kapab prezan al kot nou e 
dir nou'n fer sa ki byen.   

Nou osi pa kapab tonm 
dan latrap ki rod bann low 
hanging fruit e tackle sa 
problenm zis avek pinisyon. E 
dir nou ava increase santans, 
nou ava fer bann abizer, oubyen 
bann dimoun ki fer vyolans al 
prizon pou en long peryod letan 
akoz out of sight, out of mind.   

Nou pa devret pe tonm 
dan sa latrap.  Sa ki nou 
bezwen fer e fodre nou tou isi, 
komansman par mwan ki 
annan parey mon’n dir en 
distrik ki annan bokou sa bann 
challenge sosyal. Anmenn nou 
sipor la dan lafanmir, dan nou 
sosyete kot sa problenm i 
egziste. Se la kot fodre nou 
tackle li. E mon dir toulezan ler 
nou diskit lo Bidze ki bann 
dimoun ki pli enportan dan nou 
sosyete se de kategori dimoun. 

 Enn  se bann ansennyan 
sertennman e lot se bann 
travayer sosyal.  E dan nou pei 
mon ti ava kontan ozordi ankor 
enn fwa fer en lapel, pou ki nou 
donn sipor avek bann travayer 
sosyal.  Akoz se zot ki lo front 
line, se zot ki nou lanmen dan 
nou distrik pou zot kapab 
sirmont sa bann problenm. E 
edik nou bann dimoun pou ki 
sa bann fenomenn vyolans ek 
labi once and for all i disparet. 

  Se selman ler nou pou 
empower bann travayer Servis 
Sosyal, pey zot en lapey 
konvenab ki nou pou kapab 
recruit sifizaman dimoun, pou 
fer ki zot ki lo front line zot ava 
vin nou lanmen ek nou lizye 
pour tackle sa problenm la kot i 
egziste e non pa pli tar dan 
lasenn sa problenm. 

 Alor Mr Speaker, mon 
lapel bomaten ki ganny ki mon 
krwar i ganny siport nou tou isi 
devan sa Lasanble, se ki nou 
konsyan, nou konsyan sa 
problenm, nou konsyan sa 
problenm pa zis pou sa sel zour 
pa zis pou ozordi, me pou 365 
zour nou lannen. E ki nou 
koman bann dimoun avangard 
dan nou distrik, nou fer tou sa 
ki nou kapab e nou pledge isi 
ozordi dan sa Lasanble pou fer 
tou sa ki nou kapab pour 
sirmont sa problenm.  

Akoz en fwa ki nou pou’n 
deal avek nou bann problenm 
sosyal, bann problenm lalkol, 
bann problenm drog ki a labaz 
sa problenm vyolans domestik 
dan bokou ka, si pa dan tou 
bann ka, nou pa pou kapab 
zwir sa nouvo  Sesel  ki nou tou 
nou anvi e nou pou toultan 
ganny drag down par sa vilen la 
fas ki nou kontan kasyet pou 
nou pa focus lo la.  

Mon langazman alor 
ozordi Mr Speaker e mon ti ava 

kontan demann avek nou tou 
isi pou pledge menm 
langazman anver Caucus bann 
madanm, anver Onorab 
Esparon ki'n fer sa speech 
bomaten ki'n tous nou bokou. 
Se ki nou tou nou ava zwenn 
avek li avek zot pou anmenn 
nou pei dan sa direksyon kot 
nou ti ava kontan i ganny 
anmennen lo nivo sosyal. Mersi 
bokou, Mr Speaker.  
 

(APPLAUSE)  
 
MR SPEAKER          
Mersi Onorab Georges.  Nou 
annan en prezantasyon en Bill 
pou First Reading. Madanm 

Clerk. 
 
MADAM CLERK 
Mersi Mr Speaker. Bonzour a 
tous: -  
This Act may be cited as the  
Proceeds of Crimes (Civil 
Confiscation) (Amendment) Act 
2020 and shall come into 
operation on such date as the 
Minister may, by notice in the 
Gazette appoint.  Mersi Mr 
Speaker. 
 
MR SPEAKER          
Mersi Madanm Clerk.  Nou pran 
Mosyon.  E Mosyon ozordi i 
ganny prezante par Onorab 
Terence Mondon. Manm Elekte 

pou Takamaka. Onorab 
Mondon.  
 
HON TERENCE MONDON 
Mersi Mr Speaker.  Bonzour tou 
bann koleg MNA e tou dimoun 
ki pe ekout nou.  Mr Speaker 
Mosyon ki devan nou Lasanble 
i lir comme swivan: - 

Sa Lasanble i aprouve ki 
nou fer tou sa ki neseser pou 
amelyor pozisyon Sesel lo sa 
lalis Ease of Doing Business 
parey in ganny prezante dan 
rapor Mondyal pou 2020. 

Mr Speaker krwasans dan 
lenvestisman i neseser pou 
amenn krwasans ekonomik e 
kreasyon larises. Me pou nou 
atrakte lenvestisman, i 
enportan ki nou kontinyen 
amelyor nou kredibilite. 

  Enn bann zouti enportan 
ki dan nou laporte ozordi e ki 
permet nou ranforsi nou 
kredibilite se atraver Rapor 
Labank Mondyal, lo Ease of 
doing business ki mezir 
konpetitivite 190 pei dapre 
bann endikater byen etabli. 

Anvi ki sa rapor i anmenn 
en lapros pratik pou adres bann 
issue ki biznes i fer fas avek dan 
sa bann ziridiksyon. 
Lenvestiser partou dan lemonn 
pe servi sa rapor koman en gid 
ler zot swazir en pei pou vin 
envestir.  Enn bann pli gran 

sours lenvestisman se nou 
sitwayen Seselwa. 

  E nou vwar dann sa 
bann dernyen lannen ki 
Seselwa i anvi envestir. Seselwa 
i anvi fer biznes. Bokou zenn 
ozordi zot osi zot pe mazin 
komans en pti biznes e sa swe 
parmi nou bann zenn 
popilasyon pe rezonnen en pe 
partou. 

 Avek sa lespri 
lantreprenarya ki pe devlope 
parmi nou popilasyon, mon 
vwar li apropriye ki nou koz lo 
sa lanvironnman biznes dan 
nou pei. 
 E Mosyon ki devan nou 
Lasanble, pe senpleman dir 
annou fer Sesel vin sa landrwa 
ki fasil fer biznes.  

Mr Speaker lobzektif sa 
Mosyon, premyerman i atir 
latansyon pep Seselwa e 
kominote biznes an partikilye, 
lo lenportans sa rapor ki donn 
en analiz detaye lo performans 
Sesel an konparezon avek lezot 
ziridiksyon.   

Dezyenmman, anmenn en 
deba lo bann Polisi e Regilasyon 
ki gouvern sa lanvironnman 
biznes anliny avek performance 
Sesel lo diferan endikater ki'n 
ganny prezante dan sa rapor 
pou 2020. 

Trwazyenmman, pou poz 
avek Gouvernman atraver son 
Konsey Minis, pou devlop en 

azanda reform pou amelyor 
pozisyon Sesel lo lalis Ease of 
Doing Business.  

Katriyenmman, propoz 
serten rekomandasyon baze lo 
bann sizesyon ki pou sorti dan 
sa dan sa deba, ki kapab ede 
dan fer Sesel vin sa landrwa kot 
i fasil fer biznes.   

Mr Speaker lenpak COVID 
-19 lo nou lekonomi i enn ki 
sever, me nou kapab sirmonte.  
Nou dan en moman kot nou 
bezwen nouvo lapros e nouvo 
fason fer e fer li pli efikas e fer li 
avek plis efikasite. 

 Parey nou konnen, dan 
en moman kriz i touzour annan 
loportinite. Dan plizyer 
ziridiksyon nou pe vwar ki 
sityasyon   COVID-19 in drive 
bann reform mazer kot biznes i 
konsernen.  Plizyer nouvo 
platform in ganny devlope 
zisteman, pou permet 
enteraksyon san kontak direk 
ant kliyan e service provider.  

E tou sa pe enpakte 
pozitivman lo fason fer biznes.  
Prosedir ki'n ganny streamlined 
avek lentrodiksyon nouvo 
sistenm enformatik in vin avek 
bokou benefis an term 
rediksyon dan kou ek letan ki 
pran.  

Mr Speaker sa rapor Ease 
of Doing Business, i en 
piblikasyon anyel ki Labank 
Mondyal i fer tou lo tou pei.   

Apre ki zot fer en analiz lo 
tou bann regilasyon ki swa pou 
ranforsi oubyen afekte aktivite 
biznes dan sa pei. Avek sa 
legzersis zot kapab devlop e 
prezant bann endikater pour sa 
pei e rapor 2020 i kouver 190 
pei an total enkli Sesel. 

Sa rapor i donn en analiz 
detaye lo 12 endikater dan lavi 
en biznes ki kouver 

1) Komansman en biznes.   
2) Permi konstriksyon,  
3) Elektrisite.   
4)endikater  

anrezistrasyon propriyete.   
5) Endikater akse avek 

kredi.   
6) Proteksyon lenvestiser 

ki dan minorite dan en 
lakonpannyen.  

7) Peyman tax.   
8) Komers atraver 

Ladwann.  
9) Endikater se Kontra.   
10) Insolvency se ler 

biznes pe fer fas avek difikilte 
finansyel.  

11) Lanplwa travayer e  
12) Kontra avek 

Gouvernman. 
Mr Speaker i enportan 

pou note ki sa rapor 2020 i 
prezant en ranking pou tou sa 
bann endikater ki mon’n liste 
ekspekte pou sa de dernyen 
setadir lanplwa travayer e 
kontra avek Gouvernman. 

  Napa en ranking pou zot 
dan sa rapor. Me sa i pou sorti 
dan prosen rapor pou 2021.  I 
osi enportan pou fer resorti ki 
sa rapor i donn Gouvernman en 
zouti pou konpar avek lezot 
ziridiksyon tou bann Polisi, e 
regilasyon ki gouvern biznes.  I 
permet en pei idantifye bann 
pratik ki meyer e retir leson kot 
i neseser. 

  Mr Speaker sa i anmenn 
mwan lo performans Sesel. 
Premyerman mon poudir ki 
Sesel pa'n fer gran progre 
menm si in annan serten 
amelyorasyon enportan dan 
enn de landrwa e i ti komans 
avek reform ekonomik 2008. 

Pandan sa dernyen 12an, 
plizyer regilasyon in ganny 
entrodwir oubyen retire e sak 
regilasyon i fer en lenpak pozitiv 
oubyen negativ lo aktivite 
biznes dan Sesel. 

 Par    egzanp an 2008 
Sesel ti fer peyman tax kot 
mwens pou bann 
lakonpannyen, par redwir tax 
travayer.  An 2011 Sesel ti retir 
sa tax free threshold limit e osi 
redwir cooperate income tax 
rate. 

 An 2012 Social Security 
Tax ti ganny retire en sistenm 
elektronik pou fasilit 
soumisyon bann dokiman kot 
Ladwann ti ganny entrodwir.  

E an 2012 ankor dapre sa 
rapor lekspansyon dan 
ziridiksyon Lakour ,  nou apel 
lower court in afekte aktivite 
biznes, akoz in fer ki i pran plis 
letan pour ranforsi Kontra.  Sa 
i dapre sa rapor.   

An 2013 lentrodiksyon en 
nouvo regilasyon, i fer 
provizyon pou met an plas en 
baz zone en database pou rezis 
kredi in ganny rekonnet koman 
en demars pozitiv. 

An 2014 peyman tax ti vin 
pli konplike, pli konplike pou 
biznes avek lentrodiksyon VAT.  

An 2015 rediksyon dan 
biznes tax i ti aplikab pou bann 
biznes avek en income par lao 
R1milyon e entrodwir en nouvo 
tax return ki permet soumisyon 
e peyman tax biznes VAT e CSR. 
An menm tan ogmant 
kontribisyon anplwayer dan fon 
pansyon.  

An 2015 lo kote Zidisyer ti 
annan serten amelyorasyon 
avek letablisman en Lakour   
Komersyal en Lakour 
Medyasyon e en case 
management sistenm ki ti 
ganny osi entrodwir.  

Lentrodiksyon en prosedir 
reorganization serten provizyon 
ki tous serten tranzaksyon 
partikilye, e donn posibilite en 
biznes pou fer en demann pou 
post-commencement financing 
pandan en reorganization.    

An 2016 letablisman en 
rezis kredi.  An 2018 nou ti 
vwar regilasyon lo lendistri 
konstriksyon ti ganny pibliye 
online e free of charge. E nou ti 
osi vwar ki map pou later ti 
ganny digitized e en nouvo 
mekanizm pou resevwar 
konplent ti ganny entrodwir. An 
2020 bann prosedir entern ki 
deal avek permi ki 
konstriksyon, ti pe ganny 
revwar.   

Mr Speaker ranking Sesel 
o kour sa dernyen 10an i 
comme swivan: - 

  An 2010 Sesel ti 
pozisyonn lo en lansanm 111 
plas.  110enm parmi sa 190 pei. 
E an 2011 son pozisyon ti 
amelyore ti vin 103.   

An 2012 i ti amelyor ankor 
i ti vin 77enm e 2013 i ti 
remonte pou vin 80enm. Me an 
2014 nou vwar ki pozisyon 
Sesel lo klasman i vin 104 e 
2015 in redesann pou vin 93. 
2016 pozisyon Sesel   ti reste 
93. 93enm e 2017 i ti remont 
95enm. 2018 i mont ankor en 
pozisyon vin 96enm e 2019 i vin 
100tyenm.  

Sa ki kler se ki menm si i 
annan serten amelyorasyon 
dan serten landrwa. Pozisyon    
Sesel lo sa klasman i plito 
deteryore o kour sa bann 
lannen. 

  Sorti 93enm an 2015 
pou vin 100tyenm pozisyon an 
2019.  Lo sa not i kler ki sa 
bann mezir ki'n ganny 
entrodwir i pa sifi, oubyen i pa'n 
akonplir dan en dele letan 
neseser pou fer sa diferans lo 
nou ranking. Me sa ki osi ker se 
ki la mazorite pei pe fer bokou 
zefor pou amelyor zot 
performans.   

Mr Speaker nou pa 
bezwen al lwen pou nou konpar 
performans Sesel avek lezot 
ziridiksyon. Annou pran 
legzanp lo Maurice.  Dapre sa 
menm rapor Maurice in sorti 
49enm pozisyon an 2016 pou 
ariv 20enm pozisyon an 2018. 

 E fini 13enm pozisyon an 
2019.  E in bouz 36 pozisyon 
dan lespas 3an.  E ozordi 
Maurice i form parti sa 20 
meyer lekonomi dan lemonn ki 
pli fasil pou fer biznes. 

Mr Speaker, Maurice in 
transform son lanvironnman 
biznes dan en fason konsistan. 
En rezilta ki konsolid zefor 
kontinyel ki Gouvernman 
Maurice pe fer koman en 
fasilitater biznes.  Byensir se sa 
kalite zefor e determinasyon ki 
nou anvi vwar dan Sesel.  

Sa   ki Maurice in akonplir, 
Sesel i devret kapab fer parey 
akoz solisyon i deza dan nou 
laporte.   

Nou annan premyerman 
pou entrodwir teknolozi 
apropriye pou senplifye 
prosedir, redwir kou e fer sa 
enteraksyon ant Gouvernman, 
biznes e lezot antite vin pli senp 
posib. 

  Dezyenmman nou 
bezwen modifye nou Lalwa kot i 
neseser, pou fer li vin anliny 
avek bann meyer pratik kot 
biznes i konsernen.  Bokou pei 
an se moman, pe devlop diferan 
platform enformatik pou 
akomod legzizans sa nouvo 
lanvironnman ekonomik. 

 Nou kapab deza komans 
par entrodwir en sistenm 
peyman kot Ladwann pou 
ranplas sistenm aktyel.  Kot 
bann tranzaksyon i bezwen pas 
atraver Labank Santral e i pran 
de a trwa zour pou konplet en 
tranzaksyon peyman. 

Dezyenmman, anmenn en 
transformasyon konplet par 
ranplas bann hard copies avek 
bann rikord elektronik.  GIS re-
entrodwir sa link dan sistenm ki 
permet en dimoun akse avek 
lezot lenformasyon tel ki 
ownership title. Sa i ava koup 
lakantite letan ki en dimoun i 
pran pou akse lenformasyon 
enportan kot Biro Rezistrar.  

Katriyenmman servis Biro 
Rezistrar i devret pli, vin fully 
automated avek online services.   

Senkyenm    legzanp 
devlop plis platform elektronik e 
ranforsi enteraksyon ant bann 
diferan antite piblik e prive.   

Mr Speaker si nou analiz 
detaye, si nou analiz lo 
performans Sesel an 
konparezon sak endikater e 
vwala ki nou vwar;- 

Premyerman pou en 
edikater komans en biznes sa 
endikater i regard la kantite 
prosedir. Konbyen letan i pran, 
konbyen i koute e ki minimum 
kapital ou bezwen pou komans 
en biznes. E ler ou get plasman 
Sesel konpare avek Maurice 
pour sa endikater, Sesel i plase 
147enm  e Maurice i ventyenm. 

 Alor   Sesel   son score pou 
prosedir i 52poursan tandis 
Maurice i 68poursan. 

Ler nou get permi 
konstriksyon. Sa endikater i 
mezir la kantite prosedir. Letan 
ki i pran, konbyen i koute pou 
konstrir e batiman ki enkli tou 
bann formalite Planning, 
Licensing lezot notifikasyon ki 
bezwen ganny soumet.  

 Sesel   lo sa endikater i 
ganny plase 116enm e Maurice 
i 8enm lo sa group 190 pei.  E 
ler nou get score pou prosedir, 
Sesel i ganny 56poursan 
Maurice i 72poursan.  E ler nou 
get Quality Control Index i enn 
bann lendeks ki zot servi dan sa 
bann endikater Sesel i 

40poursan e Maurice i 93 
poursan.   

Elektrisite, sa endikater i 
regard prosedir, letan, kou e 
lezot keksoz ou bezwen pou 
ganny koneksyon permanan e 
elektrisite.  Sa endikater i osi 
mezir reliability supply e la 
transparans dan tarif.   Enkli 
pri elektrisite. Sesel i plase 
104tyenm e Maurice i plase 28 
lo klasman sa 190 pei.  

E nou get Tarif Lendeks 
Sesel i 37.5 poursan e Maurice i 
75poursan.  Nou katriyenm 
endikater anrezistre propriyete, 
sa endikater i egzamin prosedir 
letan e kou asosye avek 
anrezistreman. E i osi konsider 
lezot eleman tel ki, sistenm 
administrasyon later.  Sesel i 
plase 65enm e Maurice i 23enm.  

Senkyenm endikater akse 
avek kredi. E sa edikater i 
regard si krediter i ganny akse 
avek lenformasyon lo sa kliyan 
ki i pe pret larzan.  E 
dezyenmman i regarde si Lalwa 
i favorab pour krediter e osi pou 
kliyan ler en movable asset i 
ganny servi koman kolateral.  E 
Sesel   i ganny plase 144enm lo 
sa klasman e Maurice i 67enm. 

E ler ou get score pou 
kredi Sesel i ganny 35poursan e 
Maurice i 65poursan.  

Proteksyon lenvestiser 
bann ki minorite dan 
lakonpannyen. Sa endikater i 

egzamin nivo proteksyon pou sa 
envestiser ki annan minorite, 
share minorite dan 
lakonpannyen, kont bann 
Direkter ki kapab abiz zot 
mazorite e servis resours 
lakonpannyen pou zot gen 
personnel.    

Sesel i plase 143enm e 
Maurice i 18enm.  Peyman tax, 
sa endikater i rikord lakantite 
tax, to kontribisyon e lakantite 
peyman ki en konpannyen i 
bezwen fer par lannen, pou 
kouver tou son tax. Sa 
endikater i osi regard lefikasite 
bann prosedir apre peyman tel 
ki vat refund e tax audit.   

E la Sesel i plase 36enm e 
Maurice i 5enm lo klasman.   

Komers atraver Ladwann;- 
sa endikater i regard bann 
prosedir e kou asosye avek 
bann lozistik pou enportasyon e 
eksportasyon komodite atraver 
Ladwann.  

I annan de eleman spesifik 
ki ganny evalye sa se, border 
compliance e documentary 
compliance.  E ler nou get lo 
klasman, Sesel i plase ek 
143enm e Maurice i 18enm.  

 Kontra e bann reform 
Zidisyer, sa endikater i mezir 
konbyen letan e konbyen i 
koute pou rezourd en dispute 
komersyal, atraver sistenm 
Zidisyer.  E regarde bann 
prosesis ki egziste dan nou 

sistenm i efektiv. E la Sesel i 
plase 128enm e Maurice i 
20enm pou sa endikater.  

Nou dizyenm endikater 
insolvency i aplik pou en biznes 
ki dan difikilte finansyel, sa 
endikater i mezir lakantite 
letan, kou e outcome en tel 
proceeding.  E i regard to 
rekiperasyon.  I apel recovery 
rate pou en krediter atraver 
reorganizasyon, liquidation e 
lezot proceedings aplikab pou 
rekiper en det. E   Sesel la i 
plase 75enm e Maurice i sorti 
28enm. E nou vwar ler nou pe 
get bann score pou recovery 
rate Sesel i 41.8 poursan e 
Maurice 72.5poursan.   

Pou konklizyon Mr 
Speaker    COVID-19 in montre 
nou lenportans fleksibilite e 
adaptabilite dan lafason ki 
Gouvernman ek biznes i 
operate.  Ozordi nou annan en 
nouvo loportinite atraver ease 
of doing business pou prepar 
nou pep pou sa post COVID era 
. Sesel i bezwen sorti pli for ki 
zanmen apre sa peryod vreman 
difisil.   

Mr Speaker i kler ki nou 
bezwen fer bokou plis pou 
amelyor nou pozisyon lo sa 
klasman.  Dan sa Mosyon ki 
mon’n table, mon servi sa ‘nou’ 
olye ki Gouvernman akoz mon 
rekonnet ki sa reform ki nou 
bezwen antreprann, pou fer 

Sesel vin en landrwa kot i fasil 
fer biznes.  I en travay ki 
demann en langazman e en 
zefor Nasyonal.   

En travay ki pou bezwen 
partisipasyon e langazman 
Egzekitiv, Zidisyer e Lezislatif.  

Mon santi ki Lasanble 
Nasyonal ek Zidisyer i kapab fer 
en gran kontribisyon dan sa 
prosesis reform.  An plis ki sa la 
kominote biznes i bezwen 
zwenn en rol aktiv.  Zot bezwen 
modernize dan zot fason fer e 
pou zot pli byen adapte dan sa 
lanvironnman modern. 

  Mr Speaker parey ou 
konnen enn bann swe Prezidan 
Larepiblik se fer servis piblik 
fonksyonn parey en biznes. E 
ler nou fer Sesel vin en landrwa 
kot i fasil fer biznes e met nou 
pei parmi bann premye 20 lo 
klasman Ease of Doing 
Business, nou pe osi realiz sa 
swe pou nou servis piblik. 

  Alor annou tou ansanm 
siport sa Mosyon pou fer Sesel 
vin en landrwa ki fasil fer 
biznes. I beg to move Mr 
Speaker.  Mersi. 
 
MR SPEAKER   
Mersi Onorab. Eski sa Mosyon i 
ganny segonde?  Onorab John 
Hoareau.  

  
HON JOHN HOAREAU 

Bonzour Mr Speaker.  Bonzour 
tou dimoun a lekout.  Bonzour 
bann Manm Onorab. Mon 
annan gran plezir pou segonn 
sa Mosyon, e mon ti ava kontan 
entervenir Mr Speaker.  
 
MR SPEAKER 
Wi Onorab nou a ouver deba, e 
Onorab John Hoareau pou ou 
kapab konmanse.   
 
HON JOHN HOAREAU 
Mersi Mr Speaker.  Mr Speaker 
sa Mosyon in vin dan en letan, 
kot i annan en laptis, laptisi si 
oule dan nou lekonomi par 
omwen par mwens ki 13 
poursan.  Lakantite touris ki pe 
vin Sesel in desann par 
76poursan amwen an mwens ki 
lannen presedan.   
 E sa de balans dan nou 
lekonomi koze par COVID-19 
ki’n fer ki Roupi in devalye sorti 
R12 avan COVID, pou vin preski 
R24 an se moman.  E tandans 
pe montre poudir, i pou 
kontinyen desann pou en pe 
letan.   
 Nou rezerv in desann pou 
vin 438 milyon US Dollars.  E 
malgre tou sa lensertitid ki i 
annan dan biznes, malgre ki 
bann businessmen pa kapab fer 
en prediksyon reveni, oubyen 
menm rasyonaliz kote zot pou 
met plis lenvestisman, me i 

touzour annan en lalimyer dan 
fon tinel.   
 Alor dan sa, krwazman 
semen ki nou ladan nou bezwen 
fer 2 swa Mr Speaker.  E 
Seselwa i bezwen konpran sa 
tre byen kler.  Swa ki nou 
kontinyen depans larzan ki nou 
napa e pret avek labank 
aletranze, oubyen avek labank 
lokal, donn plis fasilite kredi 
pou nenport ki businessmen 
menm si pa targete ver sekter 
prodiktiv.  Donn en Trezyenm 
Mwan Saler parey Onorab Pillay 
ti sizere, e met plis likidite lo 
market.  Me rezilta tousala se 
pou lenflasyon ki pou tous 
lesyel, to lesanz ki pou 
kontinyen monte, e sa pti $438 
milyon dan rezerv ki ti’n met a 
kote pou pey latizann, 
lenportasyon manze, det 
etranzer, fuel i vin sek.  E pei 
enn fwa pou tou i faid.   
 La sa bann prophets of 
doom i a kontan.  I a sot anler 
zot a gognarde e menm dan zot 
bann papye sal, zot a dir pou 
dir,  

‘’Pa’n dir zot tik anler? La 
prezan zot pe konnen kisisa tick 
anler!’’   

Me olye fer sa Mr Speaker, 
olye donn demann pou donn en 
Trezyenm Mwan Saler petet 
Onorab ti kapab demann son 
parti United Seychelles pou pey 
sa bann tax ki zot drwa, in ariv 

plizyer milyon.  E sa pti larzan 
ti a kapab petet donn en partaz 
en pti pe avek bann dimoun pli 
vilnerab dan nou sosyete. 
 Erezman Prezidan 
Ramkalawan, ni Prezidan 
Ramkalawan, ni VP Afif, ni 
Minis Hassan pa’n glise lo sa 
lapo bannann ki zot in anvoye.   
 Mon le fer byen kler ki, 
nou Gouvernman in pran en lot 
lapros.  E i pa’n pran en lot 
lapros popilis.  Annefe in pran 
en lapros kot i pe rode ki fason 
avek sa laptisman ki pe arive sa 
dan lekonomi, lekonomi pe 
aptisi.  Avek foreign exchange ki 
pa pe rantre par touris, parey i 
ti pe antre avan, me nou, nou 
pe rode ki fason ki nou kapab 
rod ki fason nou kapab fer pou 
anmenn plis forex dan Sesel.  E 
pou anmenn plis stabilite nou 
to lesanz e pou fer ki devlopman 
i kontinyen e lavi nou pep i 
amelyore.   

Alors sa Mosyon ki 
Onorab Mondon i anmennen i 
al dan sa direksyon.  E Onorab 
mersi pou sa Mosyon a sa letan.  
Ki permet nou analiz lafason fer 
biznes dan Sesel, e ki fason pou 
kapab amelyor nou lendeks 
enternasyonal lo Ease of Doing 
Business.   
 Mr Speaker pou nou ariv a 
sa nivo ki nou pe ki nou’n 
ganny demande par Onorab 
ki’n koz avan mwan, i bezwen 

annan en zefor ansanm avek 
tou bann sekter, tou bann 
lenstitisyon dan pei ki nou 
parey nou Prezidan in dir nou 
tret nou travay konmsi nou 
biznes.  Nou bezwen mars 
ansanm. Nou bezwen rod 
solisyon ansanm pou ki nou 
kapab anmenn plis Foreign 
Direct Investment dan Sesel.   
 Mr Speaker Ease of Doing 
Business in monte pou Sesel.  
Vedir in sorti nou pwen ki nou’n 
sorti lo la 96 an 2018 pou nou 
ariv 100, 2020 an 2019 setadir 
100enm parmi 190 pei.  E sa i 
vedir ki nou ease of doing 
business i monte i pli difisil pou 
fer biznes Sesel an se moman.  
Fodre konpran ki sa lendeks 
enn i pli fasil e pli ou monte i 
vin pli difisil.   
 Mr Speaker nenport 
lenvestiser, avan i antre dan en 
pei pou fer lenvestisman, i 
demann son konsiltan pou 
reget the ease of doing business.  
Ki ed li konpar sa pei dan sa ka 
Sesel avek bann lezot pei.  I osi 
petet demann son konsiltan 
pou fer sa ki nou apel en 
PESTLE analysis pou bann ki 
fer biznes i a konpran byen sa.  
Sa PESTLE analysis savedir 
Political, Economical, Social, 
Technological, Legal e 
Environmental analysis.   
 Sa letid i permet li fer en 
desizyon si i pou permet larzan 

dan sa pei, oubyen i pa pou met 
larzan dan sa pei.  Alor i annan 
12 paramet ki’n ganny servi par 
World Bank pou analiz sa 
lendeks.  E mon pou dir ki 
laplipar ditan zot servi 10 dan 
sa 12 paramet pou zot evalye 
pozisyon en pei.   
 E parey in ganny dir i 
annan;- Starting a business, 
Getting electricity, Constructing 
permit, Registering property, 
Getting credit, Protecting 
minority business shareholders, 
Paying taxes, Trading across 
borders, Enforcing contracts, 
Resolving insolvency.  Sa se sa 
10 ki ganny plis servi. 
 Mr Speaker later i toultan 
en resours enportan pou 
nenport ki biznes.  I vre ki later 
i reste en lavantaz konparatif, 
kont bann gran pei kot nou 
avek bann gran pei.  Vedir bann 
gran pei ki i annan plis later i 
pli fasil pou zot ganny pwen lo 
sa nivo.   
 Alor lefe i reste ki kalite 
biznes ki nou bezwen 
ankouraze ki pa bezwen ganny 
fer lo gran siperfisi later.  
Kestyon osi i reste lo ki kalite 
stratezi Polisi ou bezwen 
annan, ler ou annan en pti 
morso teren pou maksimiz lo sa 
later ki ou annan.  En sizesyon 
deswit se revwar (Planning Act) 
Physical Planning Act. 

 Par egzanp lakantite letaz 
ki en biznes i ganny permet pou 
li konstri.  E nou konnen poudir 
Sesel nou annan serten Lalwa 
lo la.  Me selman nou kapab en 
pe pli fleksib lo bann biznes ki 
anvi konstri office blocks, pou 
permet petet annan en pli gran 
maksimiz permet maksimiz 
lespas. 
 Malgre nou bann zil i 
annan en lekolozi frazil, me i 
touzour en posibilite pou nou 
kapab annan en serten 
devlopman kontrole soutenab 
lo la.   
 La nou annan potansyel lo 
lagrikiltir Mr Speaker, avek 
lotelri.  Nou kapab pran en senp 
legzanp par egzanp Maldive kot 
zot osi zot  annan bann pti Atoll 
me selman zot annan en Polisi 
one hotel per Atoll kot nou 
kapab petet annan en 
devlopman kontrole, an prenon 
kont tou nou bann laspe 
frazilite, ekolozik, me selman 
fer sa ki sa bann zil i annan, zot 
potansyel labote e tou sa ki zot 
kapab ofer anmenn plis larzan 
Sesel.   
 Mr Speaker holiday homes 
kot touris i kapab reste en pe 
plis letan dizon 6 mwan dan en 
lannen, olye ankouraz plis 
kekfwa bann pti vakans en 
semenn de semenn dan bann 
lotel.  Sa i en potansyel kot nou 
kapab ouver pou biznes e fer sir 

ki nou annan sa kalite reveni ki 
antre.   
 Mr Speaker i annan bokou 
bann landrwa dan Sesel ki 
dimoun i annan propriyete 
prive, e la mon pe demande 
akoz nou napa en Polisi ki 
ankouraz fer warehousing lo sa 
bann propriyete.  Pou fer 
warehouse, ki pa pou tro bokou 
larzan.  Akoz i napa bokou 
konpartiman e ou kapab fer li 
prefab osi.  Ankouraz sa bann 
kalite devlopman i sa i kapab 
ganny lwe avek bann 
lenvestiser ler zot vin isi, e sa 
tousala i amelyor ou ease of 
doing business.   
 De lo semen elektrisite e 
koneksyon desarz, i osi a labaz 
pou okenn lenvestisman.  Mon 
sir ki en revolisyon dan nou 
renewable energy sources dan 
Sesel, i ava ede pou fer li ease 
of doing business vin pli afordab 
e pli atraktif.   
 La mon pa pe koz lo zis 
fotovoltaik, me bann lezot sours 
lenerzi parey divan, laroul, 
tanperatir delo sale dan fon, 
pou fer pou air conditioning 
system, e lezot bann lezot sours 
ki nou kapab tap lo la.   
 Bann lenstitisyon 
konsernen parey Energy 
Commission i devret travay an 
partnership avek Liniversite 
Sesel, NISTI, e Chamber of 
Commerce pou devlop bann 

Innovation Hub, pou permet en 
o nivo konsyantizasyon e 
lentere parmi bann zenn dan 
lantreprenarya. 
 PUC i devret revwar son 
loperasyon, pou li kapab 
akomod plis lenerzi renouvlab 
dan son rezo. Ozordi zot napa 
sa kapasite Mr Speaker pou zot 
stor lenerzi e mentenir en 
stabilite voltaz elektrik lo grid 
Nasyonal, si lenerzi renouvlab i 
ogmant bokou.  Alors sa lespas 
prodiksyon lenerzi renouvlab i 
bezwen ganny travay lo la.   
 Konstriksyon rezervwar 
delo lo top bann building, 
oubyen dan basement, sirtou si 
sa building pe ganny servi 
konman en lizin, i devret en 
nonm osi.   
 Si nou annan en 
devlopman modern, nou kapab 
vwar poudir dan basement 
kapab akomod osi parking e 
rezerv delo e twatir petet 
fotovoltaik.  E sa pa ti a zoli si 
sa ti bann norm?  Kot nou pei ti 
ava ganny gete konman en 
legzanp en greener Seychelles 
en greener country, greener 
Seychelles.   
 Mr Speaker, lo laplipar 
building Dubai kot mon’n kot 
mon’n ganny sans vizite, mon 
vwar ki i annan en rezerv delo 
anler.  Alors se sa bann norm ki 
nou devret pe emphasize lo nou 
bann Planning Act, pou fer sir ki 

nou annan sifizan fason ki nou 
kapab ranmas bann resours ki 
nou bezwen, pou pa met 
presyon lo bann servis ki ganny 
fer pou lezot dimoun dan 
lakominote.  So servis ki PUC pe 
donnen.   
 Mr Speaker pou anrezistre 
en propriyete atan e ganny akse 
avek kredi e pou ouver en kont 
labank Sesel, i ankor en gran 
defi.  Annefe mwan mon krwar 
si due diligence in fini ganny fer 
sa bann servis i devret vit e 
fasil.  E la nou annan bokou 
travay pou nou fer avek e-
governance.  Fodre dimoun i 
kapab fer biznes atraver 
internet, oubyen menm 

lokalman isi nou kapab fer li 
dan nou lasanm.  E fodre i 
annan interneting bann diferan 
servis Gouvernman pou 
amelyor sa rezo.  So sa i 

enportan pou fer ki ease of 
doing business i devlope.   
 Mr Speaker, virtual 
officers parey in ganny apele sa 
kalite endeavour oubyen virtual 
integration en konsep ki 
Michael Dell ki ti devlop DELL 
computers, kot i ti servi son 
lasanm pou li asanble e 
customise computer, lo bann 
online demand.  Ozordi DELL 
computers i en multimillion 
Dollar business.   
 Alor Mr Speaker nou napa 
swa nenport lo sa direksyon.  

Mon krwar poudir nou’n al en 
pe dan sa direksyon lo kote 
Official Gazettes ki’n, fer ganny 
digitalize tou resaman.  E se li 
ki update son bann Lalwa, son 
bann tranzaksyon legal bann 
ka ki ganny pase Ankour ase 
souvan.  E sa i donn akse 
iniversel bann lenvestiser, pou 
zot kapab vwar ki Lalwa i annan 
Sesel i ki fason keksoz pe 
bouze.    
 Mr Speaker pou rezourd 
konfli endistriyel, proteksyon 
lenvestisman e ranforsisman 
kontra sa osi bann Lalwa i 
devret ganny re vizite.  Fodre 
nou met nou azour avek bezwen 
ek legzizans pei.   
 La mon pe mazin tou 
resaman parey sa ka Vijay 
Construction, ki’n bezwen pas 
an France, Angleterre e in vin 
termin isi.  Si nou Lalwa ti 
adekwat, mon krwar tousala ti 
a ganny fer isi menm.   
 Mr Speaker mon pa pou 
kapab terminen, san koz en pti 
pe lo birokrasi osi, ki egziste 
dan sa bann sekter biznes.  
Ozordi pou bann pti kontrakter 
zot pe pran li en nightmare pou 
zot kapab fer tender pou zot 
ganny Kontra avek pou ganny 
bann Kontra Gouvernman. 
 Sa i akoz zot cash flow i 
ptipti Mr Speaker, e zot vwar zot 
dezavantaze.  Mon pe koz pou 
zot la ozordi akoz zot, zot in 

demande plizyer fwa pou retir 
sa baryer ki nou apel tax 
certificate ler zot pe demann ler 
zot pe al demann en tender.   
 Akoz souvandfwa zot vwar 
zot an pozisyon aryeraz avek 
tax, pa akoz zot pa oule pey zot 
tax Mr Speaker, akoz 
Gouvernman i pey zot an retar 
e zot cash flow parey mon pe dir 
zot anploy 2 ou 3 travayer e zot 
vwar li i zot pa kapab pey zot tax 
a tan.  Alors sa tax certificate i 
fer ki zot pa kapab tender e 
ganny en bouse manze oubyen 
ganny menm sa larzan pou zot 
re pey sa tax.  So i vin parey en 
serk visye.   
 Alor Mr Speaker 
Gouvernman i - san mon pa pe 
dir poudir sa bann dimoun pa 
devret pey zot tax.  Zot devret 
peye, zot bezwen compliant, me 
selman sa sistenm tax 
certificate i devret ganny reget 
ladan.   
 Mr Speaker mon pou donn 
mon sipor sa Mosyon, akoz i 
enn ki pe demann Gouvernman 
oubyen pe demann nou, pe 
demann nou tou parey in dir, 
pou fer en zefor, pou gete ki 
fason nou kapab fer antre FDI 
dan Sesel.  
 E pwen ki mon’n fer 
resorti i ankadre anba zis sa 10 
paramet ki World Bank in servi 
pou evalye the ease of doing 
business.  An rezimen mon 

pledwari se pou revwar Lalwa 
Physical Planning e permet 
konstri pli o, fer provizyon pou 
rezervwar delo, itilizasyon plis 
lenerzi renouvlab itiliz nou 
bann zil en pe plis, itiliz nou 
teren o maksimonm,  revwar 
Lalwa ki deal avek kontra, 
konfli Kontra, akseler prose e-
governance, e-commerce e retir 
demokrasi ki nou vwar i pa pe 
ede pou avans the ease of doing 
business. Mr Speaker avek sa 
mon le remersi ou.   
 
MR SPEAKER 
Mersi Onorab.  Onorab Gervais 
Henrie.   
 
HON GERVAIS HENRIE 
Mersi Mr Speaker.  Bonzour tou 
dimoun.  Mon pran laparol 
bomaten zis apre 2 
prezantasyon ki’n koz lo bann 
pwen tre teknik e ki’n donn nou 
en konpa dan ki direksyon nou 
merit pe ale.  E mon krwar 
poudir Onorab Mondon avek 
Onorab Hoareau in, fer zistis sa 
Mosyon.   
 Pou mwan i annan 2 pwen 
ki mon le koz lo la.  Dabor dan 
son prezantasyon, loter Mosyon 
in koz lo Maurice.  E alor mon 
oule focus en pti pe lo Maurice e 
dezyenmman mon le koz lo 
servis piblik.  
 Premye pwen parey loter 
Mosyon in dir nou, Maurice 

ozordi i klase dan sa klasman 
mondyal trezyenm parmi 190 
pei, e i premye dan L’Afrique.  
Savedir zis pandan dan en 
lespas 3an ant 2016 a 2019, kot 
2016 in sorti karant nevyenm 
pozisyon, pou li ariv 13enm, 
nou vwar poudir i en legzanp 
remarkab ki nou bezwen get 
pre, ki zot in fer, ki zot pe fer.   
 E Maurice de-z-erdtan, 
obor nou, en pei vwazen nou 
koz menm langaz.  Non selman 
i pei vwazen zot nou kouzen, 
sanson i dir.  E Maurice ozordi i 
ganny selebre konman enn 
bann Dirizan dan fasilitasyon 
biznes e parmi bann pei pli 
business-friendly dan lemonn.   
 E letan nou regarde ki zot 
in fer, mon pa vwar rezon akoz 
nou Sesel nou pa kapab fer 
parey zot, e osi pli byen ki zot.  
Premye rezon, eleman fakter, 
apel whatever ki oule, ki permet 
Maurice dan sa pozisyon kot zot 
ete i akoz Maurice i annan en 
stabilite sosyal e politik.  Be 
eski Sesel nou napa sa nou?  
Nou viv an fraternite nou annan 
en tranzisyon Gouvernman, 
enn bann pli bon legzanp dan 
L’Afrique ki’n annan resaman.  
E lefe ki zot dir ki Maurice i 21 
enm pei pli anpe dan lemonn, 
mon pa vwar akoz Sesel nou pa 
kapab osi parey zot.   
 Dezyenmman, Maurice i 
annan en lekonomi an bonn 

sante.  Malerezman pou nou 
mon pa kapab, dir nou dan 
menm landrwa avek zot.  Apre 
reform micro ekonomi an 2008 
malerezman ozordi akoz 
sityasyon COVID-19, nou lo bor 
en presipis kot 2021 tou bann 
lendikasyon i montre nou 
poudir, nou sityasyon pou vin 
de pli pir ki ti ete yer.  E ozordi 
nou pe fer fas sirtou nou Roupi 
pe fer fas avek depresyasyon 
 E mon repete mon servi sa 
mo ‘depresyasyon’, ki mon ti 
ava ankouraze nou servi dan 
plas devalyasyon.  Akoz pou 
mon devalyasyon i en mezir ki 
par egzanp an 2008 nou ti vwar 
letan Gouvernman i entervenir 
e i fors valer nou Roupi, vizavi 
bann currency parey Ero, Dolar 
avek Pound Sterling i sanz son 
valer.   
 Be la i en keksoz natirel ki 
pe arive.  So plito Roupi pe 
depresye olye ki i pe devalye.  
Alor sa ki nou tou nou bezwen 
fer tou Seselwa san eksepsyon.  
Parey lapel in ganny fer par 
Prezidan Ramkalawan depi 
premye zour ki in vin dan lofis 
pou dir tou dimoun i bezwen 
partisip dan rekonstriksyon, 
nou lekonomi.   

Nou bezwen vwar ki 
mannyer nou kapab ekonomiz 
larzan. Gouverner Labank 
Santral li i ti pe koz sa menm 
avan ki’n eleksyon pou dir ek 

dimoun ekonomize, reget nou 
depans, kalkile kwa ki nou pou 
depans lo la.  E Minis Lanplwa 
nouvo Minis Lanplwa in dir ek 
nou pa kapab swazir travay la, 
travay i vin plito en nesesite, 
alor tou Seselwa san eksepsyon 
nou pa kapab swazir travay, me 
nou bezwen fer sa ki nou kapab 
fer pou redres nou lekonomi e 
ki ava vin an bonn sante parey 
pou nou kouzen Maurice i ete. 
 Trwazyenm fakter ki pou 
Maurice i enportan, i annan 
availability skill workers.  E la 

nou pe koz lo bann chartered 
accountants, bann financial 
analis, bann corporate lawyers, 
bann spesyalis tax, bann 
konsiltan biznes, bann 
konsiltan ICT, bann enzenyer 
ICT e bann arsitek.   
 Lazenes Seselwa annou 
rekonmans reve, ki nou annan 
sa bann pozisyon e ki nou 
redwir depandans lo bann 
expatriate, ki pe antre Sesel.  E 
la i fer mon mazin en S.I. mon 
pa pe mazin byen son non i dan 
mon dokiman la anba latab 
mon pa pou al fouye, ki pe 
ouver serten domenn travay ki 
pou kapab allow etranze, rantre 
pran sa bann pozisyon.  E  i en 
size ki pe ganny diskite parmi 
bann Manm Lasanble Nasyonal 
partikilyerman Dirizan 
Lopozisyon ki’n lev serten 
konsern vizavi sa, ki i ava dan 

domenn piblik byento nou pou 
koz lo la.   

Me solman lapel pou 
mwan la se ki nou annan 
ANHRD, ki zot kapab fer pou 
ede?  Parski nou bezwen 
konnen, nou bezwen annan en 
plan devlopman resours imen, 
pou nou konnen dan 2an, dan 
3an dan 5an dan 10an ki nou 
bezwen e ki nou fer pou 
ankouraz zanfan depi tre 
zennaz pou dir li ki anvi fer e ki 
i kapab fer letan i vin pli gran.   
 Mon depi ler mon ti annan 
laz 9an mon ti dir ek mon paran 
mon ti anvi vin en zournalis.  E 
mon’n travay pou arive.  So 
manrmay i bezwen reve depi tre 
zennaz.  Ou pa kapab esper ler 
ou pe fini ou A Levels ki ou pou 
mazinen ki ou anvi fer.   
 E i annan osi sa ki nou 
vwar Maurice pe fer, i pe 
ankouraz atraver lezislasyon 
bann zenn profesyonnel etranze 
vin etabli zot Maurice pou 
kapab beef up zot Sekter 
Lanplwa.   
 E sa ki nou osi bezwen 
mazinen se son high literacy 
rates ki pli o dan L’Afrique 
91poursan.  E savedir ankor 
lapel pou tou zanfan ki dan 
lekol ozordi konsantre;- 
aprann, aprann, aprann parske 
Sesel i bezwen ou konman 
resours imen pou nou kapab 
vreman devlop pei.   

 E katriyenm fakter, se 
ease of setting up business.  E 
osi pou pey tax dan Maurice 
egzanpler dan lemonn.  Maurice 
i annan li en rezim tax ki pe 
armonize e ki son rates i ba pou 
personal corporate i 15poursan 
e par egzanp nou, nou personal 
tax rezim dan Sesel, nou 
konnen poudir i annan en kous 
travayer ki pa pey tax.  Ankor sa 
i en deba, ki en konversasyon ki 
konman en Nasyon nou pou 
bezwen fer en zour, eski i 
normal ki i annan en kours 
sosyete ki pa pey tax? 

 Ou mars dan semen, ou 
al kot doker, ou zanfan i al 
lekol.  I en konversasyon ki nou 
pou bezwen en moman a nou 
lavi fer.  E nou konnen pou dir 
bann ki ganny pli o aprezan i 
monte, i ale ziska 30poursan si 
mon memwar i servi mon byen.   
 E Maurice i osi annan 
bann Double Taxation 
Agreement ki zot sinyen avek 
bann pei i annan li 33, 
malerezman mon pa’n ganny 
letan pou al fer resers pou vwar 
Sesel avek konbyen pei nou 
annan.  Solman mon krwar nou 
annan en bon pe.  E nou 
bezwen kontinyen dan sa 
direksyon.   
 Anfet Maurice i pran zot 
dir ou 3 zour, 3 zour pou ou set-
up e konmans en biznes 
operational.  E Sesel nou annan 

en difikilte ladan, taler dan 
dezyenm parti mon 
prezantasyon mon pou retourn 
lo la.   
 Lenfrastriktir tre, tre, tre 
enportan.  E anfet dan bann 
zour ki’n pase nou’n tann Minis 
Transpor nou vwar li ase 
souvan lo televizyon ziska yer 
swar pe koz lo nesesite pou 
amelyor lenfrastriktir pei.  
Semen par egzanp, pou nou ki’n 
vizit Maurice, fantastik.  Zot 
network semen pou bann 
dimoun ki drive zot konnen 

mannyer i gou pou drive lo la.  I 
annan li en Por ki efikas 
modern, kapab mouy bato ziska 
100 met grander.  E pou nou, 
nou konnen prezan la ki nou pe 
al pret en larzan pres £50 
milyon mon krwar, pou nou 
kapab devlop nou Por.   
 I annan li direct air links 
avek plizyer kapital atraver 
lemonn.  Nou annan pe nou osi.  
Me zot fer bokou plis ki nou.  
Egalman koneksyon bato, e 
nou, nou pe tande poudir nou 
kapab a lavenir ganny difikilte 
pou serten bato pou vin Sesel, 
si nou devlopman Por pa vin osi 
vit akoz bann bato kargo 
mannyer i ete konmela zot 
groser bann fasilite ki zot pe 
demande pou tir container, 
tousala i bann konversasyon ki 
nou bezwen annan.  Fiber optic 
cables koneksyon, nou annan 

enn deza, nou pe travay pou 
nou ganny en dezyenm ki byen.  
Servis avek industrial parks zot 
in set-up Ciber City.  Nou, nou 
napa i bann keksoz ki nou pou 
bezwen konman en pei reflesir 
dan sa direksyon.  
 E sizyenm fakter se sa 
konponan bileng.  Be nou osi 
tou nou koz 2 langaz Sesel.  
Nou aprann Français lekol, nou 
koz Anglais.  Anfe nou koz 3 
langaz.  Be lemonn pe vin en 
vilaz petet i moman, alors en 
zour i ti leka atraver ALDEC ki 
nou ankouraz nou bann 
Seselwa aprann bann lezot 
langaz.  Zis pou donn detrwa 
legzanp;- nou annan gran 
kominote Indien Sesel alor pou 
krwar pa nou aprann Hindi? 
 Nou annan gran kominote 
Chinois Mandarin nou kapab 
aprann.  La Russie i enn bann 
langaz ki aprezan i annan 5 
langaz kot Nasyon Zini ki zot 
konsider bann langaz 
enternasyonal, Russian alor 
kekfwa i en langaz ki nou merit 
aprann apre Espagnole.   
 Donk i bann langaz ki i 
donn nou Nasyon sa bann 
fakilte pou nou kapab debourye 
lo lasenn enternasyonal i vin en 
skill sa.   
 E ozordi La Chine par 

egzanp bann Chinois pe aprann 
bann langaz enternasyonal, 
pou zot kapab kontinyelman 

ganny sa louvertir e domenans 
ekonomik dan lemonn.   
 E alors si nou pe dir akoz 
nou pa kapab aprann i pa vedir 
ki Lopozisyon i bezwen 
demande seryezman nou 
bezwen aprann Hindi, mon pe 
dir poudir i bann kapabilite ki 
pou donn nou Nasyon pou nou 
evolye lo lasenn enternasyonal.  
E annou konsidere sa bann 
keksoz koumsa. 
 E setyenm fakter se sa 
financial hub ki Maurice in 
devlope ki Sesel i bezwen get 
pre.  Zot adopte bann best 
international practices.  E ozordi 

zot dan good books of bann gran 
lorganizasyon enternasyonal 
par egzanp OECD, FATF, 
Labank Mondyal e Fon 
Monneter Enternasyonal.  
Menm Ibrahim Index of African 
Governance, i donn Maurice 
detanzaot bann high ranking.  E 
menm World Bank doing 
business report sa size ki nou pe 
diskite ozordi bomaten, i 
konsider Maurice tre byen.  E 
alor i bann keksoz ki nou 
bezwen get pre.   
 E 8enm fakter i akse avek 
marse ki letan bann dimoun i 
vin Maurice zot kapab gannyen.  
E Sesel nou osi annan sa 
lavantaz par egzanp avek EU 
Cotonou Agreement, mon koleg 
ki asiz la onor mwan i konn sa 
pli byen ki mwan.  Nou annan 

osi sa bann lavantaz.  Avek Leta 
Zini atraver Africa Growth and 
Opportunity Act mon krwar ti 
vin dan lepok Prezidan Obama 
sa non?   
 L’Afrique i annan de 
rezyon L’Afrique ki nou kapab 
ganny akse avek.  Dabor 
atraver COMESA pou les avek 
sid e SADC prensipalman sid 
L’Afrique.   
 Donk nou osi annan sa 
lavantaz parey bann Mauricien i 
annan.  E sa ki enportan osi 
Maurice nevyenm e dernyen 
fakter se Conducive Labour 
Law.  Zot, zot annan sa ki apel 
Employment Right Act ki zot ti 
entrodwir an 2008 e pou nou 
Lalwa Lanplwa i date depi 1995 
si mon memwar i servi mwan 
byen.  E sizyenm Lasanble 
nou’n tann koz bokou poudir 
lamannman pe vini, 
lamannman pe vini, 
lamannman pa ankor arive.   
 Be alor ki nou pe fer?  Sa i 
fer ki sa 9 fakter ki mon’n koz lo 
la i donn Maurice sa lavantaz.  E 
pou mwan fransman mon pa 
vwar akoz nou pa kapab osi 
aplik sa bann menm eleman.  E 
sa i anmenn mon lo dezyenm 
parti mon prezantasyon.  Parey 
mon le koz en pe lo servis piblik.   
 Nou’n vwar resaman letan 
Sef Ziz Ronny Govinden ti pret 
serman dan son prezantasyon, 
Prezidan Larepiblik ti fer nou 

rapel ki avek son 
sermantasyon, Gouvernman 
Sesel ti konpletman ti konplet 
sanzman ki Lepep Seselwa ti’n 
swet ou.  En nouvo Prezidan, 
nouvo Vis-Prezidan, nouvo 
Cabinet, nouvo Speaker, nouvo 
Deputy Speaker, nouvo le de 
dirizan dan Lasanble 
konpozisyon Lasanble nouvo, ki 
apre apwentman nouvo Sef Ziz, 
e pou premye fwa dan nou 
listwar politik depi retour 
miltiparti an ‘93 i premye fwa ki 
i annan sa freshness dan sa 3 
lebra Gouvernman.   
 En landrwa ki pa’n annan 
sanzman ki byen kontinite, 
stabilite, personn pa’n perdi 
travay, Sesel i pou tou son 
zanfan, se dan servis piblik.   
 La, la prezan kot nou pou 
bezwen met nou latansyon tou 
le 3 lebra brans Gouvernman.  
E ozordi mon dir avek tou 
senserite tou fransiz civil service 
bouz zot! Akoz si nou fail 
konman en pei, i annan 
landrwa kot nou pou bezwen 
regard byen. 
 E mwan konman mon la 
anndan mon’n ganny elekte 
mon en politisyen, mon’n ganny 
elekte lo tiket en parti politik 
mon pe travay dan lentere tou 
dimoun, menm depi sizyenm 
Lasanble mon’n dir bann 
dimoun Mont Buxton sa vot 
pou mwan, pa vot pou mwan, 

mon deservi tou dimoun e mon 
pe travay pou vwar mon Nasyon 
Seselwa avek mon pei avanse.   
 Me solman pou sa 
lavansman arive, an gran parti 
i depan lo kalite servis delivery 
ki nou gannyen dan servis 
piblik.  E mwan mon anvi ki 
nou Gouvernman i fer byen pep 
Seselwa i re konfye li en lot 
manda 2025, e pou sa arive 
fodre nou achieve sa service 
delivery ki dimoun pa vin fristre 
dezapwente avek nou.  E mon 
pe enplor ozordi servis piblik 
pou donn zot tou nou sipor 
konman brans Lezislativ nou 
pou travay avek zot.  Nou pa pe 
vin fer bay, dominer, viktimiz 
montre zot ledwa mont lo zot 
lipye non. 
 Nou anvi zot travay avek 
nou.  I enportan sa mesaz zot 
ganny li byen.  E akoz mon pe 
dir sa?  Ozordi nou vwar poudir 
enn bann landrwa kot keksoz ti 
kapab arive pou nou ranking 
ease of doing business 
amelyore, se si servis piblik ti’n 
achieve bann target.  Ki zot vin 
la toulezan e zot demann nou 
atraver Bidze pou zot fer.   
 Annou pran biro Registrar 
par egzanp.  Biro Registrar 
ozordi bokou dimoun pa pe koz 
lo la, me receipt, savedir reveni 
ki nou anmenn dan nou 
Gouvernman in sorti dan sa 
letan COVID la en, in sorti 70 

milyon pou ariv en pti pe par lao 
100milyon e lannen pa ankor 
fini.   
 Me solman i annan en 
kantite defi li. E son defi i pa 
akoz li i tousel.  Premyerman i 
bezwen plis resours, resours an 
term kapasite imen, lespas pou 
li travay avek teknolozi.  Be 
lekel ki donn li sa bann zafer?  
ANHRD, eski nou’n gete lekel 

Registrar i manke? DICT eski 
ou’n gete ki Registrar i bezwen 
pou donn li?  Minister Finans 
eski ou’n gete kalite resours 
finansyel Registrar i bezwen?  
 So si sa civil service pa 
travay dan en fason armonye, e 
la nou annan en nouvo Cabinet 
akoz tou sa bann Minis zot 
zwenn tou le semenn, zot merit 
pe koze ki zot in fer 43an?  Ki 
zot in fer?  Zot in let nou pei 
down, atraver bann keksoz ki 
zot ti’n merit fer e zot pa’n, fer.?  

E ozordi i byen ki par 
egzanp en dimoun i kapab 
anrezistre en biznes avek en 
konpannyen dan en zour.  Later 
nou ankor annan problenm.  
Nou ankor annan problenm 
akoz i pli challenging i pli 
complex.  E anfet en keksoz i 
annan 2an. 

 I annan en Manm in koz 
loter Mosyon in koz lo 
automated system kot 
Registrar.  Be 2an sa i lo latab 
Gouvernman e DICT pa ankor 



Verbatim Report  NAS Sitting  Wednesday 25th November 2020 
 

pg. 30 
 

deliver, solman zot in fer 
screensaver pou Prezidan Faure 
pandan letan eleksyon?  
Konmsi lekel ki nou priyorite 
dan sa pei?  Se sa ki mon pe dir, 
civil service i bezwen deliver!  
Zot bezwen deliver e zot bezwen 
asire pou dir nou achieve bann 
target.   
 ARIPO, pa nou ti fer 
sizyenm Lasanble ti annan en 
Konvansyon, ki ti vin devan nou 
Lasanble zis ava ki zot ti 
dizourd nou en pe an 
malapropo?  Me selman zot in 
konn konsekans sa disolisyon 
an malapropo?  Be nou ti dir 
diskit lo la.  Be Trade ki zot in 
fer konsernan ARIPO?  Konmsi 
i pa nou politisyen.   

Anfet zot tou zot pou 
konnen depi ler nou’n vini, ki 
kantite keksoz nou pe bezwen 
debloke lo lapar nou 
constituency.  Nou constituent 
vizavi public service.  Blokaz 
partou.  En dimoun si i bezwen 
en dokiman, prezan i vin kot 
mwan, mon bezwen email laba.  
I dir wi nou pe esper tel 
dokiman.  Be ou pa ti kapab lev 
telefonn zis dir li ou bezwen tel 
dokiman?   
 Sa kalite latitid mindset ki 
nou pou bezwen sanze.  E alor 
mon krwar vwar la ki nou pe dir 
nou bezwen donn civil service i 
bezwen koze plis resours an 
term resours imen, finansyel, 

avek teknolozi e Gouvernman 
aktyel pe deza koz lo la.   

Dernyen pwen M r 
Speaker ki Prezidan Larepiblik 
mon krwar ler i ti vin la i ti koz 
lo la.  E en fraz ki ti servi ki 
mon’n borrow e mon’n met li 
konman status lo Facebook ler i 
ti dir avek pep Seselwa annou 
travay.  Travay dir, travay dan 
en fason disiplinen, annou aret 
get nou mont avek Lorloz.  Sa i 
trez enportan.  Ou vwar premye 
fakter ki mon ti dir, non 
dezyenm fakter mon krwar sa 
zafer healthy economy ki 
Maurice i annan, kot dimoun i 
travay, i bezwen travay, travay 
dir.   

Nou bezwen al biro nou 
travay.  Nou annan en latas 
devan nou, nou fini li.  Annou 
aret pas letan lo Facebook. 
Annou aret vey zaksyon, annou 
aret get deor.  Seselwa annou 
travay! Selman travay ki pou 
anmenn nou rezilta e si nou tou 
nou bos ansanm nou al dan 
menm direksyon nou pou 
delivre, nou pou delivre nou 
ranking lo ease of doing 
business pou amelyore, nou 
pou ganny, nou pou ganny nou 
pou rekolte fri nou travay.  Nou 
pou vwar poudir nou rezerv 
deviz etranzer pou ogmante, 
kou lavi pou redwir, servis pou 
amelyore, nou pou annan pli 

bon lenfrastriktir e i en rev i en 
rev ki posib i pou arive.   

Alor zwenn nou ozordi.  
Depi yer anfet zot ti sipoze 
zwenn nou.  Nou tou annou 
reve ansanm annou mazin nou 
Nasyon, nou pei me pli 
enportan nou lavenir avek nou 
bann zanfan.  Mersi Mr 
Speaker.   

 
(APPLAUSE) 

 
MR SPEAKER 
Mersi Onorab Henrie.  A se 
pwen mon krwar nou a pran en 
poz e Lasanble i a repran 11.05 
e Onorab Deputy Speaker pou 
dan Chair.  Mersi.  Adjourn.   

 
(BREAK) 

 
MR DEPUTY SPEAKER 
Bonzour tou Manm Onorab e 
bonzour tou dimoun ki pe swiv 
nou deliberasyon pou ozordi 
bomaten.  Nou pou kontinyen 
avek deba lo Mosyon prezante 
par Onorab Terence Mondon, 
Manm Elekte pou distrik 
Takamaka e pou ou ki fek 
zwenn nou mon a zis repas lo 
Mosyon ki dir. Sa Lasanble i 
aprouve pou nou fer tou sa ki 
neseser pou amelyor pozisyon 
Sesel lo sa lalis Ease of Doing 
Business, parey in ganny 
prezante dan rapor Labank 
Mondyal pou 2020. Prosen 

entervenan lo mon lalis se 
Onorab Johan Loze. 
 
HON JOHAN LOZE 
Mersi Mr Speaker.  Mr Speaker 
mon a komans avek ou menm e 
mon ti a kontan advise tou civil 
servants Seselwa pou al ekout 
sa deliberasyon ki Onorab 
Gervais Henrie fek fer devan 
nou Lasanble, sirtou sa fame 
dezyenm parti son deliberasyon 
kot i koz lo civil service.  Mon 
krwar zot a kontan konnen 
poudir Maurice i annan en 
healthy economy e dimoun i 
travay.   

Mon pa konnen ki 
lenplikasyon sa i annan lo 
Seselwa e whether nou travay 
ou non.   E civil servants 
Seselwa li i bezwen travay.  Me 
selman do not take my word for 
it, al ekout Onorab Henrie, 
ekout li byen.  Si ou dan civil 
servis ozordi, ekout byen sa 
dezyenm parti deliberasyon 
Onorab Gervais Henrie devan 
nou Lasanble ozordi bomaten.  I 
pou enteresan mon pa pou fer 
gran, gran keksoz lo la plis. 
 Mr Speaker, ozordi nou’n 
ganny dir ki sa Mosyon e bann 
dimoun ki’n prezant li e lafason 
ki in ganny prezante i en konpa 
dan direksyon ki nou merit ale.  
Mon vwar sa enteresan mon, 
mon vwar li tre enteresan akoz 
Mosyon li i pe dir fer tou sa ki 

neseser pou amelyor pozisyon 
Sesel lo sa lalis ease of doing 
business, parey in ganny 
prezante dan rapor Labank 
Mondyal pour lannen 2020.  
Ozordi dan nou Lasanble apre 
en viktwar ekrazan, 
enkontestab ki parti LDS in 
gannyen, nou bezwen admet 
sa ! 
 

(APPLAUSE) 
 
HON JOHAN LOZE 
Ou pou remersi mwan dan 1 
minit ou.  Apre en viktwar 
ekrazan ki zot in gannyen, nou 
setyenm Lasanble i ganny loner 
pou deliber lo premye Mosyon. 
premye Mosyon.  Mosyon 
anmennen par Onorab Terence 
Mondon, en koleg ki konnen 
mon annan bokou ladmirasyon 
pou li, nou’n travay ansanm 
depi i ti dan Caucus United 
Seychelles.   

E apre zot viktwar ki zot in 
gannyen, apre tou sa bann 
claim ki zot in fer, apre tou sa 
letan zot envestir pou nitpick lo 
swadizan (lefikasite), 
linefikasite 43an, dapre zot.   

Zis zot plere lo sa 43an 
ki’n pase, tou keksoz ti mal.  E 
zot, zot ganny loportinite, Lepep 
Seselwa i met tou pouvwar dan 
zot lanmen.  I donn zot tou 
loportinite pou fer tou keksoz 
byen.  Zot aport en Mosyon, 

premye Mosyon mind you en.  
Premye Mosyon, e zot Mosyon i 
lo rapor Labank Mondyal pou 
2020 lo Ease of Doing Business.   

 Mon ganny difikilte 
konpran si zot serye, si zot pe 
zwe ouswa si zot enjoy gaspiy 
letan Lanasyon Seselwa.  Akoz 
ozordi nou le 25 Novanm.  Le 25 
Novanm, 2020 zot, zot pe koz lo 
rapor Ease of Doing Business   

Labank Mondyal pou 
2020 ki Labank Mondyal in 
sispann depi le 27 Out, 2020!  
Ki rapor Labank Mondyal Ease 
of Doing Business,  eski zot pe 
koz lo la zot.  Kwa ki zot pe koz 
lo la? 

 Mon’n tann 2 speech 
google bomaten.  Zot pa ti 
kapab google Word Bank 
suspense Ease of Doing 
Business Report?  Napa sa, 
napa sa.  Sa ki la devan nou la, 
napa.  Son met in sispann! Son 
met in met lo pause!  Sa blan 
laba New York la, in sispann sa 
ki zot, zot oule gat nou letan 
asize koz lo la.  I pa egziste!  
Napa World Bank Ease of Doing 
Report 2020, se sa zot LDS 
ozordi.  Dan tou zot perfeksyon.  
Se sa zot. 
 Prezan zot, zot pou asiz la, 
zot pou dir nou isi laba, sesi se 
la.  zot pou vin koz lo keksoz ki 
zot ti kont all along.  Ozordi zot 
realize zot pe sant louanz en flat 
tax regime ki annan Maurice.  

Zot in asize zot in kont par Sesel 
in monte, in desann, in al 
atraver, in al a longer.  Maurice 
in mont 36 mars peron.  Eski 
zot ti konnen sa rapor in ganny 
sispann pou frod?  Zot ti realize 
sa?  In ganny sispann zisteman 
akoz bann pei ki asiz, zot cook 
the books, zot cook the figures, 
zot sot akout 36 mars peron. E 
World Bank in asize i pe 
kestyonn son prop rapor.  
 Akoz World Bank, pa 
mwan, World Bank in dir 
poudir son rapor i fraudulent. E 
World Bank depi 2016 i konnen 
i annan en problenm li.  2018 i 
ti annan li en gro problenm ek 
avek apre en douzenn pei.  I 
konnen i annan en problenm li, 
i konnen sa rapor i annan 
problenm ladan.  I konnen sa 
bann pei ki zot, zot pe dir ki 
mannyer zot pe dir, bann ki 
bokou par devan nou.  Nou, 
nou reste lanmenm, li sa pei i 
avanse.  World Bank i konnen li.   

I konnen poudir progre ki 
sa bann pei pe fer i fiktif.  Zot pe 
sot sa bann mars peron by 
cooking their books.  Zot figures 
are not adding up! 
 Prezan nou, nou asize dan 
Lasanble Nasyonal Sesel, nou 
run down nou prop pei.  Nou 
run down nou prop civil 
servants, nou sant louanz civil 
servant dan pei vwazen.  Nou 
sant louanz lekonomi en pei 

vwazen e run down sa ki pou 
nou, over en rapor ki son met li 
in dir sa rapor pa bon.  La nou 
vwar sa freshness dan le 3 
brans Gouvernman ki Onorab 
Henrie ti pe koz lo al bomaten.  
La , la zot freshness. 
 You come before the 
Assembly lording a stale report. 
En rapor ki son prop met in 
pran in zete.  Prezan nou, enn 
sa bann freshness Gouvernman 
la, nou, nou bezwen asize 
deliber lo en keksoz ki son met 
pa oule li.  I pa oule li sa rapor, 
ki mannyer zot in mete la.  Dan 
rapor Labank Mondyal pour 
2020. I pa oule li World Bank sa 
li, in sispann, i dir in met lo 
pause.  Pou napa piblikasyon.  
Selman nou, nou pou asize 
nou, nou pou koz lo la.  Sa nou 
freshness sa.  Freshness dan le 
3 brans Gouvernman.   
 Mwan mon siport tou sa 
ki’n ganny dir par zot Manm 
bomaten ki pe koz lo regilasyon 
pli bon, regilasyon pli senp.  
Regilasyon pli efikas dan nou 
pei.   Mon siport tou sa ki zot in 
dir lo kestyon fasilit 
lenvestisman par Seselwa.  
Fasilit Seselwa ki ou fer biznes.  
Be zot konnen kwa ki sa rapor 
World Bank i kree li?  I fors 
bann Gouvernman pou kree 
bann sityasyon priyoriter pou 
bann envestiser etranze.  I 
koumsa atraver lemonn.   



Verbatim Report  NAS Sitting  Wednesday 25th November 2020 
 

pg. 34 
 

E Onorab Henrie bomaten 
in advocate ki nou aprann koz 
Hindi e World Bank pe konplent 
ki Lenn anba Premye Minis 
Rajana Modi i enn bann pei ki’n 
cook son books e Lenn in enn 
bann pei ki’n fors World Bank 
pou li pran sa pozisyon ki in 
pran, e pou sispann sa rapor 
2020, ki sa Mosyon in konstri 
otour.  Loter Mosyon letan in 
prezante, in vin avek en 
prezantasyon ekselan, detaye.  
Well researched.   

Be son resers in baze lo sif 
e en empirical research ki’n 
ganny prezante dan en rapor ki 
prezan son met sa rapor pe dir 
it’s not factual, it’s not empirical. 
 Metodolozi in ganny 
compromise, i pa korek, World 
Bank ki pe dir.  I pa aksepte 
metodolozi ki bann pei pe servi.  
E zisteman enn bann pei se sa 
enn ki Onorab Henrie i oule nou 
al aprenan son langaz, Lenn.  Li 
i enn sa bann pei ki’n cook the 
books li.  E zot dir sa i 
sistematik dan Lenn, depi 2018 
Lenn pe fer sa.   

E prezan nou, nou bezwen 
asize la anndan nou, deliber lo 
sa Mosyon parey i ete.  E i 
annan bann pti dart ki pe 
ganny anvoye, ou parti i isi, ou 
parti i laba.  43an.  Be la pa 
43an la, la mon krwar mon 
krwar we are barley 4 weeks 
into the 7th Assembly e zot vin 

avek en Mosyon mal fagote, mal 
konstri, mal reserse.  Akoz si 
zot ti’n byen fer resers zot ti 
pou’n trouve zot, poudir depi le 
27 Oktob sa rapor pa egziste, le 
27 Out, sorry.  Sa rapor pa 
egziste.  I nepli lo liv depi le 27 
Out, in ganny sispann sa rapor. 
 Onorab Adelaide, ou 
kapab kalme silvouple, ou 
tansyon pou monte mon frer.  
So, mwan mon pa konpran ki 
mannyer nou kapab annan en 
Mosyon baze lo en size ki pa 
egziste.  Zot annan zot en 
mazorite ekrazan dan Lasanble, 
menm si mon dir zot there is no 
Motion before the House, zot 
lakanmizri pa pou permet zot 
aksepte poudir zot there is no 
Motion before the House, par 
lafason ki zot Mosyon in ganny 
ekrir.   

Zot Mosyon in ganny ekrir 
pirman lo sa rapor, pirman lo sa 
rapor World Bank. E menm 
prezantasyon loter Mosyon in 
pirman otour sa rapor World 
Bank.  

E Onorab ki’n segonn 
Mosyon li osi, paret enn de dart 
ki in sey balans lo Parti United 
Seychelles, akoz mon krwar i pa 
ankor sink in dan zot latet, ki sa 
zot ki i pouvwar, zot ki lo labar 
pei, zot ki bezwen run pei 

aprezan,  i pa ankor sink in dan 
zot latet.  Onorab ki’n segonde 
li osi son prezantasyon in 

santre otour sa rapor.  Be napa 
rapor mes cher amis.  Napa 
rapor.  Zot in esansyelman fail 
lo premye Mosyon.  Premye 
Mosyon ki zot anmennen devan 
setyenm Lasanble, zot in fail!  
Sa se zot freshness dan le 3 
lebra Gouvernman parey in 
ganny prononse par Onorab 
Henrie. 
 Mr Deputy Speaker, Ease 
of Doing Business Index i en one 
size fits all measure.  I pa fer 
provizyon pou diferan pei.  I vin 
li avek en fason fer, en fason 
travay pou tou pei dan lemonn.  
Prezan ou end up avek bann pei 
ki pe forse compete avek 
kanmarad.  Ki zisteman laliny 
ki LDS in pran bomaten pe 
konpar Sesel ek Maurice, i oule 
Sesel compete avek Maurice.  
Ou end up ek bann pei pe 
compete avek kanmarad.   

E ou end up ek bann 
sityasyon kot en pei parey 
Malezi i pas li en Lalwa kot i 
ouver tou son later pou ganny 
aste, pou ganny taken over par 
bann lenvestiser etranze.  Me 
Malezi li, i en gran pei li.  I 
kapab fer en keksoz koumsa.  E 
letan ki en gran pei li i fer sa, en 
pti pei parey Sesel pa kapab fer 
parey e toultan en pei parey 
Sesel i pou ganny konper, i pou 
dir ou be i annan keksoz ou 
pa’n fer konsernan later, ou pa 

pe compete a par egal ek bann 
lezot pei.   
 Sa Lendeks la, sa 190 pei 
ki pe ganny assess.  Depi 2003 
mon krwar sa pe go on.  Depi 
2003, i pa fek komanse sa.  Be 
ozordi ou annan bann 
ekonomis dan lemonn ki pe dir 
ou poudir the data has been 
flawed depi 2003 ziska ozordi.  
It’s been skewed from the very 
beginning ziska ozordi.  Be 
lafason ki zot, zot pe prezant sa 
depi bomaten se ki, sa rapor la, 
it’s the be-all and end-all. Se 
fason ki zot, zot pe prezante.  Li 
i fason siprenm, li ki konnen, li 
ki pou dir. E tou sa ki li i dir i 
forseman byen.   

Me tandis ki bann dimoun 
ki zot, zot pe etidye sa, zot pe 
prezant ou avek en lot fas sa 
keksoz.  Zot pou dir ou depi lo 
komansman i annan problenm 
ladan.  Bann pti pei pa’n ganny 
pran rankont.  Spesifisite bann 
pti pei pa’n ganny pran an kont 
e ki sa Lendeks i mal.  E la depi 
2016 a 2018 e ankor 2020 i 
annan sa eleman outright 
flawed ki’n antre ladan.   
 So, ozordi nou, nou pou 
asize parey en bann dimoun ki 
nou lespri i ankor kolonize, nou 
pou asize, nou pou sant louanz 
rapor sa blan, kan sa blan li 
menm li i nepli enterese avek sa 
li.  In fini pran in zete li.  In 
sispann.  I dir in met lo pause.  

Depi le 27 Out sa blan in 
sispann sa rapor 2020.  Mersi 
Mr Speaker. 
 

(APPLAUSE) 
 
MR SPEAKER 
Mersi pou ou deliberasyon 
Onorab Loze.  Mon pou dir en 
keksoz, pa bezwen pran li 
comme kwa mon pe enterfer 
dan deba politikman.  Akoz sa 
devlopman ki Onorab Loze in 
dir, i vre.  Me selman sa ki mon 
ti ava kontan dir from the Chair, 
i se ki pa akoz sa rapor i ganny 
sispann, i fer ki nou deba ozordi 
bomaten i irelevan.  Akoz nou, 
nou pa pe debat sa rapor.   

Nou pe debat en Mosyon 
anmennen par Manm Elekte 
pou distrik Takamaka, ki pe 
demann nou tou, pe demann 
nou tou koman en pei, pou 
amelyor nou standing lo sa 
rapor.  Alor nou anvi fer sa e 
spesifikman Mosyon i dir pou 
nou fer tou.  Pou nou fer tou, 
nou tou.  Donk nou pou 
kontinyen, nou lot entervenan 
se Onorab Woodcock.  Mersi.  
 
HON WAVEL WOODCOCK 

Mersi Mr Speaker.  Mr 
Speaker isi dan sa Lasanble, 
mon konnen nou tou enn ler 
nou get en pti film, ouswa en pti 
series,  mon konnen ki annan 
detrwa nou, nou annan Netflix.  

 Ler ou pe get en film 
ouswa en series, swa ou pez 
bouton pause, ouswa ou pez 
bouton stop.  I paret mwan 
Onorab Loze pa konnen 
diferans ant pause avek stop.  

 World Bank in dir 
koumsa, ki ‘’The publication of a 
doing business report, will be 
paused as we conduct an 
assessment.’’  Zot pe conduct en 
assessment lo la.   

Be i annan rapor, Ease of 
Doing Index depi 2003 ziska 
2019.  Pou 2020 ki’n ganny met 
pause lo la.  Akoz zot pe review 
bann parameters avek bann 
indicators.  As soon as sa i 

ganny fer zot pou pez ‘’play.’’   
E sa Ease of Doing Index 

pou kontinyen e pou still valid 
dan tou sa 190 pei dan lemonn.   

 
(APPLAUSE) 

 
HON WAVEL WOODCOCK 

Mr Speaker Ease of Doing 
Business Index, Ease of Doing 
Business Index yes.   

 
 
(Off-Mic) 
 

HON WAVEL WOODCOCK 
Onorab Loze konport ou 

ou’n koze.  Ase malelve. 
 
MR DEPUTY SPEAKER 

Address the Chair Onorab.  Pa 
bezwen ganny distrakte.  Fer ou 
travay. 
 
HON WAVEL WOODCOCK 

 Wi Mr Speaker mersi 
bokou.  Zot pe disturb mwan lot 
kote.  Ok mon a kontinyen.  Mr 
Speaker ozordi sa Mosyon ki 
nou pe debat, i en Mosyon 
vreman enportan sirtou dan sa 
konsanti ki nou ladan ozordi.  

 Nou pei pe fer fas avek sa 
sityasyon COVID-19.  E ease of 
doing business Sesel i en 
fristrasyon pou plizyer 
biznesmenn Seselwa dan nou 
pei.  

 E si nou pa fer atansyon, 
nou pa fer tou pou enable bann 
pti biznes dan nou pei, mwayen 
ou gran biznes pou survive, ki 
pou arive?  Nou lekonomi pou 
tonbe.  Nou pou war nou dan en 
pli gran trou ki US in fouye 
pandan sa dernyen 43an.   

Mr Speaker, Ease of doing 
business index i en sistenm 

ranking ki’n ganny etablir par 
World Bank.  

 I servi bann paramet, 
bann indicators parey bann 
entervenan avan mwan in koz 
lo la.  Ki i plito ganny servi pou 
mezir ease of doing business 
dan en pei.   

I mezir bann regilasyon ki 
ranforsi, ankouraz bann 
aktivite biznes ouswa ki fer 

biznes vin pli difisil dan en pei.  
Ouswa menm i mezir bann 
eleman dan en pei osi ki kapab 
menm detri e anpes bann 
biznes reisi.   

E Gouvernman, Mr 
Speaker, ler mon pe koz 
Gouvernman, mon pe koz tou le 
3 lebra Gouvernman, sa ki enkli 
Lasanble Nasyonal, 
Gouvernman Dizour, Prezidan 
son Cabinet.   

E osi Lakour i zwe en gran 
rol Leta.  Mersi bokou Onorab 
ex Minis.  I zwe en gran rol pou 
ankouraz enhance e sirtou Leta 
i zwe en rol fasilitater pou 
devlopman biznes dan en pei. 

  Apre tou Mr Speaker, 
parey mon’n dir, i annan biznes 
ler en biznes, pa en biznes, ler 
tou biznes dan en pei i fer byen, 
i fer ki ler biznes pe fer profi, 
Gouvernman i benefisye atraver 
tax.   

Ki ede dan devlopman en 
pei.  Plis biznes, plis biznes i fer 
byen, i fer ki i annan plis 
konpetisyon.  E ler i annan plis 
konpetisyon osi, pri komodite 
ek servis i osi desann, i vin pli 
konpetitiv.   

E se bann konsonmater ki 
benefisye.  Alor i enportan, i 
enportan ki nou annan en regar 
lo lafason ki biznes i ganny fer 
dan pei.  Lafason ki bann 
regilasyon, bann Polisi i ganny 

fer dan en pei, pou ed bann 
biznes epanouir e avans devan.  

 Mr Speaker i annan 12 
endikater ki’n ganny servi pou 
mezir ease of doing business.  
Onorab Mondon e osi Onorab 
John in tous lo detrwa sa bann 
indicators, sa bann paramet ki 
mezir bann aktivite biznes.   

Ki parey mon’n dir, mezir 
bann regilasyon, bann Polisi ki 
ankouraz lefikasite.  Bann 
biznes i siport laliberte pou fer 
en biznes.  Mwan mon pa pou 
koz lo tou sa bann endikater. 

  Me mon pou tous lo 2 ou 
3 ki mon santi ki Gouvernman 
lepase in fail lo la.  E ki nou 
nouvo Gouvernman anba 
direksyon Prezidan 
Ramkalawan, pou bezwen 
amelyor lo la.   

Non selman pou ankouraz 
bann envestiser enternasyonal 
pou vin Sesel pou envestir 
Sesel, me pli enportan pou larg 
lanmen bann biznes Seselwa.  
Ozordi nou ranking lo Ease of 
Doing Business Index dan 
lemonn i 100enm.  

 Mon pou servi lannen 
2019.  Akoz parey Onorab Loze 
in dir, poudir pou rapor 2020 i 
annan en pause lo la.  Alor 
ranking Sesel lo rapor 2019 pou 
Ease of Doing Business Index, 
Sesel i 100enm lo sa lalis dan 
190 pei.  

 E an 2018 nou ti 96enm, 
ki nou’n desann.  Me selman si 
ou pe konpar 2 pei, Maurice ek 
Sesel.  Si vreman ti annan sitan 
sa irregularities, ouswa ti annan 
sitan sa bann issues parey zot 
pe dir then Maurice ki la o bor 
nou ti pou ase pre avek nou.  
Maurice ti ava dan 80.  Me 
selman i kler poudir sa bann 
lendikasyon, ou war poudir 
vreman i annan serten fakter, 
serten paramet ki pe ganny 
servi.   

Ki montre klerman poudir 
vreman i annan serten keksoz 
ki Maurice ek enn, de pei pe fer, 
ki bokou pli mye, pli meyer ki 
nou Sesel nou pe fer.  Ki nou 
koman en pei nou bezwen 
aranze, nou bezwen drese, nou 
bezwen improve lo la.   

Mr Speaker 100enm dan 
lemonn i pa en bon pozisyon 
pou nou pei.  Like it or not, fer 
ou bann zoli retorik vin en 
retorik ki by the way, ler mon 
pe ekout Onorab Loze baze lo en 
lartik ki in lir dan Hindu Times, 
Business Line, enn de bann 
keksoz ki in dir, i kler poudir i 
pe tir sa dan en lartik ki in lir. 

  Me selman, apre i a vin 
koz lo nou ki, nou pe fer bann 
entervansyon ki’n ganny google.  
Kan i bann well researched 
intervention ki baze lo lefe, la 
realite nou pei ozordi. 

  Ki bann biznes dan nou 
pei pe konplent e zot pe fer fas 
avek aktyelman.  Mr Speaker 
parey mon’n dir, mon pou koz 
lo zis 2 ou 3 sa bann endikater 
paramet, ki mon santi ki 
Gouvernman lepase in fail lo la.  

 E ki mon santi ki anba 
direksyon Prezidan 
Ramkalawan nou pou bezwen e 
nou pou improve lo la.  E mon 
pou al en pti pe lo enn de sa 
bann paramet.   

Mon pou komans par 
annou get enn bann endikater 
ouswa areas ki nou pei i annan 
plizyer defayans ki nou pou 
bezwen met en zefor extra lo la.  
Limero (1) i annan en Manm in 
koz lo la.  Pou komans en biznes 
Sesel.   

Bokou Seselwa ki anvi 
komans en biznes Sesel, i war li 
pe fer fas avek bokou, bokou 
difikilte.  Bann konsern ki nou 
war Sesel ki’n ganny souleve a 
plizyer repriz, 2 pwa 2 mezir i 
bezwen servi.  

 E nou Prezidan in toultan 
koz lo rule of law,  kot Lalwa i 
bezwen aplik pou tou dimoun.  
De pwa de mezir, annou get dan 
enn de bann lotorite, si nou 
konsider parey Lotorite 
Planning.   

En propriyete 1000 met 
kare o bor lans, en boug pa 
ganny permisyon pou fer 3, 4, 5 
lasanm lo la.  En lot boug li, 

akoz li kekfwa i annan en pti 
larzan, i annan, son pos i fon, i 
annan en zoli cash flow, en zoli 
larzan, i pey en pti zafer.  

 Apre ou war, pey en pti 
gous, en zak konmsi mon frer 
Onorab Loizeau.  Proze i ganny 
aprouve.  Kan en lot later 
lanmenm la akote li, li i pa 
ganny permi pou fer en biznes. 

  2 pwa 2 mezir, ease of 
doing business Sesel.  Lalwa pa 
aplik pou tou dimoun.  Lalwa i 
aplik zis pou en bann.  Ler ou 
pou gete, en lot sityasyon ki nou 
war ozordi, Onorab Deputy 
Speaker in koz lo la, nou pe koz 
lo bann networking synergy 
antre bann diferan Departman 
Gouvernman.   

Ennler ou war enn i fer 
pou li, e lot i fer pou li.   E mon 
konn zisteman, mon fek pe dil 
avek en sityasyon wikenn pase 
Praslin, en boug i anvi fer en 
letablisman, Planning vin gete, 
tou keksoz fantastik, napa 
problenm, go ahead.  

 Lanvironnman i vini i met 
en bar ladan.  Swa si 
Lanvironnman i vini i get en 
landrwa, i dir kot ou ete napa 
problenm pou ou fer ou biznes, 
Planning i vini, i dir ‘’En, en 
landrwa tro ptipti!’’ Landrwa i 
tro ptipti.   E mon konnen Mr ex 
Mr Cosgrow, Onorab Cosgrow i 
konn sa tre byen.  Akoz, i ti 
Minis pou Lanvironnman.   

(Interruption) 
 

HON WAVEL WOODCOCK 
So Mr Speaker si i pa 

Lanvironnman, si i pa Planning, 
Public Health i vini i dir arh ou 
konnen i annan en lanmar i pas 
o bor ou, swa i annan desarz 
somewhere o bor.  Ouswa 
landrwa ki sipoze pou fer 
laferm, sonny koson, sonny bef.  
En boug i vini i met li en lotel 3 
zetwal lo sa later.  Lalwa i aplik 
pou en bann, i pa aplik pou 
lezot.  Ease of doing business 
Onorab Loze atraver ou Mr 
Speaker. 

  Mank networking ek 
sinerzi ant bann departman 
Gouvernman,  i en keksoz ki 
nou pou bezwen get ladan, ki 
nou nouvo Gouvernman nou 
bezwen met lanfaz zefor lo la, 
pou nou amelyor lo la.  

 E en keksoz ki vreman 
afekte lafason ki biznes i marse 
Sesel, ki anpes bokou biznes 
epanouir e prospere nou pei 
Sesel, se koripsyon.   

E gous i marse.  Mwan 
mon koz ek plizyer envestiser ki 
vin Sesel ki’n eksplik mwan, 
mon byen avek detrwa ozordi ki 
Sesel.  Praslin mon annan en 
bon pe sa bann envestiser ki vin 
dan nou pei ki’n envestir.  

 Zot in dir mwan pou zot 
ganny zot licence, pou zot 

kapab vin fer biznes isi, zot in 
bezwen pey gous serten O 
Zofisye dan ansyen 
Gouvernman SPPF/ SPUP/Parti 
Lepep ek US.  

 E sa bann keksoz nou 
Gouvernman dizour nou 
bezwen elimin konpletman.  
Sanmenm sa ozordi ki pe fer 
plizyer biznes, plizyer 
envestiser pa vin Sesel.  Akoz 
zot in ganny warning, poudir si 
zot vin isi zot pou bezwen pey 
bann pti larzan akote.  E sa i 
dekouraz sa bann envestiser 
pou vin dan nou pei.  I bann 
keksoz ki nou bezwen eliminen 
dan nou pei Sesel Mr Speaker. 

  En lot keksoz ki nou war 
ease of doing business, insider 
trading.  Zis en bann ki toultan 
war li pe ganny biznes.  Akoz?  
Ler Gouvernman i annan tel 
proze, tel proze pou fer, i annan 
bann boug anndan ki donn 
lenformasyon zot bann dalon 
kontrakter deor, i dir en, ou 
konnen bannla pe rod, bid pou 
sa, si ou bid 45milyon ou ganny 
sa.   

Bann lezot kontrakter li in 
bid 50, enn i bid 55.  Ou si ou 
bid 46milyon, ou ganny sa 
proze.  Insider trading, apre ou 
zet en zak lo li.  Mr Speaker sa 
bann keksoz ki nou bezwen met 
en lafen avek.   

E ki mon believe ki 
Gouvernman LDS pou met en 

lafen avek dan nou pei! Ozordi 
Sesel Mr Speaker, plizyer 
biznes, bann Manm, ok pa bann 
Manm Elekte parey Onorab 
Loze, pa pou tro, tro konn sa.  

 Me bann Manm Elekte ki 
annan en constituency ki annan 
plizyer biznesmenn ladan, zot 
pou konnen.  Akoz si ou annan 
lantretyen avek bann biznes 
dan ou distrik,  definitivman 
plizyer biznesmenn i vin kot ou.  
Onorab Gill mon pa war li la 
dan Lasanble ozordi.  Me 
selman mon krwar i konn sa tre 
byen.  Akoz nou angaze avek 
PDA Praslin, ok?   

E nou’n ganny dir par 
plizyer biznes, ki sirtou lo zil kot 
nou sorti e menm Zil Pros kot 
Onorab Uranie,  se ki i annan 
tro bokou lipou, tro bokou 
lipou, tro bokou red tapes, tro 
bokou bureaucracy.  E nou 
Sesel fodre nou larg lanmen 
Seselwa, sirtou lanmen zabitan 
Zil Pros.  Mon pou al lo en lot 
endikater.  

 Pou ganny permi pou fer 
konstriksyon.  Pou ganny permi 
pou fer konstriksyon Sesel, 
menn sa kantite letan ki i pran 
enn ler, i pran plizyer mwan.   

Pou ou zis pou al kot 
Planning pou aprouv en plan, 
pou fer en building, enn ler i 
pran lannen.  Be pa i afekte 
biznes?  Be egzakteman, la ou 
bezwen, nou pou dil avek akoz 

zot pa’n dil avek dan 43an, nou 
pe vin dil avek nou, pa trakase.   

Mr Speaker laprouvasyon 
Planning enn ler i pran en 
leternite.  Ennler parey mon’n 
dir, ou war lapliferans, ou war 
politik i ganny servi pou met 
retar biznes.   

Sa enn, sa enn dan lepase 
pa ek nou sa, pa ed li, donn li 
en hard time, fer difisil pou li, 
anvoy li isi, anvoy li lo lofis lot, 
lofis isi, lofis laba, fer li fer 
letour, fer li vir an ron.   

Tou sa bann keksoz fodre 
nou eliminen.  E nou pou 
eliminen.  La Praslin, mon 
retourn lo mon zil.  E mon 
mazinen La Digue osi i parey, 
zot lo old land system.   

Lo Praslin pou anrezistre 
en later sa konplikasyon pou 
sorti lo sa vye land system pou 
al lo nouvo.  Zis sa mank 
kominikasyon ant kot Survey 
ek kot Land Registration i kapab 
pran ou 6 mwan a 1an avan ler 
ou kapab zis fer sa transfer pou 
ou sorti lo en old land system 
pou move lo nouvo.   

Sorti lo beacon pou al lo 
parcel, pou ou kapab devlop ou 
later ou propriyete.  Be ki 
mannyer sa i ed Seselwa fer 
biznes?  I met retar dan 
devlopman biznes dan nou pei. 

  E enn ler nou zabitan Zil 
Pros, nou war nou bezwen fer 
bann depans initil, akoz nou 

bezwen al Mahe pou nou ganny 
serten servis, pou nou aziste en 
biznes, pou nou fer plizyer 
keksoz.   

Akoz i mank 
desantralizasyon bann servis 
esansyel.  I mank sa bann 
servis lo zil pros, lo Praslin, La 
Digue.  E sa i ava ede dan fason 
ki nou fer biznes, ki a fer keksoz 
pli vit pou nou.  Ki nou pa 
bezwen esper ganny retar 
detrwa mwan, ouswa detrwa 
lannen avan ler ki nou kapab 
komans en pti biznes, fer en 
proze lo nou zil.   

Mr Speaker en lot keksoz 
ki afekte biznes se akse avek 
utilities.  Parey elektrisite, delo, 
drenaz, semen.  E case in point, 
i fer mon ariv lo en landrwa 
enportan lo Zil Pros.  En 
landrwa enportan Praslin.  E sa 
se Ile Eve.   

Mr Speaker ozordi apre 
travay ki nou’n fer, ler mwan 
mon ti antre dan lasanmben 
lager, dan Lasanble, dan 
sizyenm Lasanble Nasyonal, wi.  
Akoz nou ti bezwen lager pou tir 
zot o pouvwar!   

 
(Interruption) 
 

HON WAVEL WOODCOCK 
En Lasanble, dan sizyenm 

Lasanble mon ti anmenn en 
lager asarnen pou ekspoz bann 
koripsyon ki ti pe arive Ile Eve.  

Kot sa ki ti pe ganny lease pou 
R30, R40mil ti pe revann zot 
lease pou milyon.  

 E ti annan bann 
mankman bann enfrastriktir.  
Akoz koman sa zil konblaz, sa 
industrial estate ti’n ganny fer, 
enn de dalon ti taye, later ti 
ganny partaze, ti annan 
involvement en ex MNA ladan, 
donn dalon later.   

Ou pran sa bout, anr, nou 
lo sa, ou pran sa enn ki annan 
5mil met kare, ou pran 10mil 
met kare.  Zot ti partaz later, Ile 
Eve prezan.  Zot pa ti met bann 
lenfrastriktir enportan an plas, 
ki pou permet bann lezot biznes 
antre lo sa later e benefisye.  
Ozordi Ile Eve i annan plizyer 
landrwa ki bann biznesmenn 
pa kapab akse avek, akoz napa 
elektrisite, napa delo, napa 
semen, sewage facility.   

E Gouvernman ti mank en 
volonte Gouvernman pou met 
en zefor, pou met sa bann 
fasilite, sa bann lenfrastriktir 
an plas pou fasilit bann 
biznesmenn Praslin.  

 Bann zenn antreprener e 
bann antreprener pou antre lo 
sa bann later pou zot konmans 
e fer, e fer en biznes.   
E sa in met en retar, in met en 
gro retar dan nou pei Mr 
Speaker.  

 E en keksoz ki nou 
bezwen fer, sa Gouvernman 

dizour nou bezwen al deblok sa 
bann keksoz.  Ti annan en 
Bidze sa lannen pou komans, ti 
annan en faz pou met enn de 
lenfrastriktir, ti ganny mete 
depi an 2000, ti komans an 
2019.  

 Me ti pou annan en lot faz 
ki ti pou komanse sa lannen.  Ki 
larzan, akoz sityasyon COVID 
zot in, Minis Finans ti repran sa 
larzan.  E nou napa sa larzan 
dan Bidze pou nou fer met sa 
bann lenfrastriktir an plas.   

Ki ankor enn fwa pe met 
en retar sa plis ki 100 ekek 
biznes Baie Ste Anne ek Grand 
Anse, e menm La Digue ki pe 
rod en bout later Ile eve pou zot 
komans zot biznes.   

Mr Speaker tousala, 
tousala i annan pou fer avek 
ease of doing business.  Akoz en 
bon pe nou bann biznesmenn i 
war zot vreman, vreman an 
retar ozordi.  Akoz 
lenkonpetans sa Gouvernman 
ki ti la oparavan.  En lot keksoz 
ki met retar avek biznes Sesel 
se akse avek internet ozordi.   
Speed en kou internet Sesel.  
Bandwidth i mars parey torti, 
ler Bill i vini i vin lo ledo seval.   

Pri egzorbitan! Tro ser, 
internet Sesel i tro ser.  E sa i 
enn bann fakter ki dekouraz 
bann envestiser pou vin Sesel.  
Nou pe koz lo annan en cyber 
city.  Nou pe koz lo, ozordi nou 

pe bouz towards e-commerce, 
online pou fer biznes.  Me sa 
kou internet Sesel i egzazeran.  
Speed osi enn ler, enn ler zis 
pou ou sey ouver en paz lo 
YouTube pou ou get en video, 
ou kapab esper 5 minit avan sa 
video i load.  

 E sa internet, e sa, sa 
kalite fasilite ki nou pei Sesel i 
deserve apre 43an Mr Speaker?  
Me mon kontan ki ozordi nou 
VP i responsab DICT.  Akoz 
mwan mon krwar poudir 
keksoz pou bouze dan bann 
lannen ki pe vini.   

Mr Speaker COVID-19 in 
afekte nou lekonomi.  Me en 
keksoz pozitiv ki in anmennen, 
in ankouraz plizyer biznes pou 
bouz online towards e-
commerce, e-commerce pe 
evolye, me ogmante.   

E bokou tranzaksyon 
biznes ozordi pe bouz, pe ganny 
fer online.  Biznes pe bouz pli 
vit, mwens gaspiyaz letan pou 
deplase, pou debout dan en 
laliny pou long erdtan.  
Business i menm ariv devan ou 
laport ozordi.   

Ozordi manze tou keksoz 
ozordi i annan bann sistenm pe 
ganny met an plas.  Akoz bann 
biznes i bezwen i vin pli 
inovativ.  Kot servis biznes pe 
ariv devan laport bann 
konsonmater.   

En lot endikater pou mezir 
ease of doing business, se 
fasilite ganny loan.  Mr Speaker 
pou ganny en loan, pou ganny 
en kredi, sa i en keksoz ki 
vreman enportan.   

E ankor enn fwa mon pou 
servi legzanp Praslin ozordi.  
Ki’n dan lepase, e at one point ki 
mon konnen ki ex Honorable 
Minister i konn sa tre byen.  
Akoz at one point i ti pran 
portfolio Lagrikiltir.  I stand to 
be corrected.  Kot bann fermye 
lo Zil Pros, lo Praslin, ler zot ti 
pe sey rod en loan ek bann 
Labank, DBS whatever Bank,  
zot pa ti pe ganny loan, akoz sa 
later ki zot lo la i en later ki zot 
in, Gouvernman in lease zot.  

 Prezan savedir sa later pa 
kapab ganny servi koman 
collateral as garanti, ouswa zot 
pa kapab mortgage sa later, 
akoz i pa zot later, i later 
Gouvernman.  Zot in lease sa 
later pou en serten peryod 
letan.  E alors sa in met plizyer 
bann fermye.  Ki in fer ki ou war 
Lagrikiltir pa’n devlope lo 
Praslin, La Digue akoz zot pa pe 
ganny fasilite finansman pou 
zot devlop zot biznes.   

Pou zot devlop zot laferm, 
pou zot met bann lekipman, 
bann lekipman modern pou 
nou anmenn lagrikiltir lo en 
nivo pli enportan ki nou vreman 
bezwen.  

 Akoz ozordi nou aprann 
nou leson.  Rezilta depan lo zis 
lekonomi tourism, nou bezwen 
diversifye.   

E nou bezwen get ladan, 
nou bezwen fer provizyon bann 
fasilite loan kredi pou bann 
fermye kapab devlop zot later ki 
zot pe lease avek Gouvernman, 
pou byennet nou Nasyon, pou 
byennet nou pei.  Nou bezwen 
vin otosifizan.   

Akoz COVID Mr Speaker, 
plizyer Labank ozordi pa pe 
donn loan.  Ki pe met retar 
plizyer biznes.  Ki fer ki plizyer 
biznes ozordi i bloke.  E mwan 
plizyer bann pti biznes in vin 
koz ke mwan, i dir mon, ou 
konnen mon pa bezwen bokou, 
mon bezwen zis en pti credit 
line, mon bezwen zis en pti 
R100mil, en pti R150mil pou kit 
mwan afloat. 

 En bon pe biznes ozordi i 
bezwen zis en pti loan pou zot 
reste afloat, pou zot kapab 
survive, pou zot kapab waive a 
storm.  Pou ganny sa pti cash 
flow pou zot, kou operasyonnel.  

 E nou, nou bezwen rod en 
fason pou nou ed sa bann pti 
biznes.  Akoz nou bezwen 
prepar nou pei, pou apre 
COVID.  Annou pa get zis la 
letan COVID.  Nou bezwen get 
apre COVID.   

Nou pa kapab les bann pti 
biznes, e mwayen biznes mor.  

Fodre nou ed zot survive.  Akoz 
si nou les sa bann biznes mor, 
demen ler pou nou refer, oli 
biznes Sesel Mr Speaker? 

  Finalman Mr Speaker 
mon pou tous lo en dernyen sa 
bann, lo enn, de sa endikater e 
sa se enforcing contracts.  I 
annan defayans lo tou lede kote 
Mr Speaker.  I annan en Onorab 
in koz lo la, kot Gouvernman i 
tarde pey bann kontrakter.  En 
kontrakter i vini i fer en louvraz 
kot en biro Gouvernman, en 
lofis Gouvernman.  Apre pou li 
ganny son lapey, i bezwen pey 
gous pou li ganny son saler Mr 
Speaker!  Mannyer i apele sa?   

E sa i bann keksoz ki’n 
egziste anba ladministrasyon 
Mr Faure, Mr Michel, menm 
dan bann letan parti ne ek Mr 
René. E sa i bann keksoz ki 
ozordi nou bezwen get ladan.  Ki 
sa vites ler en dimoun i fini, ler 
en dimoun, en kontrakter i fini 
fer son travay, nou bezwen fer 
sir ki i ganny son saler pli vit.  
Ki i pa bezwen esper 1an, 2an. 

  E menm in arive pli 
lontan pou en boug ganny son 
saler.  E bann ki refize pey gous, 
bann ki refiz-e pey gous son file 
i ganny tire, i ganny met dan en 
cabinet par la, lapousyer i 
ganny, pe ganny lapousyer lo 
la.  

 Sa i bann keksoz ki nou 
bezwen sanze dan nou pei Mr  

Speaker.  E osi i annan bann 
sityasyon kot kontrakter i tarde 
pou konplet bann proze 
Gouvernman.   

Ouswa menm bann 
travay, bann endividi, bann 
biznes ki met bokou retar.  E 
nou bezwen fer sir, e en keksoz 
ki dan lepase in mank en pe 
lanfaz lo bann Lalwa ki enforce 
bann kontra.  Pou fer sir ki 
bann biznes ouswa menm 
Gouvernman, zot onor zot 
kontra ki zot fer.   

E la kot FTC e menm 
Lakour i rantre ladan.  E nou 
bezwen reviz sa, sa bann Lalwa 
Kontra, Enforcement of contract, 
bann keksoz ki nou bezwen 
gete.  Akoz nou war bokou 
Seselwa in konplent, kan zot in 
antre dan en kontra ek en 
kontrakter pou fer en tel proze.  
sa kontrakter pa’n deliver in 
pran plizyer lannen.   

E menm Gouvernman 
plizyer proze Gouvernman 
ganny met retar akoz enforcing 
of contract.  E sa i en keksoz ki 
nouvo Gouvernman pou 
bezwen get ladan.   

Mr Speaker pou konklir, 
nou vwazen o bor Maurice, 
parey plizyer nou bann 
entervenan avan mwan in koz 
lo la.  Nou vwazen Maurice in 
sorti 49enm pou vin 13enm lo 
ease of doing business.   

E mon krwar si mon pa 
tronpe, premye dan Lafrik.  E 
nou osi koman en pti pei Sesel 
nou kapab fer pli byen, nou 
kapab fer pli byen ki sa, lo ease 
of doing business Sesel.   

Pou nou improve nou 
pozisyon lo ease of doing 
business index mondyal.  E 
avek en Gouvernman ozordi, 
anba direksyon nou Prezidan 
nou Prezidan, well ex Onorab 
Leader Lopozisyon, Wavel 
Ramkalawan.   

Nou konfidan ki nou pou 
fer li.  Ki nou pou fer li.  Mr 
Speaker i annan en kantite, i 
annan sitan bokou keksoz pou 
koz lo la.  Revizyon Lalwa 
Procurement pou fer tender 
process pli efikas, pli vit.  

 Elimin collusion, ki nou’n 
war dan lepase, i annan bann 
deba, nou annan dan Sizyenm 
Lasanble.  Pou elimin price 
fixing, oligopoly, monopoly, 
elimin koripsyon, fer retournen 
sa $50 milyon, fer parti US rann 
sa 38 milyon tax ki zot dwa.  

 E plizyer lezot keksoz ki 
nou bezwen fer ankor pou ede 
amelyor nou pozisyon lo sa 
index mondyal.  Avek sa 2 mo 
Mr Speaker mon pou aport mon 
sipor pou sa Mosyon ki Onorab 
Mondon in anmennen.  

E si lot kote latab zot pa pe 
siport sa Mosyon, savedir zot pa 

enterese avek biznesmenn 
Sesel.  Mersi bokou Mr Speaker. 
 

(APPLAUSE) 
 
MR DEPUTY SPEAKER 

Mersi Onorab Woodcock.  
Mon konsyan ki midi nou oule 
pran break.  Akoz i annan bann 
Komite ki pou zwenn.  I annan 
2 Manm mon war zot in lev 
lanmen.  Ou annan en point of 
order apre, Leader Lopozisyon. 
 
HON SEBASTIEN PILLAY 

Mersi Mr Speaker.  Mr 
Speaker mon oule ganny en 
klarifikasyon as to order 41.  
Ok, Order 41 Lasanble pe al 

deliber e fer en desizyon lo en 
Mosyon ki’n ganny drafte in 
such a way pou fer nou donn en 
desizyon lo la.   

Sirkiler World Bank, ki 

rapor World Bank i dir klerman 
poudir ‘’a number of 
irregularities have been reported 
regarding to the changes to the 
data in the doing the business, 
business 2018 and doing 
business 2020 reports.  
Published in October 2017 and 
2019. ‘’  

Sanmenm sa enn rapor ki 
Onorab Woodcock fek servi 
koman en baz lo lentervansyon, 
i osi i tonm ladan.  Konmsi, 
mon ti a kontan enplor 
Lasanble.   

Nou pa kapab pran en 
desizyon lo en size ki son 
publicateur menm in dir ou 
poudir in met en pause, akoz i 
annan iregilarite ladan.  So nou 
pa kapab al dan sa direksyon. 

 Mon ti a kontan klarifye si 
Onorab dan pe fer son resers, i 
pa’n fer ase resers pou vwar sa.  
Sa i, mon pa pe lir from en lot 
lartik, mon pe lir from World 
Bank, sa ki World Bank in dir 
la, ok.   

So mwan mon ti ava 
propoze, mon ti ava propoze ki 
taler Manm i ava move en 
lamannman to sa Mosyon.  Me 
selman mon ti a kontan enplor 
ou, vi ki sa i en tes of 
admissibility, ki en Mosyon i 
pase.   

Nou pa kapab, malgre ki 
nou annan en mazorite dan lot 
kote, fors en Mosyon, ki at the 
end of the day son outcome 
would be Lasanble Nasyonal i 
aprouv, pou ki Gouvernman i 
fer tou pou ease of doing 
business, baze lo rapor World 
Bank 2020.   

Me rapor World Bank 
2020 i en rapor ki li menm li i 
an kestyon.  Whatever bann 

Manm i oule dir otour ease of 
doing business i ok. Me in 
regarding sa rapor nou bezwen 
annan en lapros.   

Apre en dernyen pti pwen 
Mr Speaker, sa i al pou ou.  E 

petet ou a fer en komanter lo la.  
Dan manner of debating 
Motions, mon’n get sa lord 
apepre en 20 fwa la mwan.   

Napa nanryen dan sa lord 
ki dir ‘’The Speaker in the Chair 
shall do a summary of the 
Motion presented in relation to 
presentation by any Members.’’  
Napa nanryen ki dir a, ok.  So, 
zis … 
 
MR DEPUTY SPEAKER 
Onorab Leader Lopozisyon. 
 
HON SEBASTIEN PILLAY 

Mon pa pe impute.  Me 
selman mon pou kit li 
lanmenm, mon pou kit li sa 
lanmenm.  So nou ava ganny en 
klarifikasyon regarding Order 
41, pou nou kapab ganny en 
konpran how we are going to 
proceed lo sa deba lo ki kestyon 
egzakteman Lasanble pou pran 
en desizyon.   Mersi Mr 
Speaker. 
 
MR DEPUTY SPEAKER 

Mon krwar i en pwen valid 
ki ou’n fer.  Zisteman nou pou 
al dan break, e nou kapab fer 
sa.  Lo ou dezyenm pwen, ou 
konnen egalman ou’n sit 
Standing Orders, napa landrwa 
ki dir mwan pa fer.   

Akoz nou’n sorti dan 
break, e i annan dimoun ki ti, 
parey mon’n dir, pou bann ki 

fek zwenn nou.   E ki petet i pa’n 
sezi ki nou pe diskit lo la, I just, 
mon’n rezim, mon’n rezimen ki 
nou pe diskite, oli problenm 
ladan?   

 
(APPLAUSE) 
 

MR DEPUTY SPEAKER 
Onorab Johan Loze mon 

ti’n rekonnet ou ou’n lev ou 
lanmen.   
 
HON JOHAN LOZE 

Yes Mr Speaker, mersi.  
Mr Speaker,  zis pou ed nou 
lodyans ki a lekout lo 
metodolozi resers.  Akoz mon’n 
ganny akize konmkwa mon fer 
resers dan Hindustani 
something or other.   

Mon resers ofet i baze lo sa 
ki lo worldbank.org.  The 
brettonwoodsproject.org avek 
bloomberg.com.  Mon konpran 
akoz Onorab li i dan Hindustani 
isi laba, se si se la.  Mon pa al 
laba mwan.  Mersi Mr Speaker. 
 
MR DEPUTY SPEAKER 
Mon ava pas laparol avek 
Leader of Government Business. 
 
HON BERNARD GEORGES 

Mersi Mr Speaker.  Mr 
Speaker mon ti pe espere ki nou 
ti pou kapab fer en lanmwatye 
zournen ozordi san ki Onorab 

Leader Lopozisyon i lev en point 
of order.   

Me malerezman midi 
mwen senk, midi mwen senk 
apre ki in anpes son lekor rod 
en trou pou li antre ladan, in 
vin fouy enn li menm, zis avan 
nou break.  Mr Speaker mon a 
dir ou en keksoz.  

 Leader Lopozisyon in lev 
en nonpoint.  In soulev en pwen 
ki i ti’n kapab fer dan plizyer 
fason.  I ti kapab li menm li 
move en amannman.  I pa 
bezwen vin dir, akoz en 
amannman   pa ganny move.  Li 
i annan sa privilez e sa drwa 
pou li move en lamannman li 
menm, si i krwar.  E i ava deside 
ki i pou arive avek son 
amannman.   

Dezyenmman, i pe raise 
en pwen anba order 41 ki pa 
egziste.  I pe fabrik, i pe fabrik 
en point of order, zis pou li 
annan en keksoz pou li dir, 
akoz i pa’n kapab anpes son 
lekor reste trankil pou en 
bomaten an antye.   

E mon krwar Mr Speaker, 
fodre nou, dan sa Lasanble, 
fodre nou aksepte point of order 
ki valab.  E fer sir ki nou pa isi 
zis parey en nwizans pou lev 
point of order ki pa neseser.   

 
(APPLAUSE) 

 
HON BERNARD GEORGES 

E mon annan, mon annan 
en kantite respe pou Onorab 
Leader Lopozisyon.  Nou’n 
travay ansanm bokou lo 
Standing Orders Committee, 
nou konpran kanmarad tre 
byen.  Me sa pwen ki in leve 
ozordi se pa plis, e li e Onorab 
Loze, e taler mon pou dir sa.   

Se pa plis ki en petar ki’n 
fize.  I pa’n petet parey zot ti 
anvi …(fphsss) 

 
(APPLAUSE) 

 
HON BERNARD GEORGES 
… e prezan zot pe sey re alim la 
ankor zis avan ki nou break 
midi.  Mon ti ava urge ou Mr 
Speaker, mon pa la pou donn 
ou okenn lord.  Mon ti ava urge 
ou silvouple pou pa tonm dan 
latrap, aksepte ki sak fwa ki en 
point of order i ganny souleve 
par Leader Lopozisyon ki i 
annan merit dan sa point of 
order.  Mersi Mr Speaker. 
 
MR DEPUTY SPEAKER 
Be mindful ki nou pa pou fer en 
deba lo sa pwen.   
 
HON SEBASTIEN PILLAY 

Mersi Mr Speaker.  Mr 
Speaker mwan mon pa pou 
servi menm langaz anver mwan 
ki Onorab Leader Zafer 
Gouvernman in fer anver 
mwan.  I en dimoun ki mon 

respe li, mon pa pou fer parey 
in fer, mon pa pou al sa nivo 
dan sa trou ki li in ale.  Me mon 
oule remind Leader Zafer 
Gouvernman ki petet ler in asiz 
lo lot kote sa latab, son 2 zorey 
in aret tande e son lespri in aret 
think pou li lir byen Order 41.   

E Order 41 i dir ki sa 
Mosyon pe al eksprim en 
desizyon Lasanble.  Demen se 
sa menm Lasanble ki li i lead 
son kote e mon ki lead mon 
kote, ki pou ganny dir dan 
nouvel in pran en desizyon lo 
rapor Ease of Doing Business 
World Bank 2020.   

Be ou pa kapab vin dir, 
swa servi lensilt anver mon 
Lofis oubyen anver ‘pozisyon’ ki 
mon annan, pou dir ki mwan 
mon’n vin raise en nonpoint kan 
ou konn tre byen,  tre byen 
koman sa dimoun ki’n ekrir sa, 
respe i en keksoz ki primordyal 
dan sa Lasanble.  Mwan mon 
respe ou, mon pa pou al dan 
trou ki ou’n al ladan.  

 Me selman lefe i reste ki 
Onorab ki’n prezant son 
Mosyon ti’n devret fer son 
resers e prezant en Mosyon ki 
cognate devan Lasanble.   

Napa nanryen mal, pou 
mwan ouswa okenn lezot Manm 
lo sa latab raise en point of 
order.  Sa nou’n aprann avek 
zot ler zot ti asiz la, e nou pou 
kontinyen fer li a tou moman ki 

i neseser pou nou fer li!  Mersi 
Mr Speaker. 
 

(APPLAUSE) 
 
MR DEPUTY SPEAKER 

Nou ler i egzakteman midi.  
I annan en tansyon ki pe leve la 
ki pa neseser.  So mon pou fer 
sir poudir i kalme, nou pou 
pran break e nou pou retournen 
2er.  Mon konnen poudir Bills 
Committee pe zwenn pou diskit 
lo POCA.   

Okenn lezot Komite ki 
mon pa’n ganny enformen ki pe 
zwenn?  Defence and Security 
osi pe zwenn 1er, Bills 
Committee pe zwenn la koman 
nou break.  Onorab Bistoquet 
mon war ou lanmen anler. 
 
HON ROSIE BISTOQUET 
Wi Deputy.  HIV Aids pe zwenn 
midi edmi. 
 
MR DEPUTY SPEAKER 

HIV/AIDS pe zwenn midi 
edmi.  Alors sa 3 Komite, si zot 
en Manm pa bliye zot annan 
miting.  E nou repran travay 2er 
apre midi.  E Speaker 
Mancienne pou dan Chair.  
Mersi. 
 

(BREAK) 
 
 
MR DEPUTY SPEAKER 

Bonn apre midi tou Manm 
Onorab e bonn apre midi tou 
dimoun ki a lekout. Mon ti'n dir 
zot bomaten ki Speaker 
Mancienne pou retournen apre 
midi, be i annan lezot 
commitment.  

Alor zot pou annan mwan 
pou apre midi. Donk, nou pou 
kontinyen avek deba lo Mosyon 
prezante par Onorab Terrence 
Mondon, Manm Elekte pou 
distrik Takamaka. Mon a repas 
lo la ankor. Mosyon ki nou pe 
diskite; 
 “Sa Lasanble i aprouve 
pou nou fer tou sa ki neseser 
pou amelyor pozisyon Sesel lo 
sa lalis Ease of Doing Business 
parey in ganny prezante dan 
rapor Labank Mondyal pou 
2020.”  

E prosennman lo mon 
lalis lot entervenan se Onorab 
Richard Labrosse.  
 
HON RICHARD LABROSSE 
Bonn apre midi tou dimoun. 
Bon apre midi Mr Deputy. Bonn 
apre midi bann ki a lekout, e 
bonn apre midi spesyal pou 
bann dimoun Plaisance.  
 Mr Speaker devan nou 
ozordi nou pe diskit lo en 
Mosyon parey ou'n lir la i dir ou; 
“Sa Lasanble i aprouve pou nou 
fer tou sa ki neseser pou 
amelyor pozisyon Sesel lo sa 
lalis Ease of Doing Business 

parey in ganny prezante dan 
rapor Labank Mondyal.”  

Me Mr Speaker parey in 
ganny dir ek bann entervenan 
ki'n koze oparavan, ki sa rapor 
li menm zot in met li lo hold 
parey zot dir lo poz. Me selman 
zot bezwen osi ganny en 
konpran ki pour Sesel sa ki'n 
sorti ladan i still stand.  

E sa ki nou'n ganny, 
lenformasyon ki mon'n al fer en 
pti resers ankor avan mon'n vin 
la, in fer nou konpran ki 
actually sa rapor in ganny met 

on hold. Akoz i annan 4 pei ki 
lenformasyon zot in donnen zot 
data i pa vreman accurate avek 
sa ki pe vreman arive dan zot 
pei menm.  

E zot in ganny en serten 
letan pou zot donn sa rapor pou 
sa poz sorti. E si zot pa fer sa, 
definitivman pou annan bann 
konsekans ki pou arive avek sa. 
Prezan pou retourn en pe lo 
ease of doing business. Prezan 
mon pou met li san son konteks 
lokal en pe.  

Bann indicators ki mon 
bann lezot koleg in koz lo la 
oparavan, ki mon pa pou al lo la 
pou fer repetisyon. Me selman i 
annan enn ki mon santi kekfwa 
ki Gouvernman i merit regarde 
ki mannyer zot kapab - par 
egzanp elektrisite.  

Sesel mon konnen i en pti 
pei, napa en landrwa konmela 

ki pa kapab met en poto 
elektrik. So kwa vreman ki nou 
ankor pe ganny sa pti gin pwen 
lo sa kote elektrisite li menm? 
Ki, well i paret i pa fek sorti la, 
i ti'n sorti dan rapor oparavan.  
 Konmsi eski ti napa 
volonte politik avan pou zot 
kapab met en presyon lo PUC, 
ouswa pou aprose pou sey 
regarde kwa ki vreman, ki pe 
kontinyen fer nou ganny sa pti 
gin ba lo elektrisite li menm?  
 Lot pwen ankor ki lo 
konteks lokal ki mon'n ganny 
sans get en pe lo la, i prosesis 
Rezistrar pou biznes kantite 
letan ki i pe ganny pran. Me sa 
ki mon'n ganny enformen ankor 
lo la dan mon resers ki'n deza 
annan en Komite oparavan ki 
ti'n ganny settle pou zot kapab 
regard en pe lo sa laliny ki 
mannyer pou redres en pe. 
 Me mon osi aprann ki i 
annan bann dimoun dan sa 
domenn ki'n al bann training 
deor. Me ankor enn fwa mon 
krwar lavolonte li menm pou 
met sa bann keksoz an pratik.  

E mwan mon santi kekfwa 
i annan bann difikilte bann 
sipor ki kekfwa Gouvernman i 
merit donn Rezistrar, ki kekfwa 
i kapab ed zot improve lo la. 
Mon krwar i bezwen annan en 
dyalog lo sa kote.  
 E apre osi sa ki mon'n 
vreman apresye osi dan sa 

rapor, me pa tou keksoz ki pa'n 
bon. Me selman parey nou'n 
vwar lo kote biznes 
enternasyonal, in montre nou 
poudir lo sa kote la Sesel i 
ankor annan en pti pe lavans 
devan.  

Parske mon krwar i fer en 
sel fer en bon travay lo sa kote, 
kot dan en zour mon krwar ou 
kapab ganny incorporation 
number.  

E sa byensir mon pou dir 
ki FSA ozordi pe ganny run par 
2 dimoun Plaisance, ki i vreman 
fer mon fyer. E parey mon'n dir 
zot yer, si zot bezwen nide vin 
anler kot nou, nou ava donn 
zot. Tou malen i anler kot nou. 

Lot keksoz ankor ki mon ti 
a kontan osi abord ankor en pe 
lo la i Tender Board li menm.  
Pou mwan, en ta keksoz in 
ganny dir lo sa Lazans, konmsi 
ki pa tro konfortab. Me parey, 
zis parey la mon ti pe koz ek en 
zenn dan mon distrik ki pe fer 
en biznes Mr Speaker. I son 
biznes ki mannyer i pe fer i pe 
osi anmas fanmir parey nou dir 
en bouse manze.  

E la dernyerman ler mon ti 
pe dyalog avek li, i pe fer mon 
osi konpran ki i ti pe menm 
donn son dimoun dan son 
lakonpannyen en loan. Dan 

plas pou vin met sa burden lo 
labank.  

Me la dernyen kou i akont 
mwan ki in fer en tender, pou li 
fer en tender kot sekirite. Tou 
zafer in mars normal, in ganny 
son let. In fini met li pare ler in 
ganny son let ki i pe al ganny sa 
dyob. Pa konnen si apre zot in 
al fer zot vet ‘ek nou pa ek nou.’ 
 Zis in reganny en lot let 
apre en mwan apre ki i re ganny 
son lot let ki i dir li ki Review 
Board in donn en lot desizyon. 
So, la mon krwar ki i annan en 
problem. Ki kantite Board ki 
bezwen annan en final desizyon 
konmsi?  

Mwan mon krwar ki 
Egzekitiv osi nou merit get byen 
sirtou ler zot apwent sa bann 
dimoun lo sa bann Board. Si 
fodre advertise sa bann post 
nou ava ganny bann dimoun ki 
kalifye pou vin devan. Ki 
ansanm nou a kapab ganny en 
pli bon keksoz ki dimoun a 
kapab ganny sa ki i merite. 
Service delivery osi i ava marse.  
 Lot ankor, lot problenm 
ankor ki en lot biznesmenn dan 
mon distrik in met devan mwan                                                                                                                                                                                                                                                              
i SRC. Lo lafason ki zot pe 
process bann Bill, i met en ta 
biznes retar Mr Speaker. Par 
egzanp apre ki en container in 
ariv dan por, apre tou sa 
prosesis pou al dan red, pou al 
dan green, pou al dan yellow, 
red, gold and green eksetera.  

I pran ankor en pe plis 
letan, i pran apepre en semenn 
ankor pou zot ganny zot 
container back.  E sa letan kot 
nou pe ankouraz pti biznes pou 
vin devan. Mon krwar osi sa 
Mosyon in vin dan en bon letan 
osi, pou nou pas mesaz deor osi 
pou nou dir avek sa bann 
landrwa konsernen osi. Swa 
ankor Egzekitiv gete osi ankor i 
mannyer zot kapab travay avek 
pti biznes, ki nou pou ankouraz 
dimoun. Pa al dan sa bann 
laliny kot nou pou met zot retar 
kot apre - ou konpran? 

Pou fini Mr Speaker, mon 
ti a kontan dir avek bann 
dimoun Takamaka ki nou 
Plaisance nou pe siport sa 
Mosyon anmennen par zot 
MNA. E nou osi espere ki 
Egzekitiv osi in ekout bann 
deba ki'n ganny sorti. Mersi.  
 
MR DEPUTY SPEAKER 
Mersi Onorab Labrosse. Ou'n 
ekonomiz letan tre byen. 7 
minit en entervansyon. Prosen 
entervenan se Onorab Egbert 
Aglae.  
 
HON EGBERT AGLAE 
Mr Speaker bonn apre midi. E 
mon a dir non apre midi tou 
Manm. Mr Speaker avan ki mon 
entervenir lo sa Mosyon li 
menm li, mon santi ki nou 
bezwen fer zistis sa Mosyon.  

E koman en Lasanble ki 
responsab mon santi ki i merit 
annan en lamannman pou sa 
Mosyon. Si nou anvi ki nou 
debat lo sa Mosyon e anmenn 
kontribisyon baze lo largiman 
ki nou ti fer avan nou ti al dan 
break.  

Lo en pwen mon santi 
poudir i annan en pti pwen 
teknikalite. Si Lasanble i 
permet, mon ava amann sa 
Mosyon avek loter Mosyon 
konsansis, pou nou fer zistis a 
sa Mosyon.  

E Mr Speaker mon ti a 
demann ou, ou permisyon pou 
fer en lamannman, propoz en 
lamannman. E si loter Mosyon i 
aksepte, mon ava fer mon 
kontribisyon, si i pa aksepte 
then mon pou refrain from 
kontribye lo sa Mosyon. Mersi.  
 
MR DEPUTY SPEAKER 
Alor eski loter Mosyon Onorab 
Mondon pou ok si i move en 
lamannman? Mon krwar anba 
order 44 ki nou kapab fer sa, 
anba lord 44.  

Well, normalman 
lamannman ou bezwen met an 
ekri, me selman si i senp mon 
kapab servi mon diskresyon 
anba lord 44.Solman dabor i ti 
pe demann mover Mosyon si ou 
ok avek pou li poz en 
lamannman lo ou Mosyon. So 
nou ti a kontan tann ou 

lopinyon Onorab Mondon. Apre 
nou ava ekoute ki lamannman 
ki i ti lamannman ki i ti oule 
anmennen.  

 
HON TERENCE MONDON 
Mersi. Mr Speaker, dabor mon 
pa konnen krwar ki i pe 
propoze. Me selman pou mwan 
as it is, mon pa war problenm 
ek Mosyon. Akoz Mosyon parey 
in ganny drafte, i pe koz 
plasman Sesel. Sel keksoz ki in 
fer referans avek en rapor 2020 
ki ozordi i an sispansyon 
tanporer.  
 E i, tou bann lezot rapor, 
sa Mosyon i relevan pou 
nenport ki bann lezot rapor lo 
Ease of Doing Business ki 
egziste. E mwan sa 2020 i zis 
tanporer, akoz i annan 4 pei ki 
son data i annan problenm 
avek.  

E pozisyon Sesel an 
konparezon avek Maurice, napa 
naryen ki sanze. Akoz napa 
problenm avek data Sesel, napa 
problenm avek data sorti 
Maurice.  Savedir sa pozisyon sa 
diferans ki nou, nou pe debat lo 
la, i reste parey.  E sa rapor i 
reste relevan lo sa kote 
konparezon ki nou pe fer. 
Savedir mon pa war nesesite en 
amannman.  
 
MR DEPUTY SPEAKER 

Be solman pou fer zistis ti ava 
byen nou antann ki 
lamannman Onorab Aglae ti 
oule fer. To be fair mon krwar i 
ok pou nou antann. Ale dir nou.  
 
HON EGBERT AGLAE 
Mr Speaker, menm si i annan 
referans pe ganny fer avek 4 
pei. Depi le 6 Oktob i annan en 
presyon enternasyonal pour ki 
bann rapor ki world bank pe fer 
lo ease of doing business i 
ganny phase out konpletman 
sa.  

Bokou pei pe demande 
pou ganny scrap. So i annan 
posibilite ki sa i kapab ganny 
scrap osi pou napa relevans 
ankor. E i annan posibilite ki 
parey ou pe dir ki i kapab ganny 
reinstated. 

Me selman nou koman en 
Lasanble Nasyonal nou pa 
kapab ganny gete deor. I annan 
bokou bann, la mon mazin en 
msye la, Mr Paul Chow li ki 
annan bann pwen teknikal. I 
kapab monte demen dir ek 
Lasanble poudir nou’n aprouv 
en Mosyon ki al kont nou 
Standing Orders 41. I kapab 
arive sa.  

Se sa ki mwan mon pe 
propoze ki nou ava annan en 
simple amendment avek sa 
Mosyon ki ava lir comme 
swivan;  

“Sa Lasanble i aprouve 
pou nou fer tou sa ki neseser 
pou amelyor pozisyon Sesel lo 
sa lalis Ease of Doing 
Business.’’ Se tou, annou pa 
met 2020 ladan, pa fer 
mansyon avek okenn rapor ki ti 
ganny sorti, ok? An sa ki 
konsern ease of doing business. 
So, i ava lir koumsa; 

“Sa Lasanble i aprouve 
pou nou fer tou sa ki neseser 
pou amelyor pozisyon Sesel an 
sa ki konsern Ease of Doing 
Business.”  
 
MR DEPUTY SPEAKER 
Ok, i annan en propozisyon pou 
en lamannman. Mon not 
lanmen Onorab William i anler. 
Ou annan en komanter ki oule 
fer?  
 
HON WAVEN WILLIAM 
Mersi Mr Speaker. Mr Speaker 
mon'n note sa propozisyon ki 
Onorab Aglae pe fer. Me solman 
letan ou pe koz pozisyon the 
ease of doing business, ou pe 
refer nasyonalman ouswa 
enternasyonal mondyal?   

Akoz si ou pe rod en 
pozisyon ou bezwen kalifye. Si i 
Nasyonal ouswa mondyal. E Mr 
Speaker ki, si ou permet mwan, 
menm si ozordi la nou pe dir ki 
Labank Mondyal i anvi scrap 
akoz bokou presyon i annan. 

Me pa oubliye poudir ler 
ou get listwar. Se sa bann 
menm pei menm si zot dir ou en 
keksoz demen bomaten zot re 
envant en lot zafer. Me selman 
sa ki fondamantalman 
enportan dan sa Mosyon se ki, 
pozisyon Sesel vizavi lemonn.  
 Nou pe rod en pozisyon. 
So nou pozisyon pa pou sanze. 
Kontrer nou bezwen rod bann 
benchmark. E mon krwar sa ki 
entervenan loter Mosyon in 
mete se Maurice. So nou bezwen 
kalifye li then. Mersi.  
 
MR DEPUTY SPEAKER 
Mon'n not 2 Manm ki oule 
entervenir. Selman let’s be 
mindful pou nou vitman desid lo 
sa desizyon si nou pou pran en 
amannman. Propozisyon 
inisyal i pa sibstansyel mon 
krwar, i ase straight forward ki 
nou kapab konsidere. 2 Manm 
in lev zot lanmen mon'n 
rekonnet zot. Me selman mon 
pa pou allow en deba tro long lo 
la. Leader Lopozisyon. 
 
HON SEBASTIEN PILLAY 
Mersi Mr Chairman. Mr 
Chairman Onorab Labrosse 
dan son lentervansyon, in fer 
sorti enn bann pwen 
kontansyon ki relate avek sa 
bann rapor. E sa se ki kalite 
lenformasyon ki ganny servi 

pou anmas sa bann rapor 
ansanm.  
 In servi legzanp elektrisite, 
poto elektrik e ou'n raise sa 
kestyon rightly so, napa naryen 
mal avek sa ki ou'n dir. Sa i al 
dan laliny sa ki Onorab Aglae pe 
dir, le pwen i se ki sa rapor i 
about ease of doing business. E 
ler nou pe koz ease of doing 
business i pou konsider both 
son eleman enternasyonal e son 
eleman Nasyonal.  

E tou sa ki Gouvernman, 
ki pei i kapab fer pou fer li pli 
fasil pour ki dimoun 
nasyonalman i kapab fer plis 
biznes. E sirtou dan sa letan kot 
nou pe apros en size COVID-19 
i vin bokou pli relevan.  

E dezyenmman okenn 
antreprener ki pou vin isi, i pou 
benefisye avek menm 
lankadreman ki ou pou mete, 
akoz i pou fasil osi pou ki 
benefisye avek. Swa bann 
servis, ouswa avek bann lapros 
ki bann departman pou fer.  

E sa lamannman i al dan 
en lespri pour ki nou kontinyen 
en deba lo sa Mosyon zisteman 
parey deba in konmanse 
bomaten. Si nou oule restrikte 
deba zis lo sa rapor Labank 
Mondyal, i pou fer ki nou pou 
konsider sa bann endikater ki 
zot in mete dan sa lamannman. 

Me kestyon ki koman en 
Lasanble ki Onorab Aglae pe 

sey met devan nou Lasanble 
ozordi, se ki sa bann endikater 
i pa neseserman tou ki nou 
devret pe konsidere.  

Akoz koman bann Manm 
Elekte zot ou rankontre atraver 
zot parkour e zot resers bann ka 
spesifik ki monte ki malgre sa 
bann endikater i la, i pa 
neseserman reflekte en realite.  

E parfwa enn bann 
konsern avek sa rapor pou 
mwan fini la Mr Deputy 
Speaker, se son pli gro konsern 
konplent ki leve, se ki i fors 
bann pei pou fer bann 
lezislasyon Nasyonal ki pa 
neseserman benefisye ease of 
doing business, me plito al ver 
benefisye zis pou li kapab 
ganny en ranking.  

So lamannman Onorab, i 
pa en lamannman ki pou 
sibstansyelman sanz konteks 
Mosyon. Mon krwar lorizinalite 
Mosyon i reste. Me i pe zis 
demande ki nou fer en deba pli 
spesifik lo sa size ease of doing 
business rather ki nou konsider 
sa rapor mondyal ki bann 
endikater i an kestyon.  

Mon ti ava propoze ki nou 
konsider sa lamannman dan 
lespri ki koman en Lasanble, 
nou ava kapab ganny en 
desizyon kolektiv lo sa size. 
Mersi Mr Deputy Speaker. 
 
MR DEPUTY SPEAKER 

Mersi Onorab Pillay. Mon ti’n 
not lanmen Onorab Clifford 
Andre.  
 
HON CLIFFORD ANDRE 
Mersi Mr Speaker. Mr Speaker 
parey Onorab William in dir. I 
neseser ki annan bann 
endikater ki nou pe met oubyen 
mezir Sesel avek.  

Alors si nou tir en lannen 
ladan, akoz parey in dir i pa'n 
dir poudir sa rapor in ganny 
tire. In dir i annan en pe issues 
avek data ki serten pei ladan in 
donnen.  

So i enportan ki Sesel, 
akoz letan mwan mon get sa 
rapor akoz kot i konsern Sesel. 
I annan benn timeframe ki dir 
ou pou ganny elektrisite pou 
ganny serten keksoz ki letan 
mon pou koz lo sa Mosyon mon 
pou koz lo la. So sa bann 
paramet i ankor la li, i egziste. 

So ki mon pe sey dir, si 
nou sanz konteks pou nou dir, 
akoz nou dir pou amelyor 
pozisyon Sesel. Nou'n dir sa, lo 
sa lalis ease of doing business. 
Ok in dir ease of doing business, 
in dir parey in ganny prezante 
dan rapor Labank Mondyal pou 
2020.  

E sa rapor i la li, menm si 
nou'n ganny dir i pa'n ganny 
pibliye i lo internet li. So i pa'n 
ganny pull down apre ki i annan 

sa sispansyon so the report is 
still there, parey nou pe dir. 

So, mwan mon ti a sizere 
ki nou kit li parey i ete. Akoz i 
pe fer referans avek en keksoz 
ki egziste ki demen dimoun i 
kapab al get lo internet. Mersi.  

 
MR DEPUTY SPEAKER 
Mon'n ekout tou le de kote. E 
mon krwar poudir sa ki devan 
nou i bon size ki nou pe debat. 
E mon ti pou anvi war sa 
Mosyon pase avek par 
konsansis dan Lasanble.  

Mon pa oule ki en kote i 
santi ki konmsi zot pa'n ganny 
konsidere. Donk mon pou 
propoz en keksoz, ekout mwan 
byen mon pe propoz en 
lamannman pou sey meet tou le 
de kote middleway.  
 “Sa Lasanble i aprouve 
pou nou fer tou sa ki neseser 
pou amelyor pozisyon Sesel lo 
sa lalis Ease of Doing Business 
parey in ganny prezante dan 
rapor Labank Mondyal.” 
 I tir sa lannen, ki en pwen 
kontansyon pou Lopozisyon. 
Me i reste rapor Labank 
Mondyal. E nou fer referans 
avek, kote mon'n met en sa, ki 
dir parey in ganny prezante dan 
bann rapor Labank Mondyal. 
So i reste parey zis i tir pou 
‘’2020’’, e i azout ‘’bann rapor.’’  

 Eski i annan en konsansis 
lo-? Onorab Aglae mon war ou 
lanmen anler.  
 
HON EGBERT AGLAE 
Mr Speaker. Mwan mon napa 
problenm ek sa ki ou pe 
propoze. Be selman en lot 
Manm i bezwen, ou koman 
Speaker ou pa kapab anmenn 
sa lamannman devan.  

So i ava bezwen annan 
Manm ki pou anmenn sa 
lamannman e nou tonm dakor 
lekel sa Manm ki pou anmenn 
sa lamannman nou ava bouze 
silvouple.  
 
MR DEPUTY SPEAKER 
Loter Mosyon ou'n tande ki 
mon'n lir ou?  
 
HON TERENCE MONDON 
Mr Speaker mon krwar ti annan 
Manm ki ti'n fer komanter lo sa 
ki ou'n propoze. Annou, mon 
sizere nou a akout zot apre mon 
ava kapab. 
 
MR DEPUTY SPEAKER 
Onorab Andre.  
 
HON CLIFFORD ANDRE 
Mr Deputy. Mon krwar letan 
nou pe met li parey, nou pe tir 
en lannen i fer-. Non, mon 
krwar mon annan en drwa pou 
mon koze koman en Manm 
Lasanble. E mon lopinyon i 

bezwen ganny ekoute menm si 
pa ganny eksepte, mon 
konpran le pa ganny aksepte 
Onorab Aglae. Me selman i 
bezwen ganny ekoute. Atraver 
ou Mr Speaker.  
 Mon krwar si nou tir en 
lannen nou dir bann ‘rapor.’ 
Savedir nou pe al pran depi son 
komansman e tou rapor ki in 
ganny fer.  

Onorab Mondon si mon 
ganny li kler, son lentansyon 
sete letan nou pe get pozisyon 
avan, avek pozisyon 2020 pou 
nou kapab vwar poudir in 
annan en pti slip ki nou'n fer. E 
alors pou nou pran sa koman 
en baz komansman pou nou 
avans devan. 
 Onorab Aglae in dir poudir 
i annan pei ki pe dir poudir sa 
rapor pou ganny scrap an 
antye. I mean sa i bann demann 
ki zot pe fer pou bann rezon ki 
zot sa bann pei zot annan. So si 
nou pran en rapor la, pou nou 
baz nou paramet avek, i pa pou 
fer okenn ditor parske si nou pe 
pran tou sa rapor.  

E apre demen dizon 
demen oubyen mwan prosen i 
dir poudir Labank Mondyal i dir 
poudir i pe scrap off the issue of 
report. So all the reports become 
irrelevant. So mwan mon krwar 
mon lopinyon, nou bezwen 
annan en landrwa kort nou pe 
mezir nou avek Mr Speaker, e 

par kit en lannen i fer ki at least 
nou pe get en rapor pou nou 
kapab tir en konklizyon lo la. 
Mersi.  
 
MR DEPUTY SPEAKER 
Mon'n antann ou. Mon 
rekonnet Onorab Bistoquet. Me 
avan mon donn ou laparol. 
Letan mon'n dir dan bann rapor 
Labank Mondyal, the worst 
klasifikasyon ki Sesel in 
gannyen sete an 2014 nou ti 
104enm.  

That’s the worse 2014 san 

katriyenm, pli bon rating ki 
nou'n gannyen ti an 2012 nou 
ti 67. Now, sa rapor li ki i fer se 
ki in pibliye e i souliny bann 
deficiencies en, ki nou bezwen 
adrese koman en pei. Ki swa 
move servis, ganny sispann, pa 
ganny sispann i bann 
deficiencies ki'n ganny idantifye 
e i pa pou disparet li demen 
bomaten.  

Alor nou pou bezwen 
adrese, e en Lasanble pe anvoy 
en mesaz.  So si nou pran tou 
sa ban propozisyon ki nou'n 
gannyen dan bann rapor ziska 
prezan, in move pour nou. Akoz 
nou konparezon ki nou anvi 
anmenn nou avek i pli pre avek 
Maurice ki li in ariv trezyenm.  
 So i pa enportan si i ti an 
2020.  I pa enportan si i ti an 
2012. Me i tou bann rapor 
Labank Mondyal in donn nou 

en bad rating ziska prezan. So 
nou pe dir annou adres tou sa 
bann problenm ki'n ganny 
soulinyen, souleve dan bann 
rapor Labank Mondyal. Onorab 
Bistoquet.  
 
HON ROSIE BISTOQUET 
Mersi Mr Deputy. Mon napa 
gran keksoz lo la pou mon dir, 
be selman teknikman letan 
mon pe ekout sa deba, apre 
letan mon pe ekout rapor 
Onorab Mondon. En rapor in 
ganny soumet in ganny aprouve 
e menm mon krwar Sesel in 
endorse. I ti fer son rapor in 
anvoye, annual report whatever 
it is.  
 Si nou pou fer 
lamannman lo sa ki ou pe dir, 
apre egzanp la lo la, i pou napa 
en fondasyon pou ou kapab fer 
sa lamannman lo la. Akoz 
bomaten sa Mosyon i ti mont lo 
rapor 2020. Alors nou pa kapab 
fer en lamannman lo zeneral 
akoz nou bezwen baz li lo en 
fondasyon.  

Menm parey mon'n tann 
Onorab Mondon, Clifford in dir. 
Si nou fer en lamannman oli 
son bann paramet pou nou 
kapa fer bann diskisyon lo la? 
Pou ou kapab fer en deba lo la, 
i pou napa.  

An menm tan mon krwar 
letan mon'n lir sa bann rapor, 
mon trouve i bann rapor ki son 

paramet ouswa son bann 
indicators, son bann targets in 
reste parey.  

It's the same target, the 
same indicators. Aksepte letan i 
annan sanzman, then zot 
adisyonnen sirtou kot i konsern 
bann targets. E nouvo 
lenformasyon, nouvo data i 
ganny buildup dan sa rapor. 
Alor letan mon'n regard ankor 
bann. Akoz kekfwa World Bank 
in suspend sa report, akoz zis 3 
pei ki zot ti alter zot data.  

Swa in fer zot, i annan zis 
3, mazinen dan tou sa bann pei 
i annan zis 3. So, mon krwar i 
still panama, Sesel pa, 
mansyonnen san sa 3 pei. E 
mon krwar petet si kekfwa nou 
anvi fer en amannman then 
annou fer li komen en nouvo 
Mosyon, petet nou ava anmenn 
li laprosenn fwa.  

Akoz sa target, sa deadline 
ek sa rapor avek son bann 
indicators i reste parey. E mwan 
mon pa pou siporte sa 
lamannman. Akoz mon santi ki 
nou pe, nou'n debat, si nou pou 
vin koumsa nou'n debat, nou'n 
fini debat lo en kastrol ki vid 
olye debat lo en kastrol ki plen. 
Mersi bokou.  
 
MR DEPUTY SPEAKER 
I annan 19 minit nou pe debat 
lo si nou pou pran sa 
lamannman ouswa non. Mon 

pou donn en dernyen 
entervenan parol lo sa 
propozisyon. Apre nou pou 
pran, nou a regarde si i annan 
en dimoun ki anvi segonn 
propozisyon Onorab Aglae, apre 
nou pou pran en vot lo la. 
Onorab Leader Lopozisyon.  
 
HON SEBASTIEN PILLAY 
Mersi Mr Speaker. Mon pou fer 
li tre senp, mon pou segonn 
propozisyon Onorab Aglae, ki 
nou amann sa Mosyon pou dir 
ki;  

“Sa Lasanble i aprouve 
pou nou fer tou sa ki neseser 
pou amelyor pozisyon Sesel an 
sa ki konsern Ease of Doing 
Business.” Mersi Mr Speaker.  

 
MR DEPUTY SPEAKER 
Mosyon in ganny segonde. Alor 
mon demann tou Manm ki an 
faver sa lamannman pou lev 
lanmen?  Okenn Manm ki 
kont? 

Alor vot, lo lamannman 
propoze par Onorab Aglae, 10 
Manm ki'n vot an faver 
lamannman, e 22 Manm in vot 
kont. Alor lamannman pa'n 
pase.  
 Donk nou ava kontinyen 
avek deba sete Onorab Aglae ki 
ti annan laparol. Eski ou pou 
kontinyen avek ou deliberasyon 
lo sa Mosyon?  

HON EGBERT AGLAE 
Mr Speaker. Non, parey mon ti 
propoze mon pa pou fer en deba 
lo sa Mosyon. Mersi.  
 
MR DEPUTY SPEAKER 
Lot entervenan ki lo lalis se 
Onorab Michel Roucou.  
 
HON MICHEL ROUCOU 
Bonn apre midi Deputy 
Speaker. Bonn apre midi tou 
Manm. Bonn apre midi tou 
zabitan Mont Fleuri. Mr 
Speaker mwan mon pou koz en 
pti pe lo bann pti kontrakter 
espesyalman dan mon distrik. 

Mon'n zwenn avek detrwa 
zot dan mon vizit ki mon'n fer, 
se ki zot in eksplik mwan en pti 
pe bann difikilte ki zot zwenn 
pou fer zot biznes marse. Si 
mon kapab tous lo enn de.  

En childminding, en 
dimoun ki pe operate en 
childminding. I fer mon ganny 
en konpran poudir se ki i attend 
plizyer sesyon pou li kapab 
meet sa standar, pou li kapab 
operate son childminding.  

Be apre plizyer sa sesyon i 
still pe ganny demande pou li 
attend ankor bann lezot sesyon 
zis pou li kapab ganny en 
sertifika.  
 E parey nou konnen sa 
childminding li i annan en 
group manrmay ki i pe travay 
avek. E bann paran i donn li sa 

responsabilite pou li take care 
ek zot bann manrmay akoz zot, 
zot travay. E sa madanm ki 
mon'n koz avek i dir mwan pli 
ale i vin pli difisil, akoz i santi 
poudir konmsi i pe ganny 
dekouraze pou li kapab fer sa 
biznes.  
 E la ankor apre plizyer 
letan ki li osi i pe ganny 
demande pou li retournen pou 
re al ankor bann course. E la 
son travayer osi tou pe ganny 
demande pou li al en course 
apre plizyer letan.  

E sa i vin en form 
dekourazman, e mwan mon 
panse poudir bann pti biznes 
malgre ki nou pti Seselwa i 
ganny demande pou antre dan 
en biznes. I annan plizyer 
montanny devan zot ki zot 
bezwen war zot bezwen sote. Pli 
zot sote e plis ankor i annan 
pou zot.  
 En lot ankor difikilte ki 
bann pti kontrakter i zwenn se 
ki ou dan en distrik ou en 
kontrakter dizon ou koup dibwa 
ouswa ou dan en biznes 
netwayaz. Ou, ou ganny dir 
poudir se ki ou bezwen tender 
sa louvraz dan ou distrik ou.  

E once ki ou form par dan 
tender dan ou distrik, ou war 
poudir, ou pa gannyen ouswa 
ou pa ganny envite pou ou pran 
par dan nenport ki tender swa 
pou netway laliny PUC swa pou 

nenport ki louvraz ki annan 
pou fer avek cleaning li menm li. 
 E sa i vin en lot form 
dekourazman ankor pou nou 
bann kontrakter. E mon petet 
mon kapab sey sizere ki annou 
fer li lo en baz rezyonal. Ki ler 
nou pe fer li par distrik parey 
mon'n zwenn en zenn Mr 
Speaker. Mon zwenn en zenn in 
eksplik mwan poudir ki li i ti en 
kontrakter ki netway lans.  
 E apre ki bann revizyon 
ki'n ganny fer, Mont Fleuri 
definitivman nou napa lans, zot 
in war poudir i tonm Mont 
Fleuri, e li i tant pou perdi sa 
kontra. E i war li la pou le 
moman i asize i pa pe ganny 
okenn led.  

E nou, nou pe demande ki 
sa bann keksoz koumsa i ganny 
revwar. I ganny revwar li menm 
an term bann kontra ki ganny 
donnen dan distrik li menm li. 
Si fodre annou fer li lo en nivo 
rezyonal ki tou dimoun i ganny 
sa loportinite. Akoz ler ou en pti 
kontrakter, ou reste dan sa 
distrik li menm li. Ou zwenn ne 
kontrakter dizon ki sorti Anse 
Royale oubyen lezot distrik ki 
vini ki ganny en kontra dan ou 
distrik.  

E ou koman sa kontrakter 
ki pe sey debourye ou war ou 
kot i vin en lobstak pou ou. Ou 
war ou pa pe kapab ganny sa 

loportinite pou ou bouz pou 
biznes.  

E nou, nou pe demande ki 
sa bann keksoz koumsa i ganny 
revwar. Kot nou Seselwa i 
ganny mete avan e i ganny sa 
loportinite pou li kapab devlop 
son biznes li menm. E en lot 
zenn ankor Mr Speaker ki 
mon'n ganny sans koz avek. I 
en zenn ki pe fer biznes 
lalimyer.  

In fer mon ganny en 
konpran poudir i annan en 
difikilte lot i war li i pe fer 
konpetisyon avek en etranze. 
En etranze ki la ki pe anpes nou 
Seselwa ganny sa biznes pou li 
kapab ganny son biznes Mr 
Speaker.  

Mwan mon pe demande ki 
mon mazinen avek nouvo 
Gouvernman la nou pou revwar 
ki mannyer keksoz i marse ki 
nou pti Seselwa li menm li i 
kapab ganny sa loportinite pou 
li kapab devlop son biznes. 
Take ownership son biznes e ki 
bann lobstak i ava kapab ganny 
tire Mr Speaker. Mersi.  
 
MR DEPUTY SPEAKER 
Mersi Onorab Roucou. Mon pou 
donn laparol Onorab Clifford 
Andre.  
 
HON CLIFFORD ANDRE 
Mersi bokou Mr Speaker. Bonn 
apre midi tou Manm Onorab. 

Zabitan Anse Aux Pins. E tou 
dimoun ki pe ekoute. Ozordi Mr 
Speaker, permet mwan koman 
Chairman Komite Ladefans 
avek Sekirite, pou osi swet 
bann manm Lafors Defans en 
bon Zournen Lafors Defans. 
Ozordi le 25 Novanm, e nou tou 
nou konnen dan listwar ki ti 
arive. E sete nou Lafors Defans 
ki ti protez nou pei.  
 Alors koman en ansyen 
manm sa lafors, mon ti a 
kontan swet mon bann koleg ki 
mon’n dan lafors avek, e bann 
ki'n zwenn apre mwan, kouraz. 
E mon sir anba nouvo 
direksyon, nou lafors pou al 
bokou pli lwen.  
 Dezyenmman Mr Speaker, 
ozordi i fer 1 mwan. 1 mwan 
apre ki en laviktwar ekrazan ki 
en parti politik in fer, e sa se 
LDS. Me mon pou refrain pou 
mwan servi li koman en 
Gouvernman, parey dan lepase 
bann koleg lo lot kote latab 
toultan zot in servi. Nou 
Prezidan in dir nou servi sa 
koman en Gouvernman Sesel.  
 Alors, akoz mon komans 
koumsa Mr Speaker. Se akoz 
Onorab Loze in fer nou rapel ki 
premye Mosyon ki nou'n 
anmennen i sa Mosyon ki la. E 
li in zistifye akoz i krwar ki 
poudir sa i pa dan bon 
direksyon.  

 Me mon oule fer resorti ki, 
se zis en Lasanble ki serye. E 
parey in ganny dir politik i fer 
dan Lasanble.  E sa kote latab 
se bann Manm elekte LDS. I zis 
en Lasanble serye ki letan i vini, 
i gete ki i annan pou li fer pou 
amelyor bann kondisyon pou 
fer bann biznes. E pou fer nou 
pei avans pli devan.  
 Nou'n vwar anba 
direksyon Prezidan 
Ramkalawan, bokou keksoz in 
sanze, e in sanz pou de bon. Zot 
menm zot kapab apresye ki si 
apre ki in pran lofis, i pe sey 
vwar ki mannyer pou amelyor 
lavi nou zabitan. E osi ki 
mannyer fas a bann defi ki sa 
pandemik i prezant nou avek, 
pou li esey fer desann pri lavi, 
pou ki nou zabitan i kapab 
ganny en meyer lavi. Oubyen 
vwar en amelyorasyon dan zot 
standar lavi.  
 Mr Speaker, letan nou get 
sa rapor ki devan nou, e ki 
ankor lo website parey mon'n 
dir. So, World Bank pa'n pull li 
down. Akoz normalman letan 
ou tir en keksoz, ou bezwen 
retir li lo ou website. E sa pa’n 
ganny pull down. Savedir i 
ankor annan serten lefe, 
oubyen serten posibilite ki zot 
pe demann nou pou gete pou 
nou kapab amelyore.  
 E koman en pei, i touzour 
swe en pep pou li vwar en 

amelyorasyon dan sa rating, ki 
en nenport ki lorganizasyon 
enternasyonal i donn li. Akoz sa 
i fer ki lezot pei, i get ou avek en 
lot lizye.  
 Mr Speaker, mon pa pe zis 
lir en rapor mwan.  Mon pe koz 
koman en dimoun ki fer 
leksperyans, ki'n fer 
leksperyans sa bann sityasyon. 
Akoz koman en noter, mon’n 
angaz mwan. E koman en 
Attorney-at-Law, mon'n angaz 
mwan dan kreasyon bokou 
biznes. E osi ed zot pou zot 
kapab ganny zot licence, pas 
serten prosedir. Akoz pa tou 
dimoun ki ofe avek ki bann 
prosedir ki bezwen pas atraver 
pou li kapab arive akonplir son 
dezir.  
 Ankor enn fwa sa i enn 
bann keksoz ki Prezidan 
Ramkalawan in met an plas. In 
dir avek bann Minis, ale al 
fasilit pep Seselwa. Pou zot 
kapab attend zot rev. Zot 
lifetime dream.  
 Alors nou bezwen gete 
kote keksoz pe al mal, pou ki 
nou kapab aranze. Si en 
dimoun i pran li, e letan mon'n 
get rapor, i pran ou apepre 30 
zour, pou ou kapab ganny en 
dokiman anrezistre kot 
lanrezistreman. Me selman 
letan ou gete, pou ou pey sa 
larzan ki ou annan pou peye an 

referans avek sa dokiman, i 
pran 24erdtan.  
 Alors Mr Speaker, mwan 
mon le dir ki si nou pe met en 
dele letan, ki ase kourt pou nou 
kolekte larzan dimoun, pou en 
servis ki nou bezwen donn li, 
alors i inakseptab ki nou pran 
30fwa sa letan pou nou kapab 
delivre sa servis ki nou'n fer li 
peye.  

Parkont, i pa'n zis pe vini 
pe demann ou en servis pou 
naryen. E sa i enportan ki nou 
amelyor lo la. Akoz demen se sa 
dimoun ki pe vin rod sa servis 
ki pou satisfe avek sa servis. 
Akoz i pou war poudir dan 2 
zour, mon pe ganny en rezilta lo 
sa ki mon'n peye avan.  

Elektrisite, i enn bann 
konponan ki fer marse en 
biznes Mr Speaker. E dan rapor 
i pran bokou letan pou kapab 
fer sa. Nou tou nou'n 
eksperyans sa.  I annan nou ki 
nou lakaz in fini, nou al kot 
lotorite pou nou kapab ganny 
sa koneksyon. E sa koneksyon i 
pran letan, parfwa nou menm 
nou, nou fristre.  E i annan nou 
la anndan ki'n pas atraver sa 
sityasyon.  

E sa fodre i sanze, akoz se 
sa ki pou ankouraz bann 
envestiser etranze vin kot nou. 
Akoz zot pou konnen letan zot 
pou peye pou en servis, oubyen 
zot pou pey en nenport nou. Ki 

posibleman nou fer consultancy 
work, nou fer louvraz Avoka. I 
annan bokou dimoun ki vini ki 
dir, “Mon met sa dan ou 
lanmen, fer mon bann dokiman 
marse. Apre les mon konnen ki 
bezwen.” E i donn ou en fee pou 
ou fer sa travay.  

Mr Speaker, dan sa klima 
ki nou ladan ozordi, avek sa 
pandemik, i letan kot tourism in 
desann.  Parey in ganny dir 
bomaten, se sa letan ki nou 
bezwen bann lenvestisman. E 
mon koz avek detrwa bann 
dimoun ki oule envesti, e ki zot 
in fer zot bann aplikasyon. 
Bokou lannen pase, mon pe koz 
ou lannen la, pa mwan.  

E rezilta zot pa ankor 
gannyen. Me zot still annan 
lentere pou zot fer sa bann 
lenvestisman. E sa bann 
lenvestisman, i bann 
lenvestisman ki pou anmenn 
deviz dan nou pei. Par lefe ki zot 
pou envestir zot deviz. E sa 
biznes i pou kontinyelman 
anmenn deviz dan nou pei. 

 Nou’n vwar ki nou'n 
heavily reliant lo touris. E lapes 
i en sekter ki'n dezyenm, ou 
trwazyenm dan laliny lekonomi. 
E in ler pou nou kapab anmenn 
li devan. Nou'n war Minis 
Dezinyen in fer sa rankont 
Lekonomi Ble, kot in dir ki 
poudir i pou donn tou son sipor 

pou bann proze lapes dan 
Lekonomi Ble.  

E sa i enportan akoz se sa 
sekter ki annan bann resours. 
Menm si nou dir i bann resours 
ki kapab fini. Me si nou fer li 
soutenablement.  Nou eksplwat 
sa bann resours 
soutenablement. I pou fer ki i 
pou toultan la, e i pou toultan 
zer en income an deviz.  

Alors pou nou aranz nou 
ranking, i vreman enportan. 
Akoz parey mon'n dir, sa 
envestiser letan i pou gete, 
poudir pou mwan kapab 
anrezistre en biznes, lontan ti 
pran en kantite letan. E la 
prezan in desann, i pran 2 zour, 
oubyen menm 24 erdtan.  

I annan biznes ki ou 
anrezistre Dubai Mr Speaker. Ki 
ou fer ou anrezistreman  
atraver internet. E ou ganny en 
repons atraver internet, dan 
24erdtan. Sesel i annan sa 
kapasite pou li fer sa. FSA i 
annan kapasite pou li 
anrezistre en IBC dan en lespas 
24erdtan. Apre ki ou’n prodwir 
tou ou bann dokiman neseser. 

E bann dokiman ganny 
prodwir, i ganny verifye. KYC i 
ganny fer. Akoz nou pa kapab 
fer parey pou en lakonpannyen 
ki isi Sesel? O kontrer Mr 
Speaker, sa i pou fer ki si i 
annan en issue, nou kapab al 
kot sa dimoun, akoz i Sesel. Be 

tandis Ki IBC sa dimoun i deor. 
So sa bann lekipman, e 
ekspertiz pou fer sa bann travay 
i egziste Sesel.  

Akoz FSA mon krwar 
mazorite son workforce i 
Seselwa. Si pa 100poursan.  Be 
annou sey rode ki mannyer nou 
kapab pran en pe sa bann 
lekspertiz, eksport li kot 
Registrar of Companies. Pou 
gete ki mannyer keksoz i kapab 
ganny fer pli vit, e pou asiste 
dimoun en pe pli vit.  

En lot landrwa Mr 
Speaker, ou konnen letan nou 
ti dir nou pe fer SIB.  Nou ti dir 
nou pe fer one stop shop.  
Annefe nou fek ganny en 
meeting Bills Committee, kot 
CEO SIB ti la.  Mon krwar nou 
bezwen revamp sa konsep one 
stop shop. Akoz konmela, en 
dimoun i vini i met son proze 
kot SIB, e i pran bokou letan. 
Par ler tro bokou letan. 

Mwan mon'n annan 
konpannyen ki'n vini, ki pe rod 
licence lapes, konpannyen 
Seselwa. Ki’n pran li plis ki 3 
mwan pou ganny en licence. E 
sa i inakseptab. Ki i annan pou 
nou verifye? Dokiman sa 
dimoun, son larzan i prop, e i pe 
vin envestir dan lapes Sesel.  

So mon le fer resorti ki 
poudir mon konfidan ki sa 
nouvo ladministrasyon pou fer 
sir ki sa bann kalite 

konportman, i ganny eliminen.  
E Sesel i a ganny bokou plis 
envestiser.  Ki swa lokal, akoz 
fodre pa ki nou perdi sa konsep 
ki letan nou dir envestiser, 
toultan nou krwar sa dimoun i 
sorti deor i vin Sesel.  

I annan en kantite 
Seselwa ki anvi envestir. Me 
selman letan i gete sa kantite 
letan ki i pran li pou li fer sa 
envestisman, i dekouraze. E 
avan eleksyon, ti annan bokou 
loan ki ti available. Bokou.  
Annefe loan ti pe vin kot ou 
laport.  

Ozordi ou al kot labank, i 
annan envestiser ki al kot 
labank.  I pe ganny refize.  Mon 
pa pe blanm labank. Kekfwa sa 
bann loan ki ti vin kot laport pa 
ti sorti kot labank. Mon pa 
konnen si i annan kekfwa lot 
kote ki ti anmenn sa bann 
kondisyon, ek sa bann demann 
kot sa bann dimoun. Me selman 
ti arive! 

E nou pe vwar ki sa bann 
sityasyon pe fer ki nou pou 
annan nou en Bidze 
Siplemanter ki pou al seye pou 
bous sa trou ki zot in fer.  Ou 
konpran?  Pou al sey re aranz 
sa kof ki US in emptied.  Ou 
konpran ou?  

Alors dan sa konteks Mr 
Speaker, avek plezir mon le dir 
ki, mwan e zabitan Anse Aux 
Pins, ki mon reprezant zot an 

mazorite, pou definitivman 
siport sa Mosyon ki Onorab 
Terence Mondon in anmennen. 
Akoz parey moto ki Prezidan 
Ramkalawan ti al dan eleksyon 
avek. ‘Sesel i pou tou son 
zanfan.’ E pa zis en pe ki 
bezwen benefisye, tou son 
zanfan i bezwen benefisye.  

Alors nou bezwen fasilit sa 
prosesis, pou nou fer sir ki 
ankor dan 25an, Sesel i ankor 
pou tou son zanfan. Mersi Mr 
Speaker.  
 
 

(APPLAUSE) 
 
MR DEPUTY SPEAKER 
Mersi Onorab Andre. Mon pe 
regard ler mannyer i ale, pa 
reste nou bokou entervenan. 
Nou pou, mon ti pe swete ki nou 
kapab wrap-up by 4er ozordi. 
Mon a donn laparol Onorab 
Adelaide.  
 
HON FRANCOIS ADELAIDE 
Mersi Mr Speaker.  Bonn apre 
midi tou dimoun. Spesyalman 
bann dimoun Baie Lazare ki pe 
ekoute. Mr Speaker, mon pa 
pou tro, tro long mwan. Akoz 
mon pou konsantre fortman lo 
ease of doing business dan 
Sesel an zeneral.  Akoz si ou 
war Onorab Mondon in anmenn 
sa Mosyon, i montre ou ki 
Onorab Mondon i annan en 

zorey pou son bann dimoun 
Takamaka. E bann dimoun, 
bann Seselwa an zeneral.  
 Pou mwan komanse Mr 
Speaker, nou tande bomaten 
kot Onorab Loze in rod en pti 
detay, pou li fer sir ki sa Mosyon 
i arete. E pou ki Seselwa pa 
ganny en fair deal. E sa mon 
war poudir i en lespri malisye.  
E mwan mon le dir dan 
Lasanble ozordi, ki napa okenn 
MNA isi dan Gouvernman ki 
annan monopoli lo Mosyon. 
 Nou tou nou kapab 
anmenn en Mosyon dan 
Lasanble.  E si zot santi zot 
annan en Mosyon pou 
anmennen, why not anmenn 
zot Mosyon? Travay.  Nou pe 
ganny peye pou travay.  Pa zis 
veye ler nou anmenn en 
Mosyon, zot, zot anvi detri. Akoz 
se sa zot lentansyon.  

Zot pa anvi war nou 
bouze, e sa ki zot in vin 
minorite.  Akoz ler keksoz i dan 
zot lizye, zot pa gete zot.  Zot pa 
tire sa gro bout dibwa dan zot 
lizye. Zot pe rod bann pti detay. 
E sa i enportan, zot bezwen 
konnen akoz si zot kontinyen 
koumsa la, zot pa pou egziste.  

E Mr Speaker, mwan mon 
ti a swete ki zot parti i get zot. E 
bann zenn ki ti anvi en relev 
avek parti US, silvouple fer en 
lot parti, akoz sa bann la, pou 
detri zot.  

Mr Speaker, lo ease of 
doing business dan Sesel,  nou 
annan detrwa bann pti fakter ki 
mon krwar nou bezwen adrese 
pou ki lavi Seselwa i amelyore.  
Ok? Nou ti tann en koze en pe 
letan pase.  Mon pa konnen si 
zot ti tande ler ansyen Prezidan 
Faure ti dir “Nou pou fer.  Keep 
It Simple - KIS. Ti annan en 
Polisi ki nou ti pou apel li ‘KIS’. 
‘Keep It Simple’.  

Mr Speaker, nou'n fer tou 
konplikasyon, e si ou war ozordi 
seselwa pe kriye “Zot larg nou 
lanmen.’’ E si ou war Seselwa in 
donn nou lamazorite ozordi la, 
akoz in konnen poudir, zot in 
santi poudir se nou ki annan 
zot zentere aker. E sa Mosyon ki 
Onorab Mondon in anmennen 
la, sa i pou komans klersi zot 
leker. Klersi zot dout poudir 
nou, nou en parti ki serye. E 
nou pe vin rod keksoz pou zot 
zentere. Senp legzanp Mr 
Speaker.  

Ou pe koz met poto, isi 
laba. Be si mwan mon annan en 
boug dan Baie lazare ki anvi fer 
biznes.  Pou li ariv sa zistans 
anler, PUC pou dir li donn 
mwan 25 poto elektrik.  Be nou 
Prezidan in dir, nou annan 
keksoz. Annou rod led pou 
photovoltaic.  So nou bann 
dimoun i ganny photovoltaic, i 
pa bezwen pey en ta larzan pou 
met en ta poto. I gaspiy son 

larzan, ler pou ki komans 
biznes, i napa naryen.  

So i annan bann nide 
inovativ ki nou pou bezwen 
komans think. E mon kontan ki 
nou Prezidan in trouv sa. Depi 
40an nou Sesel, kantite soley. 
Zanmen sa Gouvernman ki ti la 
oparavan, in deza apresye, e 
servi nou bann lenerzi pou fer 
nou lavi ere.  

E Mr Speaker, ozordi nou 
annan en ansyen Minis ki ti pe 
ansarz bann zafer 
Lanvironnman …  

 
(laughter) 
 

HON FRANCOIS ADELAIDE 
… pou nou reste green, i prefere 
donn nou en ta karbonn, en ta 
dyezel, kan nou annan soley.  
 

(APPLAUSE) 
 
HON FRANCOIS ADELAIDE 
I ti a ed nou en kantite Mr 
Speaker.  So i bann senp keksoz 
ki nou, nou annan, nou pou fer. 
E ki Gouvernman oparavan zot 
in pa'n fer.  

Mr Speaker, en lot pti 
keksoz ankor. Lev ou lanmen 
ou a konplent si ou le pa Minis! 
 

(laughter) 
 
HON FRANCOIS ADELAIDE 

Mr Speaker, en lot pti keksoz 
ankor ki nou ti kapab fer.  Ou 
konnen ki Gouvernman avan i 
fer ou?  Ler zot bann politisyen 
i fail la, zot donn li en plas dan 
Gouvernman. Prezan sak fwa 
ou annan en prosedir, sa 
ponnyen dimoun ki ou bezwen 
pas atraver avan ler ou ganny 
en solisyon. Mr Speaker, me 
nou bezwen dekouraze!  
 Personn pa konnen lekel 
ki fer kwa. E i dezord. E sa ki 
mon pe dir avek Prezidan 
Ramkalawan, nou pa anvi pous 
personn nou. Me solman i 
annan dimoun ki nou pa 
bezwen. Nou pou bezwen 
eksplik zot, e poudir, “Nou pa 
anvi pous ou nou, me selman 
ou pozisyon pa egziste.” Sa ti 
ganny fer zis pou donn ou en 
pozisyon.  

Akoz zot Gouvernman 
oparavan, i pa ti mazin zentere 
Seselwa li. Ki mannyer pou fer 
nou lavi konplike, e ki nou a 
kontinyen depan lo zot. E zot, 
zot a kontinyen dir nou ki pou 
fer. Be nou, nou pa vin koumsa 
nou.  Nou, nou anvi donn nou 
dimoun loportinite.  Nou anvi 
donn nou dimoun, fer zot vin 
bann biznesmenn. Ok? Nou, 
nou anvi e lev, tir nou dimoun 
dan lapovrete. E fer zot vin 
bann sitwayen ki responsab, e 
kapab travay.  

E Onorab Loze mon krwar 
i en pe dezaflize ler i gete sa 
bann nide mannyer pe sorti.  Li 
i mazinen mannyer pou pez 
nou, nou, nou mazinen 
mannyer nou pou larg li. 
Konpran Mr Speaker? 

 
(laughter) 

 
HON FRANCOIS ADELAIDE 
E fotespere ou pou aprann dan 
sa Lasanble.  E nou fer sir ou 
pou aprann dan Lasanble sa 
bann pwen naryen fer la, ou pa 
pou anmenn ankor. Akoz nou 
LDS ki Gouvernman dizour la…  
 
MR DEPUTY SPEAKER 
 … address the Chair Onorab. 
Address the Chair.  
 
HON FRANCOIS ADELAIDE 
Yes, yes, yes Mr Speaker.  
 

(laughter) 
 
 
HON FRANCOIS ADELAIDE 
Be solman akoz i pe challenge 
mwan.  Mon'n bezwen fer li 
konnen poudir ozordi nou 
mazorite, e nou pou dir zot. E 
nou pou kontinyen dir zot. Ok?  
 Mr Speaker, en lot pti 
keksoz ankor, ki nou ti kapab 
fer pou nou amelyor ease of 
doing business. Mon pe koz 
bann dimoun ki sorti Baie 

Lazare mwan. Mr Speaker, dan 
bomaten sa grander laliny loto 
ki nou annan. Me si nou fer en 
biznes anvil? Be nou pou faid.  
 Mr Speaker, depi ler 
mon'n vin dan Lasanble, mon 
pa konnen konbyen fwa mon 
koz lo la. Nou'n donn rezon ki 
mannyer nou kapab fer, pou fer 
ki semen sorti dan Sid, Les 
Mahe,  i kapab vin en pe pli kler 
ki nou kapab bouze.  
 Mr Speaker, sa 
Gouvernman pa ti ekout nou, 
sa Gouvernman o paravan.  Ki 
zot fer zot, plito anmenn 
dimoun dan Lasanble pou donn 
nou nide, i pran en failed 
politician parey Onorab Loze 
ankor, ki napa naryen pou 
kontribye. Li ki i ti ganny fer li, 
anmenn la pou li pez Prezidan 
Ramkalawan, pou li show lo 
Onorab Afif. Ozordi gete, sa 2 
boug, enn i Prezidan, enn Vis- 
Prezidan. Li i napa tyak li. In fail 
li!  

E mon tande la poudir, ti 
annan en Onorab mon krwar ti 
Plaisance la. Sa madanm la. 
Mon tande pe rod son tyak tou, 
e mon krwar bezwen tir li 
anmenn li, akoz li i napa naryen 
pou ofer li.  
 

(laughter) 
 
MR DEPUTY SPEAKER 

Ok, get back to ease of doing 
business. 
 
HON FRANCOIS ADELAIDE 
Mr Speaker, avan ler mon fini, 
mon ti a kontan dir en senp pti 
parol. Nou, nou en 
Gouvernman ki serye.  E la 
petet mon pou anvoy en mesaz 
pou Prezidan, avek Vis- 
Prezidan. I annan bokou bann 
zenes Baie Lazare ki anvi fer 
biznes, be selman internet i 
ankor en pe ser. So sa i ti en 
komitman ki nou ti koze dan 
Lasanble.  

 So silvouple Prezidan 
Ramkalawan avek Vis- 
Prezidan. Akoz mon ti dir lot 
fwa, ler Onorab Ernesta ti 
anmenn en kestyon zafer STC 
la, mon ti dir si pou annan en 
problenm la, pou anmenn en 
Mosyon, mon pou koz ek zot 
direk. Parey mon pe fer la, koz 
ek zot direk.  
  Gete pou Nwel si zot pa 
kapab donn nou en pti kado.  
Fer desann en pti gin internet, 
pou ki dan letan COVID nou pa 
bezwen tro zwenn. Me selman 
nou pou bizi lo internet lo soz. 
Nou ava kapab swet kanmarad 
Zwaye Noel e Bonn Ane. E lo en 
pri byen afordab. E sa osi 
internet lot lannen i pou ed nou 
pou fer en biznes pli byen.  
 So Mr Speaker vwala mon 
pti kontribisyon. E mon frer 

Onorab Mondon mon pou 
siport ou Mosyon. Akoz mon 
trouve ki ou ekout dimoun. E 
zot si zot le en Mosyon lo la, pou 
dir se pa fer sa, anmenn zot 
Mosyon zot menm!  Mersi Mr 
Speaker.  
 

(APPLAUSE) 
 
MR DEPUTY SPEAKER 
Mersi Onorab Adelaide.  Ou’n 
adres bokou pwen, me i annan 
en pwen ki ou’n koz bokou lo la 
dan Lasanble Nasyonal. Sa 
zafer mezir koson par likou, ou 
pa'n adrese dan ou pwen ease 
of doing business.  
 

(APPLAUSE) 
 
 
MR DEPUTY SPEAKER 
Onorab Lemiel. Ou tour, wi.  
 
HON SYLVANNE LEMIEL 
Mersi Mr Speaker. Bonn apre 
midi Mr Speaker. E bonn apre 
midi tou mon bann koleg.  Tou 
dimoun ki a lekout. Mr 
Speaker, mwan mon pou pran 
sa Mosyon dan en lot laliny. 
Mon lentervansyon li menm, i 
pou focus en pti pe lo ease of 
doing business.  Me non pa tro 
focus lo sa rapor li menm, akoz 
sa bann rapor i annan tandans 
petet amenn sanzman ki pa 

neseserman benefisye nou 
bann businessmen.  
 Mr Speaker, pandan sa 
dernyen 10an, nou'n vwar ki in 
annan bokou dimoun ki'n antre 
dan en biznes isi Sesel. Bokou 
zot in bann businessmen ki'n 
reisi. Ozordi nou pa kapab dir 
ki tou pa ti bon. Ti annan bokou 
bon keksoz ki'n arive dan fason 
fer biznes Sesel.  
 Me i touzour Mr Speaker, 
annan lespas pou amelyore.  E 
fer li vin pli meyer. Ozordi nou 
antann bokou Seselwa pe 
konplent, akoz zot pe ganny pa 
mal problenm, kot i konsern 
komans en biznes. E sa Mr 
Speaker, i montre ki i annan 
bokou travay pou fer lo sa kote.  
 Sesel i bezwen met an plas 
bann diferan Polisi, sistenm, e 
prosedir pou redwir sa kantite 
red tape. Ki annan an sa ki 
konsern anrezistre, e ganny 
aprouvasyon pou en biznes, 
sorti kot bann diferan lazans 
par egzanp SIB, Licencing, e 
SRC. I annan en nesesite pou 
streamline sa prose.  
 Sesel i bezwen adopte en 
one stop shop. En pe parey 
Sengapour. En dimoun ki pe 
komans en biznes ozordi, i dir 
ou ki son pli gro problenm 
ozordi se finansman. Ler nou 
regard labank Mr Speaker, pli 
gro problenm se sa collateral e 
garanti ki sa labank i demande. 

En legzanp se DBS.  Dokiman ki 
en dimoun ki pe al komans en 
pti biznes i bezwen soumet avek 
Lenstitisyon Finansyel;-  
 Par egzanp, plan biznes, 
cashflow, eksetera, i annan en 
kou ki al avek sa. E sa i azout 
plis depans, espesyalman pou 
bann ki dan bann SMEs. Mr 
Speaker ler nou regard Lalwa, 
nou vwar ki proteksyon pou 
bann shareholders, ki annan 
drwa minoriter dan en biznes, i 
devret ganny revwar. Akoz sa 
Lalwa aktyel, i favoritizm 
proteksyon bann shareholders 
mazoriter.  
 An sa ki konsern permi 
pou fer konstriksyon. La nou 
vwar pli gro lobstak. Kot 
Lotorite Planning, prosedir pou 
ganny aprouvasyon i tro long.  
Tro bokou lazans ki bezwen 
ganny konsilte avan 
aprouvasyon i ganny donnen.  
 Sistenm aprouvasyon i tro 
sibzektif.   I bezwen annan en 
sistenm pli obzektif. Senplifye 
bann form kot en aplikan i 
kapab zis tik dan en bwat ler zot 
ranpli. Nou Lalwa i devret 
ganny modernize.  

Mr Speaker, nou devret 
anbelir kot nou pe fer byen.  E 
an dizan sa, mon ti a kontan fer 
sa bann rekomandasyon 
swivan. Digitalize system 
peyman tax. Vedir kot nou 
kapab fer peyman online, 

elektronik. Ranforsi e promot 
plis sa self-tax assessment 
system, kot SRC. Kot i konsern 
resolving insolvency.  Nou 
bezwen amelyore, e annan en 
Lakour spesyal pou deal avek 
business disputes.  

Mr Speaker, i annan 
bokou travay ki Gouvernman di 
zour pou bezwen fer pou 
amelyor sa size, ease of doing 
business. Nou bann dimoun 
laba deor, i anvi ki nou larg zot 
lanmen. E ed zot pou devlope, e 
akonplir plis dan sa domenn fer 
biznes dan zot prop pei.  Nou osi 
nou bezwen ed bann 
antreprener, e fer ki zot osi zot 
devlope e agrandi.  

 Ki zot osi zot vin bann 
businessmen e bann 
businesswomen ki successful. 
Annou fer plis, annou fer ki 
ease of doing business i vin pli 
soutenab, e pli realizab pou 
Seselwa. Mersi Mr Speaker.  
  
MR DEPUTY SPEAKER 
Mersi Onorab Lemiel.  Mon pou 
aprezan pas laparol avek 
Onorab Bastienne.  
 
HON DESHEILA BASTIENNE 
Mersi Mr Speaker. Bonn apre 
midi Mr Speaker. Bonn apre 
midi a tous. E bonn apre midi 
bann zabitan Perseverance. Mr 
Speaker, mwan mon 
lentervansyon lo sa size ease of 

doing business, i pou konsantre 
en pti pe plis lo bann pti 
businessmen dan Perseverance, 
ki'n demann mwan pou koz en 
pti pe lo la. Akoz zot santi ki zot 
anvi bouz devan, e zot pe ganny 
bloke.  
  Bokou zot dan 
Perseverance bann pti 
businessmen, nou konnen ki 
zot reste dan flat ozordi. E zot 
vwar zot pri, zot napa landrwa 
pou zot storage, sirtou zot bann 
zouti, lekipman.  E menm avek 
kontrent parking, zot napa 
landrwa pou park zot gro 
transpor. E zot war zot pe 
bezwen al pey en landrwa dan 
Providence, pou zot kapab store 
zot bann lekipman.  
 E pou zot sa i kontrent 
letan. Zot bezwen sorti 
Perseverance mont Providence, 
tournen. Fuel i koute, e pou zot, 
zot remarke ki pou fer biznes 
koumsa i pa pou kapab 
kontinyen. Alor businessmen 
dan Perseverance i santi ki i 
mank en landrwa koman en pti 
Industrial Zone. Kot zot kapab 
anmenn zot biznes laba.  
 Ki, de moman ki zot deside 
ki zot kapab al identify en 
landrwa parey. Ler zot ale in fini 
ganny pran, swa par en etranze 
oubyen par en lot dimoun prive. 
Ki li in deside pran sa landrwa 
e zis kit li la koman, san 
devlope.  

E pou zot bann 
businessmen zot santi ki dan 
Perseverance zot kapab ganny 
sa sans pou zot devlope. Fer zot 
pti business, me selman sa 
sans pou zot ganny sa landrwa 
i vin en baryer. Zot ganny 
anvoye demen tanto. Zot pe 
vini, Minis pe vini pou vin 
identify landrwa. Me zanmen i 
arive.  

I menm annan serten 
businessmen dan Perseverance 
ki dir ou, zot in demande plizyer 
fwa pou zot kapab ganny en 
landrwa pou met en bis, en pti 
bis manze.  Zot ki reste la zot pa 
pe ganny sa sans, zot pa pe 
ganny sa lokasyon. Me zot war 
etranze ki la, ki pe set up bann 

pti business.  
Lezot dimoun ki sorti an 

deor Perseverance ki vin set up 
en pti biznes la. Zot, zot anvi fer 
sa business, zot anvi bouze. Zot 
war zot pe vir an ron, zot pa pe 
ganny sa sans. So zot ti a 
kontan ki zot osi zot ganny 
regard ladan.  Ki zot osi zot a 
kapab kontribye dan zot pei.  

Nou annan osi menm 
bann problenm lo kote tender. I 
annan bann pti businessmen 
dan Perseverance ki dir ou 
koumsa, ler pou fer tender zot 
pa ganny met o kouran, zot pa 
ganny. Zot annan zot biznes, 
zot annan zot licence, me zot pa 
ganny met okouran, zot pa 

ganny en lenvitasyon. Me zis zot 
war lezot pti businessmen ki 
sorti an deor Perseverance 
ankor, ki antre, ki vin fer proze.  

Zot ganny anvoye pou vin 
fer proze dan Perseverance. I 
annan menm dimoun ki sorti 
an deor ki ganny anvoye pou 
vin fer netwayaz. Ki zot ki reste 
la, ki annan sa licence. Alor zot 
ti ava kontan ki zot ki ganny sa 
sans pou zot osi zot biznes 
grandi.  

Lo kote childminding, i 
annan ki napa drwa vey 10 
zanfan. Zot ganny demande 
pou tir zanfan dan zot biznes 
childminding. Alor biznes ki 
mannyer i ganny partaze? Zot 
pe rode tousala. Zot osi zot anvi 
ki zot ganny vwar. Zot ganny 
konsidere.  

Alor bokou biznesmenn i 
santi ki dan Perseverans osi in 
ler pou li ganny son devlopman. 
Ki i ava anmenn en pe biznes 
ase soutenab pou zot menm zot 
sa landrwa. E landrwa 
apropriye i annan, me zot zis 
anvi ganny debloke. Pou zot 
kapab kontinyen, pou zot fer zot 
biznes.  

Alor lo kote dimoun 
Perseverance, pou mwan mon 
sipor ki mon annan pou zot, se 
ki mon pou siport sa Mosyon ki 
Onorab Mondon in anmennen. 
Kot lazistis, kot pti biznes, tou 
dimoun i ava ganny fair share, 

menm sans. E alor mon pou 
siport sa Mosyon Onorab 
Mondon. Mersi. 
 
MR DEPUTY SPEAKER 
Mersi Onorab Bastienne. Mon 
pou pas laparol aprezan avek 
Onorab William.  
 
HON WAVEN WILLIAM 
Mersi Mr Speaker. Bonn apre 
tou dimoun ki a lekout.  Mr 
Speaker si mon ti pou 
anmennen en amannman lo sa 
Mosyon.  Petet a lafen parey ou 
ti ava swete ki sa Mosyon i pase 
inanim. Mon ti pou met sa bann 
mo swivan, menm si sa rapor i 
anba envestigasyon.  
 Mr Speaker, koman mon 
pe koze la. Atraver lemonn ou 
annan bann diferan kestyon ki 
pe ganny demande ozordi. Par 
lefe ki ou annan bann diferan 
klasifikasyon ki ganny fer 
atraver lemonn ozordi. E ki fer 
ou demann sa kestyon.  Eski 
vreman i annan lazistis? Eski ki 
vreman i annan fairness?  
 E letan ou get dan ou prop 
pei, ou get sa serk biznes. Ou 
vwar en sekter kot Nasyonal, lo 
en baz Nasyonal. En groupman 
i ganny demande pou form en 
lasosyasyon.  E i ganny dir 
poudir, be ler ou form en 
lasosyasyon ou ava ganny byen 
reprezante, opre bann 
policymakers. E o nivo 

Enternasyonal, bann pti pe 
Leta Zil parey Sesel, i ganny 
demande pou groupe, pou osi 
annan en lavwa.   

Mr Speaker, kestyon ki 
nou demande, eski vreman dan 
tou sans sa lavwa i ganny 
tande, i ganny rekonnet? Me, 
mwan mon pou dir ou non, i pa 
neseserman mars koumsa. 
Akoz nasyonalman nou'n 
trouve, akoz mon'n vir dan 
plizyer bann sekter ki pe fer 
biznes.  
  Aletranze dan bann 
diferan forum, i annan bann 
diskisyon ki montre ou. E 
finalman ou dir be, konklizyon 
ki ou tire se i baze lo lentere. I 
baze lo pouvwar. E lekel i annan 
sa competitive advantage at the 
end of the day.  
 Mr Speaker, mon krwar sa 
Mosyon i en size ase enportan 
ki nou pe debat lo la. E mon a 
dir ki o nivo Nasyonal, nou 
bezwen focus lo nivo Nasyonal. 
E byensir nou bezwen annan 
bann endikater, akoz si ou napa 
bann endikater pou kapab 
mezir egzakteman kwa ki ou 
anvi fer. Epi sa ou prop 
sitwayen ki dan biznes, li osi i 
pe sivre ki policymakers pe fer. 
E mon krwar i enportan osi pou 
nou Lasanble. Pou nou vwar e 
konpran sa bann endikater. 
Pou nou kapab osi mezire.  

  E letan Bidze i vini pou 
nou kapab demann otan 
kestyon pou dir, be regarde 
lannen pase ou ti dir sa, la ou’n 
anmenn sa. Me i malere parfwa 
ki ou pa ganny sa letan pou ou 
vreman demann tou kestyon ki 
ou ti ava swete demande. E mon 
pe refer en pti pe avek sizyenm 
Lasanble. Kot nou pa'n vreman 
mon kapab dir ganny sa sans 
pou kapab kestyonn bann 
lazans. 
 E Mr Speaker, mon annan 
en lot pwen mon ti a kontan met 
devan. Dan bann forum deor, 
letan ki ou anmenn bann 
Mosyon. Ou annan bann expert 
ki vin devan, ki doue dan sa 
bann size. Ki zot met devan 
bann pwen, e i annan bann 
rezolisyon ki ganny pase par sa 
Parlman. Petet mon pa konnen 
si dan lavenir nou ava bouz dan 
sa direksyon.  
 Akoz koman en Parlman 
mon krwar petet nou osi nou 
kapab fer bokou pou kapab 
sanz sa lanvironnman, ease of 
doing business. Mr Speaker, isi 
Sesel, pandan bann parkour 
dan Lasanble.  En lepok Sesel ti 
pou annan springboard. Nou'n 
tann ki nou pou vin sa regional 
hub.  Mr Speaker, nou'n tann 
bokou keksoz. Be finalman ler 
ou mezire ou dir, be eski 
vreman nou'n ariv la? Eski 
vreman nou kapab dir sa?  

 E mon donn ou en senp 
legzanp, se dan Sekter Lapes. 
Nou ti anvi, me ozordi nou war 
ki dan larezyon se Maurice. Ki 
touzour devan nou. Me la ankor 
lo en baz konparezon. Eski nou 
kapab vreman anmenn bann 
largiman pou dir Sesel dan tou 
sekter i pou pas par devan 
Maurice?  Letan ou konpar 
Moris son kapasite, son resours 
ki i annan avek Sesel.  
 Mr Speaker, mon pe met 
sa bann pwen devan pou nou 
kapab en pti pe realis dan 
lafason ki nou prezant nou 
bann entervansyon. Akoz sinon 
bann dimoun ki dan   sekter 
biznes deor, i pou ziz nou par 
lafason ki nou met devan nou 
bann pwen. Si vreman nou pe 
fer zistis.  
 Mr Speaker, be sa ki reste 
se ki deor la, i annan laraz, i 
annan fristrasyon dan sekter 
biznes.  Mr Speaker, nou 
bezwen note osi ki an se moman 
nou dan en moman vreman 
difisil, e tranzisyon. E kestyon 
ki leve se ki, pa ti a bon revwar 
the ease of doing business dan 
sa moman tranzisyon? E petet 
annan bann derogasyon dan 
bann fason fer, pou kapab 
permet bann biznes kapab 
annan en pti soulazman.  
 Mr Speaker, i annan sitan 
bokou ki nou kapab dir, akoz 
dan tou bann distrik, bann 

Manm Lasanble ki'n ganny 
elekte, menm bann 
proporsyonnel. Nou annan 
bann legzanp ki aparet devan 
nou toulezour.  
 Mr Speaker, ou demann 
ou lekor menm se ki, be letan 
Gouvernman pe koz lo en one 
stop shop. Mr Speaker, en one 
stop shop en bann lannen mon 
pe tann koz lo la dan Lasanble 
mwan. Be finalman, eski nou 
annan en edikater pou dir nou 
dan sa parkour one stop shop 
la, be ki bor nou ete ozordi? Si 
ou pe dir mwan one stop shop, 
sipoze anba en sel parasol. Me 
en bann i ankor eparpiye. Ki 
finalman ou perdi en ta letan. 
 E parey Angle dir, ‘‘Letan 
perdi i kout bokou larzan.’’ So 
Mr Speaker, mon ti a kontan ki 
nouvo Gouvernman avek tou 
bann lazans konsernen, lo sa 
size one stop shop, zot vreman 
fer en evalyasyon pou vwar 
egzakteman ki bor nou ete. E 
nou Lasanble osi nou bezwen 
osi petet met lanmen lo la pou 
vwar avek bann lezot lazans, be 
egzakteman ki zot pe fer. Pou 
nou kapab mezire dan lavenir.  
 Akoz si non, nou travay isi 
anndan pa pou fasilit sa bann 
dimoun dan sekter prive deor.  
 Mr Speaker, lot size se 
Gouvernman koman fasilitater.  
La ankor si nou pou koz lo 
endikater. Eski nou annan en 

endikater lo Gouvernman 
koman fasilitater? Si ou pe pran 
en mezir ant zero a 100. Be ki 
bor ou ete la avek sa size mezir 
Gouvernman koman fasilitater 
dan tou bann servis ki ou pe 
donn sekter prive lo baz 
performans? Eski nou annan?  
Eski sa Lasanble i satisfe 
poudir nou annan en keksoz 
tanzib dan diferan sekter ki nou 
kapab rann mezir lo la?  
  Eski lenformasyon ki vin 
devan nou i ase satisfer nou? 
Tandis ki an deor, ou tann 
vreman bann leokri sorti dan 
sekter prive kot zot santi poudir 
zot lanmen i anmare. Be 
solman ou tan dir, ‘‘Be la nou 
pou al larg lanmen.’’ Be olye 
larg lanmen, ou pe anmar lipye 
Mr Speaker. Sa ki nou vwar.  
 Mr Speaker, ozordi la nou 
tann koz best practices.  Norm 
enternasyonal, nou menm nou 
ki dir sa.  Nou anvi servi, me 
solman nou per pou nou koz lo 
bann endikater ki ganny 
donnen dan bann rapor. Eski 
sa rapor i relevan ozordi Mr 
Speaker? Rapor i relevan li, 
akoz eski nou’n annan nou 
prop endikater ki nou'n prezant 
devan pou nou ganny mezire 
koman en pti pei? E ki 
lenfliyans nou annan lo la opre 
bann lezot pei, lo en baz 
enternasyonal?  

   Mr Speaker, 
nasyonalman i annan osi en 
mankman lo kote consistency 
dan donn lenformasyon pou 
bann dimoun ki anvi fer biznes. 
Mr Speaker, en dimoun ki pou 
al komans en biznes letan i fer 
en quote evalyasyon.  Zis letan 
pou li gaspiye pou li kapab fer 
sa biznes bouze Mr Speaker, i 
kout li en ta larzan ozordi.  
 Mr Speaker, ou vwar dan 
bann lenstans kot ozordi ou ale, 
ou ganny dir poudir, be ok ou 
bezwen A, B, C, koman 
lenformasyon.  Ou anmenn A, 
B, C, ozordi. Ler ou arive i dir ou 
be non, nou'n oubliye ki ou ti 
devret anmenn D avek E.  I 
annan lezot lenformasyon. 
Savedir si ou vini ou donn tou 
dimoun lenformasyon en sel 
kou, sa dimoun pa bezwen ale 
vini li. Me i annan en pti pe sa 
mankman atraver bann servis 
ki nou pe donnen.  
 Mr Speaker, en dimoun ki 
al dan en biznes i pran en risk. 
E ler sa dimoun pe pran sa risk 
bann kontrent ki i rankontre 
pou li kapab met sa biznes 
debout.  E an menm tan bann 
latitid par serten bann dimoun 
dan civil service, i zis 
dekourazan Mr Speaker.  
  E la mon pa pe dir tou 
bann profesyonnel, tou bann 
travayer dan sekter piblik, zot 
koumsa. I annan ki vreman fer 

zot travay byen. E nou bezwen 
rekonnet.  Mr Speaker, me 
solman i annan sa nesesite pou 
revwar.  
 Mr Speaker, lot pwen ki 
mon anvi avanse. Se ki sa size 
e-government. Mr Speaker sa 
osi i en size ki en bann lannen 
nou'n tande, be solman nou 
pa'n vreman kapab donn bann 
edikater pou dir, be ok ozordi la 
lo sa prosesis pou nou ariv 
serten nivo. Ki poursantaz nou 
ete? Ki nivo nou'n arive? Me sa 
i bann endikater ki Lasanble 
pou bezwen vwar avek nouvo 
gouvernans, ki fason nou 
kapab bouz devan.  
  Mr Speaker, mon lot 
pwen se ki mon swete ki 
Gouvernman aktyel konpare 
avek Gouvernman avan, la 
parey mon’n dir, mon pa pe dir 
tou dimoun in fer li. Me letan ou 
pe dir ou fasilitater, me bann 
dimoun ki bezwen sa servis ki 
anvi bouze. I pa vwar ou koman 
sa fasilitater li. I vwar ou koman 
en baryer. E nou bezwen 
analize osi, be letan sa dimoun 
e dir be ou en baryer pou li, eski 
ou pe fasilit vreman son lavi?   
Eski ou pe vreman fer son lavi 
fasil pou li kapab met son 
biznes an operasyon? 
 Mr Speaker, i sagrinan 
dan plizyer ka ki rankontre dan 
distrik, pou vwar ki nou bann 
dimoun pa anvi vin mandyan 

welfare li. I anvi bouze, i anvi 
depan lo li menm.  Be solman, 
bann sityasyon ki prezant 
devan li, letan i ganny dir leve 
debrouye, i vreman dekouraz li, 
i fer li fristre.  E lanmenm ler Mr 
Speaker i mazin sanzman. E 
sanzman in arive Mr Speaker.  
  Mr Speaker, mon lot pwen 
se ki ozordi nou vwar avek 
lafason ki pandemik COVID in 
tap nou. Me lafason ki 
Gouvernman koman fasilitater 
in reazir.  I annan bokou Roupi 
an sirkilasyon Mr Speaker. Me 
ozordi akoz ki dan Sesel nou pa 
trouv bann diferan landrwa kot 
Seselwa li menm li ki annan en 
ta Roupi, i kapab envestir.  
 Kot i kapab ganny serten 
lentere, ki benefisye li. Mwan 
mon ti a kontan ki sa nouvo 
Gouvernman, dan bann 
revizyon ki i fer, ki i kapab letan 
pe anons Bidze, dir avek pep 
Seselwa, vwala bann diferan 
landrwa an traver ki i kapab 
met son larzan. Akoz si zis i pou 
al diverti kontan avek, i pa pou 
benefisye li. Me si i ti kapab 
envestir sa larzan dan serten 
landrwa, i ti ava anmenn reveni 
adisyonnel pou li.  
 Mr Speaker, mon dernyen 
pwen se ki mon krwar poudir 
nou Lasanble apart ki zis 
anmenn Mosyon, mon konnen 
ki nou annan COGA.  Me parey 
mon sizere taler, ki fason nou 

kapab travay ansanm avek 
egzekitiv Mr Speaker? Akoz 
parfwa isi dan Lasanble koman 
bann politisyen, nou koz en ta 
koze nou.  I pa neseserman ki 
nou'n fer bokou resers ouswa 
nou annan sa konesans.  
 Me nou bezwen vwar ki 
fason nou kapab ganny bann 
expert ki kapab vin isi, ki kapab 
met, tal tou kart ater.  Ki nou 
osi nou kapab partisipe, donn 
bann sizesyon, pou nou kapab 
fer sir ki sa bann dimoun ki'n 
vot pou nou deor la. Zot vwar 
nou pe vreman get dan zot 
welfare.  E pe adres zot 
problenm.  
 Akoz Mr Speaker, dimoun 
deor la in fatige avek koze, koze, 
koze. Dimoun deor la i anvi 
aksyon. E sirtou dan sa moman 
tranzisyon, la kot keksoz i 
difisil, i demande Mr Speaker.  
Par egzanp Divizyon Lanplwa, 
sirtou kot i konsern travayer 
etranze. Dan sa moman 
tranzisyon i annan serten 
keksoz ki zot pou bezwen kapab 
fer. Menm si zot in kre bann 
diferan lazans pou train 
Seselwa Mr Speaker.  

Sa businessmen laba deor 
li, konbyen letan i pou esper ou, 
pou ou train, kan li i bezwen fer 
marse son biznes. E i konnen i 
kapab ganny travayer pou 
kapab fer son biznes marse, se 
swa ki i travayer etranze ouswa 

Seselwa. Me nou bezwen kapab 
dan sa moman tranzisyon, fer 
tou le neseser ki sa dimoun i 
kapab bouz devan. 

 Avek sa de pti mo, mon ti 
a kontan dir Onorab ki'n 
prezant Mosyon ki mon pou 
donn li tou mon sipor. Mersi.  
 
MR DEPUTY SPEAKER 
Mersi Onorab William. Nou 
pou, i pe apros 3er edmi, nou 
pou pran en break, nou pou 
retournen 4er. E letan mon 
retournen 4er, i annan nou 5 
entervenan ki reste, nou pa pou 
pran ankor nouvo non.  Nou ti 
ava kontan nou fini sa Mosyon, 
depi bomaten nou pe koz lo la, 
5er. 5 entervenan, i annan 
Onorab Cosgrow, Onorab 
Sandy Arissol, Onorab 
Sebastien Pillay, Onorab 
Georges, e loter Mosyon. Mon 
pou donn sakenn 10 minit, ant 
4er a 5er, pou nou fini 5er.  
 Donk nou pou repran 
travay 4er. 
 

(BREAK) 
  
 
MR DEPUTY SPEAKER 
Bonn apre midi tou Manm 
Onorab e tou dimoun ki a 
lekout. Bon, nou pou kontinyen 
avek deba lo Mosyon anmennen 
par Onorab Terence Mondon e 

prosen Manm lo lalis se Onorab 
Cosgrow.  
 
HON WALLACE COSGROW 
Mersi Mr Speaker.  Bonn apre 
midi Mr Speaker.  Bonn apre 
midi tou ban Manm, bonn apre 
midi tou bann Manm piblik ki 
pe ekoute.  

Mr Speaker mersi pou 
donn mon loportinite pou aport 
mon pti kontribisyon anver 
deba lo Mosyon ozordi. In ganny 
fer resorti ozordi ki sa rapor li 
menm in enn ki'n ganny met lo 
poz ouswa kennsel par sa 
lorganizasyon.  

E sa se World Bank akoz 
meteolozi ek endikater ki'n 
ganny servi in petet ouver 
laport pou fabrikasyon 
lenformasyon par bann pei. Sa 
menm lorganizasyon pe revwar 
sa Lendeks.  
 Eski zot pou kontinyen 
parey ouswa reform sa prose? 
Sa nou kit avek zot, zot ava 
deside. Lefe i reste Mr Speaker 
ki zot pa konfortab ek sa prose 
pou diferan rezon ki'n ganny 
elabore lo la, par diferan Manm 
nou Lasanble ozordi.  

An pasan Mr Speaker mon 
ti a kontan fer resorti atraver 
ou, bomaten Onorab Woodcock 
in fer konparezon, in konpar 
Sesel avek Maurice lo diferan 
nivo. In koz longman lo nivo 
koripsyon. Sa ki in bliye 

konpare, se konparezon 
Transparency Initiative lo 
lendeks koripsyon ant le 2 pei. 
E sa i ofisyel.  

Mr Speaker zis pou fer 
remarke ki Sesel i klase 27enm 
dan 198 pei dan, lo sa Lendeks. 
E Maurice parkont i klase 
56enm. Sa i enportan pou fer re 
sorti a sa pwen Mr Speaker. 
Onorab i a fer son konklizyon li 
menm. An dizan sa mon santi 
ki i neseser ki nou koz lo sa size 
fasilitasyon fer biznes Sesel, 
akoz i tre enportan e i konsern 
fitir devlopman biznes e 
lekonomi nou pei,  
 I sirtou enportan la dan en 
letan kot nou bezwen revitaliz 
sekter biznes. I annan diferan 
rezon akoz pa tou keksoz ki'n 
tonm parey nou ti ava anvi pou 
fer sir ki nou bouz pli vit.  

Wi, mon konnen, e parey 
bokou lo lot kote latab i 
kontinyen remind mwan ki mon 
ti dan Egzekitiv. E set akoz sa ki 
mon dan en pli bon pozisyon 
pou koz lo la ozordi. 
 Mon'n travay avek bokou 
dimoun ki petet pe ekout nou 
ozordi. Ki swa dan departman, 
ki dil avek bann zafer pti biznes, 
dan ESA ki ti ganny restriktire 
pandan mon letan. Dan 
Industrial Estate Authority, SIB 
e lezot ankor. Zot travay dir e 
soz tro solisyon. Mersi pou zot 
travay dir tou bann travayer.  



Verbatim Report  NAS Sitting  Wednesday 25th November 2020 
 

pg. 81 
 

 Mr Speaker ozordi 
Egzekitif i annan, e ou'n fer 
resorti bomaten en public 
service ki ti la avek 
Gouvernman oparavan. I annan 
bokou memwar enstitisyonnel, 
e bann departman ek lazans i 
okouran travay ki bezwen 
ganny fer pou kontinyen 
amelyor fasilite fer biznes Sesel. 
Ki swa pou ed fer FDI antre 
Sesel, ouswa pou ed bann 
envestiser lokal.  
 Mon pa oule Mr Speaker 
ozordi apre midi fer gran, gran 
statement. Me mon krwar i 
enportan fer resorti detrwa pti 
keksoz. 2020 ti sipoze en 
lannen rikord an term 
performans ekonomik pou 
Sesel.  

Nou tou nou konnen akoz 
sa pa'n posib.  Ozordi nou 
annan, Sesel anviron 75 a 80 
poursan biznes ki ganny 
konsidere koman MSMEs 
medium, small, micro small and 
medium enterprises.  
 Nou annan bann zone 
spesifik kree pou biznes par 
egzanp Providence. Nou annan 
en Sekter Lapes Artizanal e 
semi endistriyel ki 100 poursan 
pti biznes Seselwa. Mr Speaker 
lalis i long. Pou annan tousala 
in bezwen annan bokou keksoz 
ki'n ganny fer byen.  

Parkont pou en biznes e 
lekonomi kontinyen bouze, nou 

bezwen kontinyen amelyore. E 
sa i normal, keksoz i dinamik la 
deor. Nou bezwen adapte e 
kontinyen revwar an mezir nou 
ale.  

An dizan sa i enportan ki 
mon fer resorti ozordi e met lo 
rikord. Tou sa ki pe ganny dir 
par bann Manm parti mazoriter 
lot kote, E wi, mazoriter se zot 
ki Gouvernman.  Zot ki bezwen 
kontinyen delivre lo sa ki nou'n 
fer, zot ki'n ganny eleksyon. E 
zot in fer en ta promes avek pep 
Seselwa pou zot ariv la. Enkli 
bokou dan sekter biznes.  

Silvouple, silvouple 
anmenn solisyon e aret 
konplent! Les mwan fer zot 
mazinen si zot in bliye. Sa pep 
Seselwa ki'n vot pou zot i anvi 
tann solisyon, pa konplent 
Parey Onorab Adelaide atraver 
ou Mr Speaker.  

I paret zot ankor pri dan 
en rol Lopozisyon, zot pe war li 
difisil pou frame zot deba 
koman bann reprezantan 
Gouvernman. I ok, zot in tro 
bokou letan dan Lopozisyon 
nou konpran. 

 
(laughter) 
 

HON WALLACE COSGROW 
Silvouple, silvouple 

propoz solisyon ankor enn fwa! 
Nou lo sa kote nou pou ede nou. 
Nou annan leksperyans 

gouvernen. Sa Mosyon 
anmennen par Onorab Mondon 
ti en bon loportinite pou nou 
propoz solisyon, mersi Onorab 
Mondon, me zot in rat sa sans.  

 
(laughter) 
 

HON WALLACE COSGROW 
Mr Speaker mwan, e mon asire 
mon bann koleg lo sa kote latab 
nou pare pou travay pou 
amelyor lanvironnman biznes. 
Nou bezwen travay ansanm pou 
kontinyen amelyor sa 
lanvironnman dan Sesel, pou 
nou kontinyen kree larises pou 
nou bann pti biznes e pour nou 
epi an zeneral. 

Mr Speaker solisyon i la.  
Nou bezwen kontinyen travay 
ansanm parey mon'n dir. E nou 
lo sa kote nou pare pou travay 
ansanm. Mr Speaker avek sa 
detrwa mo mersi, mon aret 
lanmenm. Mersi.  

 
(APPLAUSE) 

 
MR DEPUTY SPEAKER 
Mersi Onorab Cosgrow. Avan 
break Onorab Loizeau ti'n lev 
son lanmen. Eskize mon pa'n 
war ou sa zistans. Donk ou'n, 
nou pou fer, nou pou donn ou 
en moman pou ou fer en pti 
lentervansyon.  

Selman be mindful time 
keeping parey mon'n dir i pou 
byen pou nou. Si nou fini sa 
Mosyon 5er ozordi. Onorab 
Loizeau.  
 
HON NORBERT LOIZEAU 
Mersi Mr Speaker. Bonzour tou 
Manm. Bonzour tou dimoun a 
lekout. Mr Speaker mersi pou 
donn mon sa pti sans. Petet sa 
pti sans in antre dan plas 
Onorab Aglae ki pa'n anvi dir 
naryen, alor mon a profite mon 
a dir en pti keksoz. Mr Speaker 
pou komanse mon anvi retourn 
lo en keksoz ki Onorab Cosgrow 
in dir.  
 Cosgrow menm.  Wi Mr 
Speaker zot pe pran mon letan. 
Onorab Cosgrow in dir. Onorab 
Wallace in dir ki nou pe krwar 
nou ankor dan Lopozisyon zis 
pour komanse. Wi, nou'n dan 
Lopozisyon, nou'n travay dan 
Lopozisyon ki ozordi nou'n ariv 
kot nou ete. 
 Nou'n fer later mou pou 
zot kapab osi travay dan 
Lopozisyon, pou zot pa mont 
ankor pou zot reste kot zot ete.  
 

(laughter) 
 

HON NORBERT LOIZEAU 
E menm disparet lo lasenn 
politik. Mersi. 

 
(laughter) 

HON NORBERT LOIZEAU 
Mr Speaker mon pou tourn lo 
Mosyon. Pli boner mon'n ganny 
en sans fer en pti konversasyon 
avek Onorab Mondon. E mon’n 
konpran konsern Onorab 
Mondon lo son Mosyon.  
 Mwan mon pa pou vin lo 
rapor, me plito mon pou vin 
plito lo sityasyon Sesel, lafason 
fer biznes. Ease of doing 
business dan Sesel.  Mr 
Speaker sa Onorab laba pe koz 
son lamannman, ou 
lamannman in ganny defet 
alors nou Mosyon i kontinyen. 
Akoz zot ti anvi hijack nou 
Mosyon, be zot pa pou hijack sa 
Mosyon. Mersi.  
  

(APPLAUSE) 
 

HON NORBERT LOIZEAU 
Mr Speaker zot pe pran mon 
letan, ou pou donn mon ankor 
en pe letan. Mr Speaker ler 
mon'n get Mosyon i fer mon 
rapel bann keksoz ki 
Gouvernman sortan in seye fer 
pou ankouraz biznes.  

E la i fer mon mazin YES 
Scheme premye ler ti komanse. 
Ki mwan mon en dimoun ki ti 
antre dan YES Scheme malgre 
ki mon ti ganny peze apre pour 
rezon ki mon pa pe siport 
Gouvernman.  

  E YES Scheme, i en 
Scheme ki ti ganny entrodwi 
pou ankouraz pti biznes. Me 
ki'n arive zot ti entrodwi sa me 
selman ti napa swivi. E avek 
swivi, avek sans sa swivi ti 
annan labi. Zis larzan ti pe pran 
right, left and center, me i annan 
pa ti pe fer naryen. Tandis ti 
annan ti pe fer keksoz, me en 
pti gin nou.  
 Me larestan ti pe zis servi 
sa privilez pou li gannyen. Se 
pour sa rezon ki ozordi i telman 
annan mwens bann pti biznes 
sirtou lo kote konstriksyon, 
refrizerasyon teknik ki'n monte. 

Sirtou zot pe mont sirtou 
la lo dernyenrer la, me pa avan. 
Kot aprezan nou war bokou 
bann biznes etranze ki'n vini in 
antre ladan.  
 E ler sa ti arive Mr 
Speaker vi ki nou pe koz lo labi, 
pou ankouraz biznesmenn, 
biznes dan Sesel pti biznes kot i 
pa'n marse. E la osi i fer mon 
mazin ler ti pe donn larzan pou 
fer bann pti biznes parey 
backyard farming. 

Ler Perseverance ti fek 
ouver ki zanmen in en sikse. 
Larzan in ganny donnen, sez, 
sofa in antre dan lakaz. Napa 
okenn backyard farming ki'n 
fer, me selman larzan in ale.  

I annan bokou kou mon 
panse, pa'n rann larzan, 
posibleman la akoz dapre 

konpran la Labank Devlopman 
ki pe pran tou case, pou 
anmenn kot li pou sey rod sa 
bann dimoun ki depi YES 
Scheme ti'n pran sa larzan pou 
devlop biznes.  

Me selman biznes pa ti'n 
fer akoz ti napa swivi.  E dan sa 
failure Mr Speaker, sa failure in 
ariv telman en bon pe letan 
pase. Mon pe koz dan bann 
lannen 1998 kot YES Scheme ti 
vini, fail, ti vin SENPA, fail.  

E la ozordi i ESA.  E mwan 
mon pe panse vi ki i annan en 
nouvo Gouvernman la mon 
panse ki ESA i ava reste. E i ava 
mars pli byen ki lezot e nou ava 
war ki bann pti biznesmenn zot 
vwar en laklerte dan sa ki zot 
anvi fer.  
 E la Mr Speaker i fer 
mwan mazin, ozordi dan biznes 
i annan bokou difikilte ki pe 
ganny rankontre par serten 
biznes. Nou a rapel dernyen fwa 
ti annan en size lo labatwar ki ti 
vin devan Lasanble.  

Kot ler sa size in vini ou'n 
war serten defayans ki pa pe 
permet serten sa bann 
prodikter lavyann, kapab fer zot 
biznes dan en fason byen. 

E enn se lespas pou 
storage. E sa Mr Speaker mon 
panse ki sa i en landrwa kot 
bann zenn ki enterese, mon 
konn bokou dimoun ki dan 
domenn refrizerasyon, zot anvi 

antre dan sa biznes cold 
storage.  

Fer bann warehouse, 
mont bann cold storage, pou zot 
kapab lwe avek sa bann 
prodikter e menm bann 
boutikye ki anvi pou zot fer zot 
storage. Me problenm ki annan 
se lespas later Mr Speaker.  

Lespas later i en problenm 
pou sirtou sa bann pti dimoun 
ki anvi fer en biznes. Me selman 
ler ou get Providence Industrial 
Estate i annan dimoun ki 
annan 3, 4 bout. 3,4 bout. I 
annan lease ki'n ganny vann.  
Serten morso ki nou ti kapab 
servi pou kree serten pti 
workshop, serten pti landrwa 
lespas pou sa bann pti biznes 
kapab antre.  

Ou'n war serten dimoun ki 
zot in ganny sa, in kot sa en pe 
letan apre zis lease in ganny 
vann. E sa i pa'n bon pou nou 
biznes Mr Speaker. I annan 
menm ki annan 3, 4 morso, 
annan en morso, aste en lot 
lease, anvi en lot pli gran bout 
gannyen. 

Me bann lot pti dimoun ki 
anvi bouze devan zot, zot pa'n 
ganny sa sans.  E ler mon pe 
koz lo kote cold storage Mr 
Speaker si nou pou koz lo 
Praslin parey Onorab Woodcock 
in koze. 
 Praslin i annan en 
mankman, i annan peser 

dernyen fwa nou ti vwar ler nou 
ti dir STC pou aste tou pwason 
apre ti napa storage, ti annan 
zis en container. E peser ti 
ankoler.  

Tousala se bann lespas 
bann louvertir ki mon krwar ek 
Gouvernman aktyel la ki nou 
annan. Nou bezwen kree sa 
bann lespas pou bann dimoun 
ki annan lentere san sa bann 
kalite biznes antre, konstri e 
larg lanmen sa bann prodikter 
lo Praslin.  
 E osi lo Mahe, e la Mr 
Speaker i annan bokou keksoz 
ankor, vi ki mon ankor lo sa size 
labatwar. Nou annan bann 
prodikter Lavyann, bann ki 
travay ek lavyann zot annan en 
konsern ozordi.  

La kantite lavyann pork ki 
nou prodwi lokalman. I pa ase 
pou zot kapab ganny sa bann 
leftovers pou kapab fer bann lot 
prodwi parey sosis ki vann 
byen.  
 E la i annan en sityasyon, 
en prodikter in koz ek mwan kot 
lontan zot ti annan en biznes, 
Global Supplies mon krwar ti fer 
vini sa pou zot. Me la in ganny 
met en stop lo la, e i zot pe 
ganny difikilte pou zot kapab 
ganny sa.  

Tousala se bann lanpayaz 
ki mon krwar nou bezwen 
depaye, pour ki sa bann 
dimoun zot kapab fer zot biznes 

dan en fason byen e anmenn 
reveni pou pei osi.  
 E la Mr Speaker pli boner 
mon krwar ou ki ti koz lo rezim 
tax. Ozordi anba sistenm 
Gouvernman sortan ti annan 
en moman ki ti annan bann 
biznes enformel.  

Ti annan menm serten 
Manm ki ti vin isi, mwan mon 
pe koz koumsa akoz i enportan 
ki nou anmas tax ek tou 
dimoun ki pe fer biznes.  
 Ou pa kapab mwan mon 
pe met 2 pti aircon mon pou 
bezwen peye, selman ou, ou 
pou aranz 2 pti loto, 2 pti soz 
laba, ou enformel. E tousala se 
bann keksoz ki nou pou bezwen 
apre Mr Speaker, ler i ariv la 
parey dan sa pandemik ki nou 
ladan tou dimoun i oule apply 
pou en larzan selman zot ti 
enformel.  
 Zot pa'n pey naryen zot ti 
enformel. E la nou'n vwar ki tou 
dimoun i bezwen zot in al apply 
pou ganny en pti larzan. Mr 
Speaker i annan serten depayaz 
osi ki nou bezwen fer, sirtou 
pou bann pri kontrakter. Bokou 
in koz lo bann pti kontrakter 
kot Local Government i annan 
bann lanpayaz la.  I annan en 
kantite konplent. Kot tender in 
ganny donnen pou fer, ler pou 
vin fer, al zot pe dir pa fer, 
selman sa bann dimoun in fini 
rod zot materyo in fini met zot 

annord pou vin fer, me selman 
sa pa ape arive. Sa se bann 
lanpayaz ki pe arive.  

Mr Speaker mon ti a 
kapab, mon ti anvi pas lo bokou 
keksoz, me selman mon letan 
pa permet. Mr Speaker mon 
anvi siport Mosyon anmennen 
par Onorab Mondon akoz mon 
santi ki keksoz i bezwen sanze 
lo lafason fer biznes.  

E osi Mr Speaker an 
terminan, mon anvi fer sorti en 
pwen. Ki nou market i ptipti, 
nou bezwen gete ki kantite 
dimoun ki pou kapab trade dan 
en serten domenn.  

Ozordi par egzanp bann 
manrmay ki fer lobzervasyon pe 
kriy lasasen, akoz? Etranze pe 
fer sa louvraz. Tan, nou annan 
otan. Painter pe kriy lasasen, 
plonber pe kriy lasasen, tou sa 
bann pri kontrakter ater pe kriy 
lasasen. Akoz Mr Speaker? I 
annan dimoun market i ptipti 
dan tou konteks i annan i fer 
kontrakter, i annan i oule fer 
wholesale. 

An menm tan zot oule fer 
tourism, zot oule fer tou. Prezan 
i annan serten biznes ki sa 
Seselwa, sa pti Seselwa in 
konmanse li i mor li. Akoz?  Sa 
etranze ki vini ler i antre li osi i 
ganny sans fer sa menm biznes 
ki sa Seselwa pe fer.  

Selman dan en pli gran 
lanpler akoz li i annan larzan, e 

lo sa pti Seselwa i bezwen 
fermen, kennsel, i annan 
travayer pou peye, i end up faid. 

E nou Seselwa a lafen i 
ganny met en kote li sa etranze 
ki annan sa ta larzan li i 
kontinyen fer son ta milyon. Mr 
Speaker mon anvi,  pou dir ou 
mon pou siport Mosyon Onorab 
Mondon akoz mon santi 
Mosyon i annan merit. Menm 
avek sa pri problenm ki zot pe 
koz lo la. Mon krwar ease of 
doing business dan Sesel i en 
keksoz enportan ki nou 
Gouvernman mon krwar i merit 
take up. Mersi Mr Speaker.  
 
MR DEPUTY SPEAKER 
Mersi Onorab Loizeau. Nou pou 
pas lo lot entervenan Onorab 
Sandy Arissol.  
 
MR DEPUTY SPEAKER 
Mersi Onorab Loizeau. Nou pou 
pas lo lot entervenan Onorab 
Sandy Arissol. 
 
HON SANDY ARISSOL  
Mersi Mr Speaker. Mon krwar 
pou en tel Mosyon nou pa'n mal 
ale depi bomaten.  Mon krwar 
in en deba enteresan e plizyer 
keksoz in ganny dir. 

  Mosyon Onorab Terence 
Mondon pe lir sa Lasanble 
aprouve pou nou fer tou sa ki 
neseser pou amelyor pozisyon 
Sesel lo lalis Ease of Doing 

Business parey in ganny 
prezante dan Rapor Labank 
Mondyal pou 2020. 

Menm nou'n ganny dir 
poudir rapor i lo hold, rapor in 
ganny peze, rapor in ganny met 
en kote. Rapor in ganny tire 
mon krwar le bi par deryer sa 
Mosyon par Onorab Mondon, se 
koman en Seselwa e sirtou en 
Manm   ki frekant en pe bann 
Lorganizasyon Enternasyonal e 
letan i vwar en tel rapor i monte 
e li koman en Seselwa 
konsernen alor i dir ah! Nou 
annan en issue la nou bezwen 
adrese e nou bezwen met 
devan.  

E mon krwar sa le bi 
Mosyon Mr Speaker anmennen 
par Onorab Mondon ozordi. Be 
sa Mosyon i pe montre poudir 
koman en Lasanble serye, 
koman nou annan en 
Gouvernman ki serye, i 
enportan pou nou asire ki bann 
lorganizasyon deor nenport ki 
pei kot nou tann non Sesel i 
monte i enportan pou nou santi 
nou konekte.   

E zis parey letan ou lo en 
Erport aletranze e ou war ou 
Boeing Air Seychelles i rantre i 
apoze, i annan en keksoz avek 
ou parske ou annan ou Sesel a 
ker. 

E se zisteman sa ki 
Onorab Mondon in fer atraver 
sa Mosyon ozordi. E ki donn 

posibilite mazorite bann Manm 
pou nou kapab adrese.  Ler en 
zanfan, ou zanfan i ganny 
sispann avek lekol e i vin dan 
lakour nou bezwen annan 
kontinyelman rode, akoz? Ki'n 
arive pou li fer sa e pou li ariv 
kot i ete ozordi parske ou 
konsernen avek ou zanfan, set 
egzakteman sa ki Mosyon.   

Mon konmans koumsa Mr 
Speaker parske mon krwar i 
enportan pou parey Onorab 
Cosgrow in remind nou ozordi. 
In dir ek nou poudir nou'n en pe 
tro konfortab dan Lopozisyon e 
alor nou ankor pe repet bann 
menm parol Lopozisyon.  

Mon krwar i enportan pou 
nou remind bann Manm lot kote 
latab ki dan Lopozisyon ozordi, 
poudir nou vwar zot en pti pe 
tro konfortab, dan Lopozisyon 
pou sa en mwan egzakteman ki 
zot dan Lopozisyon. 
 Alor nou felisit zot pou zot 
étre tre konfortab dan 
Lopozisyon parske parey 
Onorab Loizeau in dir zot pou 
reste laba pou en pe letan. 

  Me letan Onorab 
Cosgrow in koz lo nou'n fer en 
kantite promes laba deor Mr 
Speaker, i enportan pou nou 
remind Onorab Cosgrow poudir 
sel fo promes, kantite promes ki 
Lepep Seselwa in gannyen laba 
deor se letan bann Manm Parti 

US ti ganny promet en seat dan 
Lasanble Nasyonal. 

E zot pa'n gannyen, alor i 
enportan pou zot al rod zot 
promes ki zot in fer. E pa bliye 
se nou ki dan Gouvernman. 
Alor pa kit sa ton otoriter 
Onorab, as if ou ankor dan 
Gouvernman pou ou dir ek nou 
ki nou pou fer. La nou ki dan 
Gouvernman, nou ava dir ou ki 
ou pou fer lot kote latab. 

    
 
(APPLAUSE) 
 

HON SANDY ARISSOL  
Mr Speaker mon kontan 

letan Onorab Aglae i vini i 
acknowledge Paul Chow.  E 
mon konpran akoz sa parske 
Paul Chow   ti siport “Ton Pat” e 
“Ton Pat” ti pe endorse Danny 
Faure.  I ok.  E mon konpran sa. 

E nou siport sa e nou 
welcome sa bann kalite lide, e 
nou welcome ou propozisyon, e 
nou felisit ou pou sa.   

E nou ekspekte poudir a 
lavenir nou pou annan ankor sa 
bann kalite felisitasyon, parske 
la pou le moman zot 
membership pe de 
kontinyelman desann, alor zot 
pe rod ankor bann dimoun pou 
met dan zot parti.  I ok, e mwan 
mon siport ou Onorab   Aglae e 
mon swete ki sa i kontinyen. 

 E pa bliye poudir letan zot 
pe met lanfaz lo en rapor ki pa 
egziste, ki lo poz, nou bezwen 
osi pran kont Mr Speaker ki ti 
annan en rapor par Nasyon Zini 
ki ti ganny pibliye en pe letan 
pase letan Minis  Adam  ti ankor 
Minis  Finans,  kot ti annan en 
rapor ki ti klas  Sesel  avek en 
popilasyon anviron 40poursan 
nou bann dimoun pe viv anba 
lapovrete  Sesel. 
  Ti annan en rapor e parti 
SPPF sa letan zot ti konplent lo 
la, zot ti fer en kantite 
deliberasyon lo la.  Zot ti pou dir 
zot bezwen veye ki zot ekrir lo 
Sesel par egziste. Be selman 
apre sa menm Gouvernman ti 
vin dan nou Lasanble Nasyonal, 
e zot ti konmans apwent bann 
dimoun zisteman pou travay 
avek bann dimoun ki pe travay 
anba nivo lapovrete.   

So nou avek nou ok avek 
tousala.  E nou'n abitye avek sa 
fason travay ki fason travay son 
nou pou kontinyen fer sa ki nou 
pou fer.   

Dezyenmman   ozordi nou 
annan nou en Lopital La Digue   
ki pe ganny konstrir ki'n ganny 
propoze pour konstrir ou annan 
en Manm Elekte dan Lasanble 
Nasyonal avek lezot son bann 
dimoun Mr Speaker ki’n fer en 
petisyon. 

Nou ok avek sa. Be selman 
pa akoz i annan en petisyon La 

Digue pou en lopital ki lopital 
pa pou fer.  Sa i form parti sa 
travay ki Lopozisyon avek 
Gouvernman i kontinyen fer e 
nou welcome sa. 

Me parkont nou pe met zot 
okouran poudir lopital pou fer.  
Mon ti ekspekte en pe plis 
Manm ki’n siny sa zot dir mwan 
anviron zis 500 ki en pti pe fay 
pou La Digue. Nou ti ekspekte li 
dan en mil sote, be selman sa ki 
zot pa realize nou osi nou kapab 
fer en petisyon plis ki zot. Me 
solman nou ava les zot tola, tola 
lannen pe fini. Alor nou ava 
glise avek sa touzour.   

Mr Speaker   lo Onorab 
Lemiel in fer en pti deliberasyon 
enteresan, parske in nobou 
elabor en pti pe an relasyon 
avek bann propozisyon, bann 
fason fer dan distrik an 
relasyon avek biznes, en pti pe 
parey bann Manm lo kote latab 
in ganny sans fer. 

 E sa ki enportan pou nou 
note lo sa Mosyon Mr Speaker,   
difikilte pou fer biznes dan nou 
pei in egziste pou plizyer 
lannen.  E pa bliye Seselwa 
toultan i santi poudir etranze i 
pran plas, i pran priyorite lo li 
letan i konsern biznes.  Premye 
pwen.   

Dezyenm pwen, Seselwa i 
santi poudir later i toultan 
ganny donnen avek dimoun ki 
deza annan biznes dan nou pei.  

Sa enn ki deza annan en morso 
later li menm ki ganny en lot 
bout later letan Zil Eve i ouver.  
Li menm ki ganny en bout later 
letan Perseverance i ouver.  Li 
menm ki ganny en bout later 
letan Ile Aurore i ouver. Later i 
en problenm dan fason fer 
biznes. 

Ozordi bann dimoun ki 
dan biznes zot santi poudir 
lafason kekfwa ki tax i ganny 
kalkile lo zot, sa osi i kree en 
lanpayaz pou zot bann dimoun 
ki anvi bouz devan dan fer en 
biznes.   

Ozordi letan nou pe koz 
COVID Mr Speaker annou pa 
bliye, nou annan plizyer 
dimoun ki ganny afekte avek 
son biznes. Letan mon koz ek 
bann drayver taxi dan mon 
distrik, i annan bann drayver 
taxi ki pe ganny asiste avek 
selman 5800 ekek roupi. 

 Be i annan son loan i 
annan son madanm, i annan 
son zanfan ek lezot depans pou 
li fer. E letan mon lo drayver 
taxi Mr Speaker mon koz avek 
en drayver taxi ki dir ek mwan 
Mr Arissol taxi pa pe travay pa 
pe fonksyonn byen parske nou 
pa pe ganny neseserman 
kantite kliyan parey avan.  

Alors mon’n anmas mon 
pti larzan mon envestir dan en 
lot keksoz ki mon santi olye kit 
sa fardo lo Gouvernman, mon 

osi dan mon menm koman en 
sitwayen mon kapab fer lot 
keksoz. 

 Ki i fer Mr Speaker i rod 
en pti bis manze, parey ozordi i 
annan en pe partou, partou, e 
sa dimoun ozordi pe mars ek 
son bis lo son ledo. Parske napa 
alokasyon, personn pa kapab 
donn li en pozisyon kote i met 
sa bis.   

Prezan i vin parey en torti 
i pran son bis i met lo son ledo 
ek i mars avek partou. I al kot i 
al kot ESA, i al kot Licencing i 
vin kot MNA e finalman napa en 
landrwa pou li ale. 

Sa i bann lobstak ki nou 
bann sitwayen, nou bann 
zabitan i kontinyen gannyen.  
Ler mon get Dereck Amade par 
egzanp anler Bel Ombre. In 
ouver en pti kyosk en pe letan 
pase, gran mersi Legliz 
Anglikann Bel Ombre ki permet 
li en pti bout pou li kapab 
debourye ganny son lavi pou li 
kapab sonny son fanmir.   

Nou pa kapab kontinyen 
bann dimoun ki annan 
posibilite ki vin devan, zot pa 
tap laport Welfare parske zot pa 
anvi met en fardo lo 
Gouvernman be zot vin avek 
bann nide inovativ.   

Nou bezwen ouver bann 
laport pou donn zot posibilite. 
Dereck i la lo later Legliz   
Anglikann   by now ozordi Bel 

Ombre, nou kapab ansanm 
avek Gouvernman rod bann 
landrwa pou nou kapab allocate 
nou bann dimoun en landrwa, 
pou li kapab li osi epanouir 
parske sa ki i fer?  I ed lasosyete 
parske i kapab anploy en 
dimoun, i provide en servis avek 
nou zabitan e li osi i anmenn en 
saler dan lakour pou li kapab 
ed son fanmir.  

Letan mon lo la annou get 
konblaz Bel Ombre, konblaz Bel 
Ombre in ganny fer i annan en 
pe letan pase e ozordi nou 
annan bann processing plant ki 
la nou'n vizite avek Minis 
Lapes, be letan ou ale in fini 
ganny allocate avek bann 
dimoun. 

Kestyon ki lezot dimoun 
pe demande ki mannyer bann 
prosedir in ganny fer? Eski ti 
annan proper tender, akoz sa 
bann ki'n gannyen? E de plis sa 
ki nou en pe upset lo la an 
relasyon ek biznes se SFA li in 
ganny en bout dan sa 
processing plant pou li fer 
aquaculture. 

 Be SFA li i bezwen 
konpran poudir sa i dan distrik 
Bel Ombre, zabitan Bel Ombre 
in esper, in ganny sa konblaz i 
annan mil an pase pa'n fer gran 
keksoz lo la.   

Zis avan eleksyon sa 
processing plant in ganny fer ki 
nou happy akoz i larzan Lepep 

Seselwa, be SFA li i bezwen 
annan son landrwa lo Por 
santral anvil. 

  Me kit sa bout pou en 
zabitan Bel Ombre oubyen 
plizyer zabitan Bel Ombre zot 
ava vin ansanm dan sa ease of 
doing business pou zot kapab 
zot osi montre poudir zot 
enterese avek zot distrik, 
enterese avek la kominote pou 
ki zot kapab zot osi kontribye. 

 Letan nou lo sa Mosyon   
Mr Speaker mon krwar la avek 
sa Mosyon ki Onorab Mondon 
in anmennen, ki mon krwar i 
vreman enportan e in donn nou 
posibilite pou sakenn tous en 
pti pe.  

Mon krwar i pou enportan 
pou Gouvernman ekout sa 
Mosyon seryezman e pou zot 
rekonsider en pe bann lobstak, 
bann lanbara, bann lanmertim, 
bann tou kalite lanpayaz ki 
egziste ozordi dan nou pei.   

Pour ki bann dimoun ki 
annan lentansyon, ki annan 
son larzan ki anvi envestir   i pa 
santi li malere pou li kapab 
envestir son larzan.    

Me parkont Gouvernman i 
bezwen ouver laport pou sa 
bann kalite dimoun pou ki i 
kree bann lanplwa dan distrik 
premyerman.  Nou ava atir en 
pe dimoun lo URS kot bann 
Ladministrasyon Distrik ki zis 
vin clock zot kart dan bomaten. 

Apre zot disparet pandan 
lazournen, zot krwar nou pa 
konnen zot ale, apre tou le 
mwan zot ganny en gro saler.  

 I ava enportan pou nou 
kapab anploy bann dimoun 
serye, bann dimoun ki anvi 
travay i ava kree lanplwa dan 
nou distrik, sa i a fer ki 
Gouvernman i ava ganny tax.  
Ler Gouvernman i ganny tax kof 
i ava ranpli parske nou tou dan 
nou distrik nou ava pe anmas 
larzan.  E sa larzan i ava kapab 
ed lezot distrik e ed pei an 
zeneral pou nou kapab 
epanouir Mr Speaker.   

Mon krwar sa ki nou pe 
rode pou Sesel e mon krwar nou 
tou nou dakor pou Sesel bouz 
devan, parske pa bliye nou tou 
nou annan en plas dan sa pei.  
E sel promes ki nou ti promes 
avek Lepep Seselwa nou, se fer 
Sesel vin pou tou son zanfan.  

E alor nou pe mentenir 
nou promes Mr Speaker e alor 
mon ti ava kontan termin lo sa 
de pti pwen an siportan Mosyon 
ki Onorab   Mondon in 
anmennen ozordi dan nou 
Lasanble Nasyonal. Mersi   
bokou Mr Speaker.  
 
MR DEPUTY SPEAKER 
Mersi Onorab Arissol. Nou pa 
pe fer mal ditou avek letan. 
Trwa dimoun in koz dan 30 

minit. Onorab Pillay ou prosen 
lo lalis.            

 
 

HON SEBASTIEN PILLAY 
Mersi Mr Speaker.  Bonn apre 
midi tou koleg Onorab.  Pandan 
sa lazournen mon’n asize mon’n 
ekout tre atantivman lo tou le 
de kote latab bann pwen avanse 
ver en Mosyon ki lir koumsa Sa 
Lasanble i aprouve pou fer tou 
sa ki neseser pou amelyor 
pozisyon Sesel lo sa lalis Ease 
of Doing Business parey in 
ganny prezante dan rapor 
Labank Mondyal pou 2020.   
 Apre ki nou’n lir sa nou’n 
lir sa Mosyon mannyer in ganny 
ekrir, i annan serten konsern 
eksprimen vizavi sa rapor.  E lo 
lot kote latab zot in vwar sa 
bann konsern spesifik avek sa 
rapor i annan ki’n menm dir 
nou pe sey hijack sa Mosyon.   
 E sa i en lapros ki montre 
poudir dan plas ekoute kwa ki 
ti pe ganny dir, zot in prefere 
reakte lo sa ki pe ganny dir e 
vreman analize kwa ki zot, zot 
in dir vizavi sa Mosyon.  In 
annan par mwens ki apepre 7 
Onorab ki’n koze lo lot kote 
latab.  Onorab Adelaide, 
Onorab Arissol, Onorab 
Loizeau, Onorab Roucou, 
Onorab Labrosse Onorab 
Andre, Onorab Bastienne e 
Onorab William.   

 Apard ki Onorab Labrosse 
ki’n mansyonn en endikater ki 
konsern sa zafer poto elektrik ki 
Onorab Andre in repete, okenn 
sa bann lezot Manm pa’n 
mansyonn okenn lezot 
endikater dan sa rapor. 
 Parkont, parkont ler 
Onorab Aglae ti prezant en 
lamannman pou Mosyon 
premye pou egzekite sa Mosyon 
atraver ou Mr Speaker ti 
Onorab William, ki li menm li 
apre in fer egzakteman sa ki 
Onorab Aglae ti pe demande, se 
zisteman koz lo en endikater 
etabli en sistenm kot nou kapab 
konpran ease of doing business 
Sesel.  E sete sa ki Onorab 
Aglae ti pe dir.   

E rezon akoz in dir sa i tre 
senp.  Sa bann endikater etabli 
par World Bank pa zanmen ed 
nou lokalman lo lafason ki nou 
travay avek ease of doing 
business.  I fer li bokou pli 
difisil.   
 Mon pou eksplike akoz Mr 
Speaker.  Me avan mon fer sa i 
enportan pou mon tous serten 
pwen ki’n souleve ki pou mwan 
remind zot ki sa i nou Lasanble.  
I pa zot i pa nou me i nou tou 
ansanm ki bezwen pe anmenn 
en largiman anver Gouvernman 
ki i annan en issue.  Pe enport 
si nou, nou ti dan Gouvernman 
dan lepase kot nou vwar en 
keksoz ki’n pa’n marse nou osi 

nou bezwen dir, akoz ou annan 
benefis   apre ki nou’n koze apre 
ki nou pe analiz keksoz from en 
pwennvi en pe pli critical, nou 
kapab vwar si keksoz i vreman 
pe anmenn sa bann rezilta ki 
nou pe rode.   
 Be i annan serten keksoz 
ki zot pe dir ki mon krwar fodre 
zot konmanse, kalibre zot lekor 
ler zot pe dir li.  Pa egzanp i 
annan sa pwen ki zot servi kot 
civil service i bezwen bouz zot, 
nou’n gard zot la.  Mon pou 
mwan mon vwar sa konman en 
threat mwan.  Mwan pou mwan 
mon vwar sa konman zot pe 
threaten dimoun en.   
 Akoz i paret pou dir i 
menm annan i menm annan 
lenstans kot i annan dimoun pe 
ganny dir sa pa le zot dimoun.  
E nou konman Leaders nou pa 
devret promot sa kalite langaz.  
Mon okouran poudir par 
egzanp menm La Digue in arive 
dan Linyon Estate, kot i annan 
serten langaz ki pe ganny servi 
avek serten travayer ki pa 
korek.  E parey sa zenn fiy ti 
remind nou, nou, nou bezwen 
vin lavwa bann ki pa kapab fer 
zot lavwa pase.   
 En lot pwen enportan ki 
mon krwar nou bezwen nou 
bezwen nou bezwen souleve, e 
sa i al dan lespri kot sa Mosyon 
pe vini, kot fodre vreman nou 
sey ekoute ki lezot dimoun pe 

dir, e non pa pran lakoler sa ki 
dimoun pe dir, akoz sa bann 
dimoun i lo en kote latab e nou, 
nou lot kote.   

Mwan mon ti kot zot ete 
avan.  Mon ti konnen poudir 
mon konpran ki zot pe pas 
ladan.  Mon konpran poudir 
difikilte ki zot annan se ki pou 
zot sey defann tou keksoz ki zot 
kote i avanse e menm defann 
tou keksoz ki Gouvernman i 
avanse.  Me zot annan en 
difikilte e se ki zot in abitye 
opoze, prezan pou zot fer sa 
tranzisyon from opoze to 
defann, zot pe perdi serten sans 
lanaliz keksoz ki zot ti annan 
avan!   
 E sa i aparan par egzanp 
dan lafason atraver ou Mr 
Speaker ki Onorab Loizeau in 
koze.  In koz byen li.  In koz lo 
serten difikilte ki pe arive akoz 
dan serten sekter, nou bann 
dimoun pe santi poudir zot pe 
perdi loportinite pou zot kapab 
epanouir dan sekter akoz zot 
santi ki etranze pe pran.  Be 
akoz sa i vini?  I vin akoz Sesel 
i le monte lo en ranking.  Dan pe 
monte lo en ranking ease of 
doing business, ki World Bank i 
met devan nou, nou pe propoz 
bann lamannman, nou pe 
propoz bann regilasyon ki 
favoriz zisteman, etranze pran 
biznes ek Seselwa!  

E se sa, sa lespri kritik ki 
mwan mon pe vin avek e ki mon 
pe demann zot pou vwar.  Akoz 
atraver ou Mr Speaker e menm 
Chairman Bills Committee e 
mon regrete ki i pa’n sezi sa 
loportinite, nou ti dan en 
meeting taler kot nou’n vwar sa 
klerman kot i annan en 
regilasyon ki pe vini e kot nou, 
e lanfaz sa regilasyon ki pe dir 
nou i dir nou koumsa pou dir sa 
i akoz bann commitment WTO ki 
nou’n fer.    
 Me eski WTO pou met 
manze dan lasyet tou bann 
Seselwa?  Mon pe analiz sa from 
sa perspektiv, akoz zisteman 
ozordi nou bezwen regard 
keksoz from    lense COVID.   
 E COVID in permet nou 
pou nou konpran en keksoz.  Si 
i annan en keksoz ki nou’n 
konpran se ki ler sa lenpak i 
vini, i enpakte lasyet manze, i 
enpakte bol manze sak Seselwa 
ki travay e anploye dan nou pei.  
E mon krwar ou Mosyon 
Onorab, ou Mosyon ler ou pe 
koz zis lo sa bann endikater 
World Bank mon kapab sirtou 
apepre 5 legzanp.  5 legzanp 5 
diferan pei ki analiz in ganny fer 
lo lafason ki zot in enterpret sa 
rapor World Bank, e zot in ale 
zot in al fer Lezislasyon 
zisteman pou zot kapab monte 
dan sa ranking, me selman sa 

Lezislasyon pa’n ed zot sekter 
domestik ditou.   
 E pou lemoman par 
egzanp Onorab Desheila 
Bastienne in koze, mon’n 
apresye mannyer ou’n koze 
Onorab, akoz ou’n koz par lefe i 
bann difikilte ki sa bann 
antreprener ki ou, ou zwenn 
toulezour ou pe rankontre, ki si 
nou ti’n fer lamannman sa 
Mosyon, sa Mosyon ti pou 
anvoy en mesaz pli kler ek 
Gouvernman.  En mesaz ki nou 
pe dir poudir i annan en 
problenm pou dimoun fer 
biznes la deor, e akoz ki;- par 
egzanp zis parey Onorab 
William ti pe dir atraver ou Mr 
Speaker, i mank endikater pou 
nou kapab teste si par egzanp 
fasilitasyon ki Gouvernman pe 
fer.  Ki i pa pou aparet dan 
endikater World Bank.   
 Akoz li i pa pou get sa li.  
Akoz ki mannyer World Bank i 
fer son, rapor pou bann ki’n 
deza asiz dan enn sa meeting i 
pran diferan sekter i met zot 
ansanm.  E la tou sa bann 
dimoun i koz avek sa bann 
dimoun   ki’n vini.   
 Si en dimoun i kapab pa 
kontan son Minis, oubyen i 
kapab pa kontan son Direkter 
pa kontan i koz dan en fason.  E 
nou tou nou’n vwar sa.  Arive 
akoz imen i en laspe imen.  E ou 
pou vwar poudir parfwa i annan 

en endikater ki desann, i annan 
en edikater ki o menm ki o 
menm ki pe donn nou en bon 
pwen, i pa vedir poudir nou pe 
arive reach sa ki sa endikater 
zisteman pe dir nou fer.   

Mwan mon krwar poudir 
lamannman ki nou ti propoze 
sete pa pou hijack sa Mosyon.  I 
pa nou lentansyon hijack sa 
Mosyon.  Sa Mosyon i en 
Mosyon ki la pou ed Seselwa.  
Ki la pou ed Seselwa ki dan 
biznes, akoz nou santi poudir i 
neseser pou fer li a sa moman 
kot nou tou nou pe dir nou 
bezwen solider, koste ansanm, 
Sesel pou tou son zanfan.  Pa 
gat sa sanz pou vin ansanm 
eksetera,  nou, nou bezwen rod 
en fason pou anmenn nou pep 
ansanm e pou nou kapab 
travay ver en destinasyon ki 
anmenn nou, pou nou kapab 
sirmont difikilte ki COVID-19 pe 
met devan nou.   

E mon krwar poudir pou 
nou kapab fer sa, nou bezwen 
regard sityasyon ki’n ganny 
kree pa par lefe ki nou pa’n anvi 
promot pti biznes, nou’n fer li.  
Be enn bann fason ki mon 
krwar nou’n toultan petet al 
mal lo fer li e mon pe koz e nou 
krwar poudir ler ou anvoy 
larzan i pou ale.   
 Ou kree loan, ou kree 
incubator, ou kree lot, ou kree 
lot.  Me i annan en lot step ki 

vin apre ki ou’n donn li loan.  ki 
fer ek sa loan, ki mannyer i 
manage, ki mannyer i fer sa lot 
bout?   
 E mon krwar tou sa bann 
keksoz i bann difikilte ki nou 
pa’n antisipe, akoz nou focus 
parfwa sak fwa sa rapor pe sorti 
se ale fer sir ki nou’n monte lo 
sa ranking.   
 Be ennler kantmenm nou 
monte dan sa ranking, nou pou 
vwar poudir sa dimoun ki’n 
annan son bis ki pe marse avek 
lo son ledo parey Onorab 
Arissol i dir nou i pou ankor pe 
mars ek son bis lo son ledo.  Sa 
dimoun Perseverance ki dir ou 
etranze i vini in met bis la i pa 
ankor annan etranze pe met bis 
la, si nou pa take a step pou 
nou dir poudir sa bann Lalwa 
sa bann provizyon legal, ki pe 
fer nou whilst nou good dan 
lizye Kominote Enternasyonal i 
pa neseserman bann Policies, ki 
nou bezwen pou nou tackle 
bann sityasyon biznes lokal.   
 Wi nou bezwen FDI e 
nou’n kree kondisyon pou 
annan FBI.  Nou annan rezim 
pli favorab pou FDI ki nou 
annan en rezim favorab ozordi 
pou biznes.  Met dan zot lespri 
ozordi ki enn bann fakter kle ki 
dimoun pa pou kapab fer 
biznes, se lefe ki i pou ganny 
akse avek kredi, pou li al rod ek 
labank.   

 Me nou plito e mon 
dezapwente dan en kote Mr 
Speaker, nou’n plito focus lo sey 
atak kanmarad.  E mon kontan 
lo mon kote nou in reziste sa 
lapros pou pa fer bann 
komanter towards bann Manm 
lo lot kote, parey bann Manm lo 
kote in fer lo bann Manm lo 
kote.  Akoz zisteman nou ti anvi 
montre poudir rezondet nou ti 
pe anmenn sa lamannman dan 
sa Mosyon, se pa pou hijack li.  
Se pou zisteman soutenir sa 
deba ki zot in anmennen.  Akoz 
si vreman Mr Deputy Speaker, 
e ou ava onnet ou ti’n aplik 
Standing Orders lo sa deba, 
trwa kar Manm pa’n koze lo sa 
rapor, me zot in koz lo ease of 
doing business parey Onorab 
Aglae ti pe propoze.   
 E that is why ki toultan 
nou pe bezwen pe rod middle 
ground dan sa sityasyon kot 
nou ale.  I pa pou en kestyon ki 
Gouvernman pou vini e zot, zot 
pou defann tou Polisi 
Gouvernman.  I pou en kestyon 
ki zot osi zot bezwen critically 
analyze Polisi Gouvernman.   
 So ou pou bezwen vwar ki 
sa Polisi pe vreman ed dimoun.  
E i pou pli difisil pou zot, akoz 
menm si mon ti lo sa kote ou dir 
mwan, mon pa ti fer dan sa 
letan.  Be se l a difikilte ki mon 
pe warn zot about.  Se sa 
difikilte mon pe warn zot sa 

difikilte ki ler zot asiz dan sa sez 
zot pa vwar ki en dimoun i vin 
la ape dir.   
 Par egzanp zot bann Minis 
i konmans vin dir poudir zot pe 
rod nouvo lofis.  Komanter in 
konmans sorti lo rezo sosyal.  
Ler zot pe pas dan zot bann vizit 
i annan Minis pe dir ou poudir 
building i vye, nou bezwen 
rekonstri building eksetera.   
 Konmsi si ti nou ki ti’n dir 
sa, nou ti dan Gouvernman, 
pou mon reaksyon premye sete 
pa analize konmsi akoz i pe dir 
sa.  Me plito dir ok sa i mon 
Minis, alors defann li.  Me lefe i 
reste ki ozordi, ozordi nou 
bezwen annan sa potansyel pou 
nou critically analyze keksoz ki 
ganny dir devan nou.   

Nou ganny par egzanp en 
sityasyon kot en propozisyon i 
ganny fer, pou si en dimoun i 
annan son forex pou li aste son 
loto, right?   
 Me bann menm 
biznesmenn ki sipoze vann loto 
in vin devan i dir zot pa kapab 
pey travayer e Gouvernman 
pa’n donn zot FA4JR, me 
selman i annan forex pou aste 
loto.   
 Ok so tousala i bann 
keksoz ki nou, nou bezwen 
analize.  E mon pwen se i 
koumsa si nou ozordi nou vwar 
en keksoz ki nou santi ki nou 
bezwen adrese, nou pou met li 

devan zot.  Zot kapab dir nou 
poudir 43an nou’n la nou’n pa’n 
fer, nou nou’n la tou sa letan 
nou’n pa’n fer.  Me mes amis 
ozordi pa nou ki la, zot ki la.  I 
pa nou ki bezwen fer, zot ki 
bezwen fer.  Me selman nou ki 
nou’n realize poudir se ki, dan 
sa prosesis i pa en kestyon zot 
oubyen nou, me i en kestyon 
Lasanble konman en kolektiv, 
ki devret kapab vin ansanm pou 
propoz nide pou fer pei avans 
devan.  

 E se sa kot nou pe vin 
avek nou.  Zot pran lakoler si 
nou, nou opoze.  Zot pran 
lakoler si nou, nou dir ek zot 
koumsa pou dir en keksoz pa 
bon, en keksoz zot devret 
aranze en keksoz fodre ganny 
aziste.  Fine pran lakoler avek.   
 Me selman lefe i reste ki 
zot bezwen vreman analiz sa ki 
zot dir vizavi larealite.  Par 
egzanp Mr Speaker, enn bann 
legzanp ki’n ganny donnen se 
zafer Rezistrar.  E ou ou’n servi 
sa legzanp Mr Deputy ler ou ti 
dan Chair dan ou Onorab 
Gervais Henrie, ou’n fer en 
legzanp kot ou’n dir Rezistrar in 
anmas en kantite larzan 
pandan sa letan.  Me oubliye 
poudir ou kote ti pe lager pou 
Rezistrar fer desann son fees.   
 E i ti en move lo ou kote ki 
ti ganny anmennen atraver 
Onorab Andre, atraver ou Mr 

Speaker sa letan, pou fer 
Rezistrar fer desann son fees.  
In deza arive.   
 E en lot keksoz par egzanp 
regarding Rezistrar en keksoz ki 
mon’n tande apre midi ki mon’n 
tyeke, i paret poudir en dimoun 
i kapab anrezistre en 
konpannyen, dan si mon pa 
tronpe dan konbyen letan?  
Dan en zour.  Menm dan enn 
erdtan, si sa kliyan i pare pou li 
espere, me selman i annan en 
Manm in dir nou i pran sepa 
konbyen zour pou en kliyan 
anrezistre en konpannyen.   
 Par egzanp Rezistrar non, 
non sa ki mwan monn konpran 
i se ki sa i kapab en pozitiv wi, 
me i kapab lo lot kote i annan 
en negativ.  Par egzanp an se ki 
konsern anrezistre en bout 
later, si en dimoun pe vin fer en 
biznes.  I kapab pran bokou plis 
letan se bann dokiman i pran 
plis letan.   
 So i annan diferan size sa 
bann size pa tourn otour sa 
endikater World Bank.  I pou 
tourn otour nou etabli vreman 
ki konteks nou ladan in terms of 
doing ease of doing business.  E 
akoz ki nou pa kapab etabli nou 
menm nou pou find out 
konbyen letan i pran en pti 
antreprener pou li pas kot en 
labank ganny en loan, from 
ganny en loan konmans son 
biznes pe fer lezot keksoz? 

 Akoz i pou difisil pou nou 
fer li.  Wi nou a servi bann 
keksoz ki ‘n ganny mete avan.  
Me nou kapab etabli li akoz se 
sa pou enform bann Polisi ki 
Gouvernman pou fer.   
 Mr Speaker sa Mosyon 
mon pa kapab dir sa Mosyon i 
en move Mosyon mwan.  Akoz 
sa Mosyon i annan en merit.  
Me i pa ganny en merit par lefe 
ki ou focus ti lo endikater 
Labank Mondyal.  Akoz mwan 
mon santi poudir si nou servi 
bann endikater enternasyonal 
nou toultan end up dan en 
sityasyon kot, nou pe fer bann 
regilasyon ki satisfer endikater 
enternasyonal me pa satisfer 
nou konteks lokal.   

E sa pou mwan i en 
keksoz ki mon santi poudir i 
kapab danzere pou nou.  Akoz 
pandan sa letan ki nou ladan, 
mon konpran si nou ti dan en 
letan normal nou pa ti pe get 
keksoz from en COVID.  Me 
pandan sa letan ki nou ladan 
nou bezwen osi mon konnen 
dimoun pa kontan me nou 
bezwen practice protectionism.  
Nou bezwen protez nou bann 
sekter lokal.  Nou bezwen 
protez nou bann dimoun.  Nou 
bann diferan kad dan diferan 
sekter.   
 Rezon pou sa set akoz zot 
ki anploy lamazorite dimoun.  E 
pou nou kapab fer sa par 

endikater World Bank ki pou ed 
nou, se pou nou regard ki 
mannyer nou vreman nou 
fasilit sa bann dimoun pou zot 
kapab fer biznes.  Ki mannyer 
nou fasilit en arsitek pou li fer 
biznes, en enzenyer pou li fer 
biznes.  Mon pou terminen Mr 
Speaker, lo en pwen ki Onorab 
Loizeau in dir mon pou ilistre sa 
pwen ki Onorab Loizeau atraver 
sa regilasyon ki devan nou.   
 Onorab in dir en pwen ki 
vre.  Plonber pe konplent, i vre 
sa.  Me ler nou regard bann 
regilasyon ki nou annan an 
plas, nou pe allow bann 
dimoun pou set up en class   
one contract pou vin en class  
one contractor Sesel/etranze.   
 E bokou dimoun i dir ou 
koumsa, poudir be ou pa pe 
vwar en ta dimoun vin form en 
konpannyen konstriksyon isi.  I 
vre, pa kestyon pa pe vwar.  Me 
kestyon ou annan posibilite pou 
li fer.   
 Me let’s say en dimoun i 
deside pou li vin fer ou, ou bann 
dimoun lokal pe ganny difikilte 
pou ganny akse ek loan ek 
labank.  Li i vini avek son abilite 
finansyel pou li fer li.   
 Sa bann travayer ki i 
anmennen apre li kwa ki zot 
pou anpese pou end up 
zisteman fer sa ki Onorab 
Loizeau in dir?  Pe pran louvraz 
sa plonber, pe pran louvraz sa 

enzenyer pe pran louvraz sa lot.  
Se dan sa perspektiv ki mon pe 
get sa Mosyon mwan.  E mon 
santi merit sa Mosyon i dan lefe 
ki nou kapab lans en mesaz 
kler.  Endikater enternasyonal 
yes ok i byen i annan.  Me nou 
bezwen osi plito regard kwa ki 
nou pe reelman fer, ki vreman 
translate dan en lenpak direk lo 
dimoun, pou kapab improve the 
ease of doing business, la i pa 
en kestyon lekel ki pa’n fer 
oubyen lekel ki devret fer.  I en 
kestyon pou gete si nou, nou 
kapab fer li pou benefisye 
dimoun.  Mersi Mr Speaker. 
 

(APPLAUSE) 
 
MR DEPUTY SPEAKER 
Mersi Onorab Pillay.  Zis pou en 
kalifikasyon, en keksoz ki ou’n 
dir akoz ou’n mansyonn en 
pwen ki mon ti fer dan mon 
lentervansyon pli boner, letan 
ou’n koz lo bann fre Registrar, 
mon krwar ou’n konfiz ant bann 
fre Lakour ki li Onorab Andre ti 
enterese avek as oppose to 
Registrar laba Independence 
House nou pe koze.  Sa mon 
konn byen akoz i ti en deba dan 
nou Caucus.  Mon not lanmen 
Onorab William ou annan en 
pwen?   

 
HON WAVEN WILLIAM 

Wi, Mr Speaker.  Mon krwar 
poudir Onorab Leader 
Lopozisyon, anyway letan mon 
ti dan sa kote laba, mon vwar 
poudir i annan en tandans pou 
zwe ek lenformasyon, pou 
mislead piblik deor.  E mon 
krwar i en eksper dan fer sa. 
 

(laughter) 
 
HON WAVEN WILLIAM  
E mon anvi dir ki mon pa siport 
sa lamannman ki Onorab Aglae 
in anmennen, akoz menm 
Onorab letan i ti dan sa kote 
latab in toultan pres lo the best 
practices avek norm 
enternasyonal, ki nou bezwen 
sey swivre ouswa keep up avek.  
So, tou sa letan nou bann 
endikater pa vreman montre ki 
bor nou anvi ale.  E ou menm 
ou ou’n fatige dir, be nou 
bezwen swivre bann best 
practice avek norm 
enternasyonal.   

Be si sa bann endikater ki 
World Bank pe donnen, sa i zis 
bann edikater ki bann pei i 
swazir pou zot regarde ki bor 
zot anvi arive avek. 
 So, si nou, nou napa e nou 
anvi mont pli devan, then mon 

pa trouv problenm avek.  So, si 
nou pa ankor mete, nou pa 
ankor donn bann lendikasyon e 
nou bann dimoun ankor pe vir 
an ron e nou koz lo la 



Verbatim Report  NAS Sitting  Wednesday 25th November 2020 
 

pg. 100 
 

detanzantan poudir nou pou 
fer, nou pou fer, nou pou fer.  
Me selman nou pa vreman vwar 
e nouvo pa kapab mezire, then 
pou mwan i en problenm. 
 So, si nou annan bann set 
endikater ki nou kapab servi 
koman bann legzanp, pa 
neseserman nou a vin alaoter 
sa bann pei.  Me selman i bann 
mezir ki nou kapab konpar nou, 
esey fer lesey pou nou kapab set 
nou prop endikater.  Mersi. 
 
MR DEPUTY SPEAKER 
Mersi Onorab.  I reste nou 2 
entervenan lo mon lalis.   
 
HON SEBASTIEN PILLAY 

(Off-Mic) 
 
MR DEPUTY SPEAKER 
Ou annan,-? Ou pa pe al 
reponn. 
 
HON SEBASTIEN PILLAY 

(Off-Mic) 
 
MR DEPUTY SPEAKER 
Non, Onorab non, sa voyaz mon 
pa pou akord ou.  Non, mon pa 
pou.  Ale, ale, eksplike. 
 
HON SEBASTIEN PILLAY 
Mersi Mr Deputy Speaker.  Ti 
napa naryen pou fer ek fre 
Lakour, ti annan en let ki 
Lasanble ti menm ekrir e anvoy 
pou Rezistrar regarding bann 

fre Rezistrar.  Sa let ti ganny 
ekrir sorti kot Lasanble sa 
letan.  E pou benefis Onorab 
William mon pa’n mislead 
personn.  Mon’n zis zisteman 
dir sa ki ou’n dir.  Nou bezwen 
bann edikater lokal.  So, mon 
pa eksper dan mislead person.  
Mwan  sa ki dir se ki ou bezwen 
en endikater lokal.  Me ou, ou 
pe argimant lo en pwen 
endikater enternasyonal 
selman ou fer en deba lo 
endikater lokal.  Sa ki ti mon 
pwen.  So ou bezwen konnen 
kote ou vini e kote ou pe ale 
Onorab.  Mersi. 
 
MR DEPUTY SPEAKER 
Onorab be la ou’n abiz en 
privilez ki mon’n donn ou.  Akoz 
ou ti pe klarifye en pwen ki 
mon’n fer apre ou’n al reponn 
Onorab William.  Me selman 
mon krwar ou’n dir en keksoz ki 
prezan in al dan domenn piblik, 
ki nou bezwen klarifye. 
 Si i annan okenn let ki’n 
ganny ekrir from the Assembly 
to the Registrar, mwan mon ti 
en senp Manm dan sizyenm 
Lasanble, mon pa ti en Leader 
in the House, so, I’m not privy to 
this information.  Selman sa ki 
mon konnen poudir dan nou 
Caucus ti annan en diskisyon 
akoz ti annan en revizyon ki ti 
pe al fer dan court fees ki 

Onorab Andre ti annan serten 
konsern avek.   

Registrar, kekfwa sa ki 
mon konnen parski la in met en 
lenformasyon dan piblik, letan 
bann Manm parfwa ti al fer 
resers laba.  Koman MNA nou ti 
bezwen la fer reser souvandfwa 
e i ti annan en demann ki ti 
ganny fer avek Registrar pou 
nou kapab ganny waive serten.  
Akoz si non i kout nou en 
kantite larzan.  Wi, relasyon ek 
nou travay, that’s what I know, 
any lenformasyon ki li i pe dir 
mon pa konnen. 
 Donk, nou ava pas lo lot 
entervenan, se Onorab Georges 
ki lo lalis.  Mersi. 
 
HON BERNARD GEORGES 
Mersi Mr Deputy Speaker.  
Bonn apre midi tou bann 
Manm.  Mr Deputy Speaker, 
Onorab Leader Lopozisyon avek 
mwan nou de bon zanmi e nou 
konpran kanmarad.  E apre 
midi Onorab Leader Lopozisyon 
in pas en bon pe letan pe 
eksplik nou ki rol en Lopozisyon 
dan sa Lasanble e ki rol en parti 
Gouvernman dan sa Lasanble.  
E mon remersi li pou son 
leksplikasyon apre midi.  Me 
mon krwar ki i ti ava bon pou 
mwan dir antan ki Leader Zafer 
(Etranzer), ki nou annan en 
serten leksperyans nou osi dan 
politik.   

 
(laughter) 

 
HON BERNARD GEORGES 
Leader Zafer Gouvernman, 
eskiz mwan.  Leader Zafer 
Gouvernman dan Lasanble.  Ki 
nou osi nou annan en serten 
konesans politik. 
 Annefe Mr Speaker, mwan 
mon’n dan politik depi 
underground ziska 4poursan, 9 
poursan, 27poursan, 46 
poursan, 49.85poursan e 
finalman 54.9poursan.  Mon’n 
la, mon’n dan politik depi ti 
annan 1 Manm Lasanble, epi 3, 
epi 11, epi 15 lo 10, ziska ki 
nou’n ariv 20 lo 5. 
 Mr Deputy Speaker, nou 
konpran tre byen lo sa kote 
latab, ki rol en Lopozisyon e ki 
rol en parti Gouvernman.  I 
byen ki nou ganny rapel 
tanzantan, ki se sa ki sa kote 
latab i devret fer.  Me nou pa 
enkonsyan kisisa ki rol en parti 
Gouvernman, e kisisa ki en 
parti Gouvernman i fer ler i 
anmenn en Mosyon parey 
Onorab Mondon i anmennen.  E 
ki’n annan bomaten en pe 
polemic lo son konteni. 
 Onorab Mondon in 
anmenn en Mosyon ki vreman 
napa okenn problenm avek.  
Ler nou lir sa Mosyon e si nou 
lir li avek en lizye Lopozisyon 
oubyen avek en lizye parti 

gouvernmanta,l nou pou vwar 
ki sa Mosyon i senp.  Sa 
Mosyon, e nou tou nou’n dakor 
e mon swete e mon demann zot 
pou anvoy en mesaz deor, ki 
nou ava aprouv sa Mosyon a 
linanimite apre midi.  Mosyon i 
senp.  I rekonnet ki 100enm lo 
en lalis ease of doing business i 
pa en landrwa kot nou devret 
ete.  E mon krwar nou tou nou 
bezwen aksepte sa.   
 Mon pa pou dir, mon pa 
pou dir akoz i pa mon zanr, Ki   
Gouvernman sortan, 
Gouvernman ki fer sorti, napa 
naryen pou felisite si apre 43an 
nou ankor 100enm lo lalis ease 
of doing business.  Mon pa pou 
dir.  Mon pa pou dir akoz mon 
pa anvi ouver en polemic a sa 
moman. 
 Me nou tou nou konnen ki 
100enm lo sa lalis i pa 
akseptab.  Ki nou pou fer?  Eski 
nou pou touy sa Mosyon parey 
Onorab Loze in sey fer bomaten 
avek sa ki nou, ki bann Avoka 
nou apel en headshot argument. 
En largiman ki telman bon, ki 
telman obvious ki i touy sa 
keksoz en sel kou.  Ou pa 
bezwen al ekout levidans, ou pa 
bezwen ekout temwen.  Boom, 
en sel kou ou dispose avek sa 
zafer.  Eski nou pou fre sa, 
oubyen eski nou pou regard sa 
Mosyon dan sa ki i anvi fer e 
aport nou soutyen pou elev, 

pou fer parey i demann nou tou 
a ki nou kapab fer, pou elev 
pozisyon Sesel pou sorti 
100enm e pou anmenn li parey 
mwan mon konnen.  Akoz i’n 
dir mwan, Prezidan Larepiblik i 
anvi fer parmi sa 10 meyer dan 
lemonn?  Se sa nou target. 
 Mr Speaker, bokou in 
ganny dir lo lefe ki sa referans 
ki dan sa Mosyon i pa 
apropriye.  E en lamannman 
dan mon labsans in ganny 
propoze pou retir sa referans 
avek sa World Bank Report.   Me 
mwan mon anvi eksplike ki 
annefe sa referans napa naryen 
pou fer avek bi sa Mosyon, e 
menm sa referans i pa mal 
parey serten parmi zot, zot in 
fer nou krwar i mal.   

Akoz annefe si nou onnet 
avek nou lekor e onnet avek 
bann dimoun ki pe ekout nou, 
nou ava realize 2 keksoz.  Enn, 
se ki sa rapor i ankor en rapor 
valab.  In ganny suspend, in 
ganny pause.  I pa oule dir ki 
son rapor i mal, in ganny 
suspend, in ganny pause.  Son 
rapor antye.  
 Me pli enportan, napa en 
keksoz dan sa rapor ki konsern 
Sesel, ki defayan.  Tou sa ki sa 
rapor i dir lo Sesel i byen e mon 
a dir zot akoz.  E Mr Deputy 
Speaker, mon bezwen devwal la 
avek Lasanble en lentere 
personnel. Mwan mon enn sa 

bann dimoun ki’n ede pou donn 
lenformasyon pou sa rapor 
ganny ekrir. E mon fer sa 
toulezan. E toulezan World 
Bank i anvoy mwan en pti 
sertifika pou remersye mwan 
pou travay ki mon fer.  
Benevolan, mon pa ganny peye.  
Mon pa ganny peye.  

E tou sa ki dan sa rapor i 
absoliman korek an sa ki 
konsern Sesel.  Mon fek pe 
regarde la.  Mon annan sa rapor 
devan mwan e mon pe regard 
par egzanp paz 54 ki mon 
rekonnet, akoz se en paz ki 
mwan mon’n ede pou ranpli.  
Set lo case management. Bann 
kestyon;- 

  ‘’Does the Law regulate 
the number of adjournments 
that can be granted to a case in 
Court?’’  No.   

I vre.   
‘’If rules of the 

adjournment exist are they 
respected in more than 50 
percent of cases?’’  Eksetera, 
eksetera.  Napa naryen dan sa 
rapor ki annan pou fer avek 
Sesel ki mal, oubyen ki 
defayans.   
 Donk i pa byen, i pa onnet 
pou dir ki nou pa devret refer to 
sa rapor, akoz tou sa ki i dir lo 
Sesel i byen.  E si nou ti onnet 
nou ti ava rekonnet ki annefe se 
Lasin avek 3 lezot pei including 
UAE ek Saudi Arabia,  me se 

Lasin prensipalman ki pe push 
back lo sa rapor.  Akoz zot pa 
kontan kote zot pozisyon zot 
ete.  Akoz parey nou konnen 
Lasin i anvi mont pli o ki en 
lorganizasyon parey World 
Bank i anvi met li.  That’s all the 
problenm avek sa rapor.  Napa 
naryen pou fer avek Sesel. 
 An sa ki konsern Sesel, 
nou pozisyon i bokou tro ba e se 
pour sa rezon ki loter sa 
Mosyon in anmenn sa Mosyon, 
pou dir annou raise li silvouple.  
E mon konsyan ki letan pe fini 
Mr Speaker, ou ava permet 
mwan silvouple zis 2 keksoz ki 
mon anvi dir. 
 Premyerman, mwan mon 
enn sa bann dimoun ki krwar e 
mon krwar senserman akoz 
mon interface avek sa bann 
dimoun, ki nou annan bann 
lenstitisyon ki tre performan 
dan sa pei.  E mon koz an 
partikilye bann keksoz parey 
FTC oubyen Central Bank.  

 Nou tou nou emerveye ler 
nou ekout Gouverner Labank 
Santral vin devan nou lo 
televizyon e eksplike dan en 
fason senp, dan en langaz 
toulezour ki pozisyon nou ete e 
akoz nou devret pe sanz nou 
fason fer. 
 FTC i la e i anmenn en 
kantite case devan li pou fer ki 
biznes i ganny fer dan en fason 
pli ki byen.  SIB avek Licencing 

Authority, mon konnen sa 2 
lenstitisyon in ganny bokou 
kritike e kekfwa zot merite 
ganny kritike.  Me mwan ler 
mon ti al devan sa 2 lenstitisyon 
resaman pou en gro 
lenvestisman ki pe ganny fer isi 
Sesel, mon ti ganny resevwar 
byen e mon ti ganny repons 
apropriye dan en dele letan tre 
vit.  E mon pa kapab dir ki sa 2 
lenstitisyon pa pe perform. 
 E nou kapab travay tre 
byen isi Sesel e nou konnen ki 
mannyer nou travay isi Sesel 
nou.  Regard sosyete offshore, 
nou’n komans nou Sekter 
Offshore from scratch e ozordi 
nou enn ki tre performan dan 
lemonn.  Regard touris, i annan 
zis 40an ki nou pe fer tourism 
nou, me regard ki mannyer nou 
kapab fer li dan en fason byen.   
 Regard La Digue, Onorab i 
la.  La Digue oubyen Praslin, 2 
(pei) ki viv prensipalman lo 
touris.  2 zil, eskiz mwan.  2 zil 
dan nou pei ki viv prensipalman 
lo touris,  regarde ki mannyer 
zot, zot kapab fer sa lendistri 
marse dan en fason performan 
e avek bokou panache.  I pa 
oule dir ki tou keksoz ki nou fer 
i byen, e se pour sa rezon ki nou 
100enm lo lalis.   

Me se nou konnen ki i 
annan en core ki mars byen, 
akoz ki nou pa kapab parey 
Onorab i demann nou, fer tou 

sa ki nou kapab pou build lo sa 
fondasyon e pou fer nou monte 
sorti 100 e ariv parey Prezidan 
Larepiblik i anvi dan sa premye 
10?  Akoz ki nou pa kapab fer 
sa?  E mon ava dir zot akoz ki 
nou pa kapab fer sa.  Oli 
problenm?  E problenm nou’n 
ganny dir, zot tou zot in sorti 
avek enn de sa bann problenm 
ozordi pandan ki zot ti pe 
entervenir.   

Nou reaktive e nou pa 
proaktif koman en Nasyon.  
Gouvernman sortan i reazir 
bokou e i pa’n proaktiv ase.  E 
se enn bann rezon kekfwa ki 
nepli Gouvernman ozordi.  Yer 
dan Lasanble nou’n vwar 2 
Minis pe dir nou ki mannyer 
nou kapab vin pli proaktif dan 
lefitir, e non pa zis fer keksoz 
parey nou’n fer dan lepase.   
 Dezyenmman, nou bann 
Polisi pa ase transparan.  I 
annan Polisi partou.  Yer enn 
bann Minis in dir nou ki i 
annan en Polisi lo lalkol, lo 
advertising, lo sports 
advertising par bann konpani ki 
fer lalkol, me sa Polisi i pa la, 
nou pa konnen kot i ete.  Fodre 
tou bann Polisi Gouvernman i 
vin kler pou ki tou dimoun i 
konnen kot zot ete.   

E sa pa Freedom of 
Information Act ki pou fer sa, 
fodre pa ou reaktif, ki ou al 
rode. Fodre ki Gouvernman i 

vin proaktif, i met sa bann 
keksoz devan. Nou annan en 
demokrasi malerezman ziska le 
24 Oktob ki’n stagnant.  
Pandan 43an nou’n annan 
menm Gouvernman.   

Kantmenm zot in fer 
keksoz byen e tou dimoun i 
rekonnet ki napa en 
Gouvernman ki pou fer zis 
keksoz mal.  I ti en demokrasi 
ki ti’n stagnate.  E la aprezan in 
ganny en nouvo soufle parey 
nou’n vwar avek sa 2 Minis ki ti 
vin devan Lasanble yer. 
 Birokrasi avek red tape, 
Onorab Lemiel in dir fodre 
disparet.  Nou tou nou dakor, i 
annan tro birokrasi, i annan tro 
red tape.  Nou napa sifizaman 
clear aims.  Nou pa konnen, 
nou pa’n zanmen konnen 
koman en pei kisisa ki nou aim, 
kote ki nou anvi ale.  Zis in 
business as usual toulezour, 
lannen ale, lannen vini.  Nou’n 
fer menm keksoz toultan.   

Nou bezwen sanz sa 
mindset e annan en vizyon kler.  
Parey Prezidan in dir fodre nou 
ekoute, fodre nou debloke.  
Fodre nou edik nou dimoun 
dan sa direksyon. 
 Fodre nou annan plis akse 
avek kredi.  Wi, sa tou dimoun 
in koz lo la e fodre finalman nou 
annan en lavolonte pou nou 
kapab fer sa keksoz bouze.  Si 
nou napa lavolonte, kantmenm 

nou met tou sa bann keksoz an 
aplikasyon, nou pa pou zanmen 
kapab arive mont sa semen ki 
devan nou e ariv enn parmi sa 
premye 10.  Si non, premye dan 
sa 10.  Akoz pa bliye premye 
ozordi i New Zealand.  Napa 
naryen ki New Zealand i annan, 
ki nou, nou pa kapab fer parey 
oubyen pli byen. 
 Alor Mr Deputy Speaker, 
si nou annan en aim e nou aim 
se premye ziska 10.  Si nou 
annan lavolonte e si nou tir en 
pe sa mindset annou fer keksoz 
parey akoz in marse dan lepase 
e pa innovate, nou pou kay lo 
100.  Annou parey Mosyon i 
demann nou, fer tou sa ki nou 
kapab pou sanz nou direksyon 
e arive increase, oubyen 
improve nou pozisyon lo ease of 
doing business.   
 Alor avek sa drwa mo, 
mon ti ava kontan tann mon 
lanmen avek mon bann zanmi 
ki lo lot kote latab e demann zot 
silvouple, annou ansanm met 
nou diferans dekote, nou’n fer 
politik, nou’n fer polemic 
bomaten.  La ozordi apre midi 
in ler pou met tousala akote.  
Annou anvoy en masaz avek 
nou lekor, nou dimoun, tou 
dimoun ki pe ekout nou deor 
laba, ki Sesel is ready to do 
business and to improve the 
way that business is done.  
Mersi Mr Deputy Speaker. 

(APPLAUSE) 

 
MR DEPUTY SPEAKER 
Mersi Onorab Georges.  E 
aprezan nou pou pran dernyen 
entervenan dan nou deba 
ozordi.  Sa se loter Mosyon, kot 
nou pou donn li the Right of 
Reply.  Onorab Mondon. 
 
HON TERENCE MONDON 

Mersi Mr Speaker.  Mon 
kontan ki nou’n fini avek 
entervansyon nou Leader 
Government Business.  Akoz 
fransman in fer zistis sa 
Mosyon.  E in met li vreman dan 
perspektiv ki mwan mon ti 
swete nou ale depi bomaten. 

  Mr Speaker ler mon’n 
anmenn sa Mosyon, mon ti 
konsernen.  Mon ti konsernen 
akoz mwan en dimoun ki 
tanzantan bann rapor, parey 
bann rapor enternasyonal, IMF, 
mon tant pou lir ki pe pase. 
Kwa ki zot annan pou dir lo 
Sesel.  E ler mon’n lir rapor 
ease of doing business, in frap 
mwan pozisyon Sesel.  Akoz en 
pe letan ki nou’n vwar ki i lo en 
nivo ki i pa devret ete.  

 E an plis ki sa nou travay 
dan distrik, nou travay avek 
dimoun.  E nou konnen nou 
konnekte, e nou konnen 
difikilte ki nou pep pe fer fas 
avek.  E sa size biznes dan 

Sesel, kot parey mon’n dir pli 
boner, i annan en lanvi parmi 
nou popilasyon pou zot fer en 
pti biznes.  Be lanvironnman i 
pa ase conducive, i pa ed zot 
pou zot debourye.  Parey en 
Manm in fer resorti bomaten, ki 
Seselwa i anvi bouze, me i 
annan tro bokou difikilte ki 
anmar li.  Mr Speaker, mon 
premye pwen i lo sa rapor.  
Parey Onorab Loze in vini, in 
sey fer fason pou dir i pa egziste 
sa rapor.   

Alor napa relevans sa 
Mosyon.  E an kont pou mwan, 
mon reste lo pwen ki sa rapor i 
tre relevan.  Akoz sa rapor i 
form parti en seri bann rapor ki 
mwan mon’n ale ziskan 2010, 
bann diferan pozisyon Sesel.  

 E ler ou gete tou sa bann 
endikater ki dan sa rapor i reste 
parey.  Be selman bann 
pozisyon in sanze, par rapor 
avek bann evalyasyon analis ki 
Labank Mondyal i fer. I ti kapab 
2020 i lo poz.  Nou ti kapab 
pran 2019, still pozisyon Sesel 
2019 i lo en pozisyon ki i pa 
akseptab.  Alors i pa ti neseser 
pou nou dir, annou pa debat sa 
Mosyon akoz sa rapor i lo 
pause.  

 Akoz i relevan sa bann 
keksoz ki sorti.  E sa bann 
endikater i donn nou en konpa 
kote nou bezwen targete dan 
tou letap en biznes Sesel.   

Pou mwan Mr Speaker, sa 
bann, sa rapor ki ganny met lo 
pause, on pause, e i pa premye 
fwa i arive.  Nou’n vwar dan 
lepase, kot i annan kritik. E dek 
ki i annan kritik, en lenstitisyon 
profesyonnel definitivman i 
bezwen hold back, investigate e 
vwar si i annan merit sa kritik.  
Pou zot fer en desizyon.   

E ler ou gete tou sa bann 
rapor, menm si dan lepase i 
annan ban kritik, apre pli tar sa 
rapor i still reste koman en 
rapor relevan. 

  Alor i ti napa nesesite 
pou nou al laba, plito nou 
konsantre lo bann endikater.  
Mwan mon ti a swete, mon ti a 
swete ki nou koz lo sa bann 
endikater en pe plis.  Me lavwa 
ki’n ganny echo ozordi parmi 
tou nou bann Manm, sirtou lot 
kote, in i pe fer resorti difikilte 
ki nou pep pe fer fas avek.  E 
sirtou lazenes Seselwa ki anvi 
antre dan biznes.  

 Alor pou mwan tou sa 
bann pwen i relevan.  I annan 
en kantite sizesyon ki’n ganny 
fer sorti.  E nou’n koz lo bokou 
bann size ki trakas nou.  

 Nou annan bann size 
koripsyon, nou annan kantite 
keksoz ki pe pase dan nou pei, 
ki nou bezwen adrese.  E 
Onorab Georges in dir, ki mon 
dakor ek li.  Nou tro bokou letan 
nou plito reaktif olye proactive. 

  E en lot keksoz ankor ki 
mon santi osi nou problenm.  
Nou pa servi la baz syantifik.  
Nou plito fer bann desizyon lo 
nou gut feeling, be nou pa servi 
baz syantifik ase.  E sa Mosyon 
i pe diriz nou poudir nou annan 
en rapor kot i lo en baz 
syantifik, ki permet nou 
konpare sak lannen ki mannyer 
nou pe progrese.  

 E sa i anmenn mwan lo 
pwen ki Onorab Sebastien 
Pillay in fer lo bann endikater.  I 
dir nou, nou ti kapab donn 4 
legzanp bann endikater ki pa ti 
pou ed pti biznes.  Se sa 
lentansyon.   

Ler nou pe fer, ler nou ti 
pe fer, ler nou anmenn sa 
Mosyon, se pou nou kapab 
diskit lo bann Polisi, diskit lo 
bann regilasyon ki an plas, swa 
bann ki nou kapab amelyore. 

  Akoz tousala i ganny, i 
dan sa rapor koman bann 
endikater.  Nou ti kapab servi 
sa loportinite pou nou diskit sa 
bann soz.  Akoz menm si in dir 
nou i annan legzanp, me 
selman i pa’n donn nou. Be 
selman i ti en loportinite epou 
nou fer sa.  E sa i anmenn 
mwan osi lo sa pwen, Onorab 
Sebastien Pillay ler i dir li i 
annan en problenm avek bann 
lendeks enternasyonal, bann 
travay ki bann lenstitisyon 
enternasyonal i fer.   

Be selman isi menm dan 
Lasanble ler nou koz lo Human 
Development Index, kot in met 
Sesel tre o dan lafrik.  Be 
selman, se menm kote dimoun, 
selman menm kote parti ki’n 
koz for lo la.  Pourtan i lo en baz 
enternasyonal.  E akoz i favorab 
e nou’n war li poudir i ok.  E ler 
nou pe koz lo Lendeks Ease of 
Doing Business i pa favorab, 
alor nou war li i annan en 
problenm pou nou konsidere.  

 Bann best practices, 
tousala i ganny devlope par 
bann lenstitisyon 
enternasyonal, ki nou pe aplike 
dan pei.  Alor mon krwar nou 
bezwen sorti dan sa panse ki si 
sa bann World Bank pe fer i pa 
bon pou Sesel.  

 I pa vedir nou pa kapab, 
devlop nou prop Lendeks.  Mon 
krwar lesansyel se ki nou kapab 
servi koman en benchmark, pou 
nou kapab mezir nou 
performans, anvi, an mezir ki 
nou progrese.  

 Mr Speaker, mwan mon 
swe ozordi, se annou pran sa 
loportinite pou nou anvoy en 
lavwa avek tou bann dimoun ki 
konsernen, pou nou kapab kree 
en Sesel kot i fasil pou fer 
biznes.   

Si nou kapab fer sa, si nou 
pe siport sa Mosyon, savedir 
nou pe dir ki nou pe, nou santi 
sa ki nou pep pe santi an deor.  

E osi nou krwar ki Sesel i devret 
fer bokou pli byen.   

E parey Onorab Speaker ti 
dir pli boner.  Ler nou konpar 
Maurice avek Sesel, mon pa war 
mon osi akoz nou pa kapab lo 
menm pozisyon e menm pli 
byen dan en pli bon pozisyon ki 
Maurice.   

Akoz Sesel nou annan tou 
kapasite.  Me zis i annan, i 
devret annan en volonte, i 
devret annan en dezir pou nou 
kapab fer sa diferans.  E se sa 
lavwa ki nou pe anvoye.   

Akoz mon konnen sa 
nouvo ladministrasyon dirize 
par Prezidan Larepiblik, i anvi 
ki Sesel i bouze dan sa 
direksyon.  I anvi ki nou bann 
servis sekter piblik i fonksyonn 
parey biznes.   

E pou mwan sa i en 
lokazyon pou nou, nou tou 
ansanm travay pou fer sa vin en 
realite.  Mr Speaker pou mwan 
i reste pou mon remersi tou 
bann Onorab.  

 I annan 17 entervenan, 
mon pa pou al lo tou bann pwen 
ki’n fer sorti, akoz i pou pran tro 
bokou letan.  Mon remersi zot 
senserman pou bann 
kontribisyon valab ki zot in fer.  
E zis mon swete ki lot kote i sezi 
sa loportinite pou donn en sipor 
sa Mosyon.  

 Akoz i en bon Mosyon, i al 
dan en direksyon ki pou fer 

dibyen nou kominote biznes e 
sirtou nou pep deor ki anvi 
antre dan biznes.  Mersi Mr 
Speaker. 

 
(APPLAUSE) 

 
MR DEPUTY SPEAKER 

Mersi, mersi Onorab 
Mondon pou ou summing-up.  
Donk aprezan nou pou al pran 
en vot lo Mosyon ki devan nou.  
E ki Mosyon table par Onorab 
Mondon i lir koumsa,   

Sa Lasanble i aprouve pou 
nou fer tou sa ki neseser pou 
amelyor pozisyon Sesel lo sa 
lalis Ease of Doing Business 
parey in ganny prezante dan 
rapor Labank Mondyal pou 
2020.  

 Alor mon a demann tou 
bann Manm ki an faver pou lev 
zot lanmen silvouple?  Bann 
Manm, aprezan nou ava 
demann tou Manm ki kont pou 
lev zot lanmen?  Tou Manm ki 
kont?   

Donk rezilta i koumsa.  
Manm ki an faver in annan 23 
vot pour, okenn Manm pa’n vot 
kont e 10 Manm in abstain.  
Alor sa Mosyon i pase.  Sa i ti 
osi nou dernyen item lo azanda 
Lasanble Nasyonal pou sa 
Merkredi.  Lasanble i pou 
adjourn.  E nou pou rezwenn 
Mardi prosen 9er bomaten.  
Mersi. 

 
(ADJOURNMENT) 

 
 
 
 
 
 
 
 
 
 
 
 
 
 
 

 
 
 


